
ፕረዚደንት ኢሳይያስ፡ ኣብ 3ይ ዋዕላ መራሕቲ ኣፍሪቃን ሩስያን ንምስታፍ ከተማ ሞስኮ ኣትዩ
ፕረዚደንት ኢሳይያስ ኣፈወርቂ፡ ኣብ ሳልሳይ ዋዕላ መራሕቲ ኣፍሪቃን ሩስያን 

ንምስታፍ፡ ትማሊ ኣብ ሰዓታት ንግሆ ከተማ ሞስኮ ኣትዩ።

እዚ ኣብ 28ን 29ን ጥቅምቲ ዝካየድ ዋዕላ፡ ኣብ መዳያት ንግድ፡ ወፍሪ፡ ቁጠባ፡ ጸዓት፡ 
ውሕስነት መግቢ፡ ሕርሻዊ ሽርክነትን ጸጥታዊ ምውህሃድን፡ ከምኡ’ውን ካልኦት ኣገደስቲ 
ጽላታት ክዝቲ’ዩ።

ጐኒ-ጐኒ’ዚ ዋዕላ፡ ፕረዚደንት ኢሳይያስ ምስ ፕረዚደንት ቭላድሚር ፑቲንን ካልኦት 
ሰብ-መዚ ፈደረሽን ሩስያን ተራኺቡ፡ ኣብ ምዕዛዝ ክልተኣዊ ዝምድናታትን ሓባራዊ 
ኣገዳስነት ዘለዎም ጉዳያትን ክዘራረብ’ዩ።

ሚኒስተር ጉዳያት ወጻኢ ኣቶ ዑስማን ሳልሕ፡ ምስ ፕረዚደንት ኢሳይያስ ኣፈወርቂ 
ሓቢሩ ተጓዒዙ’ሎ።

ፕረዚደንት ኢሳይያስ ኣፈወርቂ፡ ብቕድሚ ትማሊ ፍርቂ ለይቲ’ዩ ናብ ሩስያ ገይሹ።

ቀዳማይ ዋዕላ መራሕቲ ኣፍሪቃን ሩስያን ኣብ ወርሒ ጥቅምቲ 2019 ኣብ ከተማ 
ሶቺ፣ ካልኣይ ድማ ኣብ ወርሒ ሓምለ 2023 ኣብ ከተማ ሰይንት-ፒተርስበርግ፡ “ንሰላም፡ 
ጸጥታን ልምዓትን” ብዝብል ቴማ ምክያዱ ዝዝከር’ዩ።

ኤርትራውያን ነበርቲ ጀርመን፡ ብሪጣንያ፡ ዛምብያን ኣመሪካን ሰሚናራት ህዝባዊ መኸተ ኣካዪዶም
ኤርትራውያን ነበርቲ ጀርመን፡ ዓባይ-

ብሪጣንያ፡ ዛምብያን ሕቡራት መንግስታት 
ኣመሪካን፡ “ክተት፡ ሃገር ንምክልኻልን 
ጸላኢና ንምስዓርን” ብዝብል ቴማ ብ25 
ጥቅምቲ ሰሚናራት ህዝባዊ መኸተ 
ኣቃኒዖም።
ብመሰረት ከካብ ቦትኡ ዝበጽሓና 

ሓበሬታ፡ ኣብ ጀርመን ከተማታት 
ዱዝልዶርፍ፡ ከለን፡ ቩፐርታል፡ ቢልፈልድ፡ 
ቦን፡ ክሪፈልድ፡ ዶርትሞንድን ካልኦትን 
ዝነብሩ ዜጋታት ኣብ ከተማ ቩፐርታል 
ኣብ ዘካየድዎ ሰሚናር፡ ሓላፊ ህዝባውን 
ኮማውን ጉዳያት ኣቶ ጠዓመ ሃይለ፡ 
ታሪኽ ህዝቢ ኤርትራ - ታሪኽ መኸተን 
ጽንዓትን ምዃኑ፣ እዚ ድማ ንሓይሊ 
ህዝቢ ኤርትራ ዝድርዕ ተመክሮ 
ከምዝዀነ ገሊጹ።
ጠቕላሊ ቈንስል ኣብ ፍራንክፈርት ኣቶ 

ክብረኣብ ተኸስተ ብግደኡ፡ ከም ወትሩ 

ሓድነትና ኣትሪርናን ኣብ ውሽጣዊ 
ዓቕምና ተኣማሚንናን፡ ተሃንዲዱ 
ንዝመጽእ ጸላኢ መኪትና ንምስዓር፡ 
ቅሩብነትና ክነረጋግጽ እዋናዊ ተልእኾ 
ከምዝዀነ ኣብሪሁ።
ተሳተፍቲ ብወገኖም፡ ኣብ ልዕሊ 

ልኡላውነትን ግዝኣታዊ ሓድነትን 
ኤርትራ ንዝእወጅ ኵሉ ዓይነት 
ተጻብኦታት ብምኹናን፡ ኣብ ጐኒ ህዝቢ፡ 
መንግስትን ሓይልታት ምክልኻልን ደው 
ከምዝብሉን መደባት መኸተ ንምስማር 
ዝከኣሎም ከምዘበርክቱን ቃል ኣትዮም።
ብተመሳሳሊ፡ ኣስታት ሓደ ሽሕ 

ኤርትራውያን ነበርቲ ከተማ ለንደንን 
ከባቢኣን ኣብ ዝተሳተፍዎ ህዝባዊ ሰሚናር፡ 
ፈጻሚ ጉዳያት ኤምባሲ ኤርትራ ኣብ 
ዓባይ-ብሪጣንያን ኣየርላንድን ኣቶ ሳልሕ 
ዓብደላ፡ ከምኡ’ውን ሓላፊ ህዝባውን 
ኮማውን ጉዳያት ኣቶ ተወልደ ዮውሃንስን 

ሓላፊ ቈንስላዊ ኣገልግሎት ኣቶ ሱሌማን 
ሓሰንን፡ ኣብ ህሉው ኩነታት ሃገር 
ከምኡ’ውን ዞባዊ እዋናዊ ምዕባለታት 
ዓሚቚ መግለጺ ሂቦም።
ተሳተፍቲ ድማ፡ ዓቕምታቶም 

ኣወሃሂዶም መደባት ሃገራዊ መኸተ 
ንምስማር ቅሩባት ምዃኖም ኣረጋጊጾም።
ኣብ ከተማ ሉሳካ - ዛምብያ ኣብ ዝተቓነዐ 

ሰሚናር ድማ፡ ኣቦ-መንበር ኣካያዲት 
ኣካል ማሕበረኮም ኣቶ ገብረሂወት 
ጴጥሮስ ንህሉው ኵነታት ሃገር፡ ጐደቦናን 
ዓለምን፡ ከምኡ’ውን ዜጋታት መደባት 
ህዝባዊ መኸተ ንምዕዋት ክወስድዎ ኣብ 
ዘለዎም ሓላፍነት ዘተኰረ መግለጺ 
ሂቡ።
ተሳተፍቲ ብወገኖም፡ ሓድነቶም 

ብምድልዳልን ውዳበታቶም ብምሕያልን 
መድረኻዊ ተልእኾ ንምፍጻም ድሉዋት 
ምህላዎም ገሊጾም።

እዚ ከም’ዚ’ሉ እንከሎ፡ 
ኤርትራውያን ነበርቲ 
ከተማታት ዋሽንግንተን-
ዲሲን ፊላደልፍያን - 
ሕቡራት መንግስታት 
ኣመሪካ፡ “ክተት 
- ንሃገራዊ ድሕነት” 
ብዝብል ቴማ፡ 
ተመሳሳሊ ኣኼባታት 
ህዝባዊ መኸተ 
ኣሰላሲሎም።
 ፈጻሚ ጉዳያት 

ኤምባሲ ኤርትራ ኣቶ 
ብርሃነ ገብረሂወት 

ንነበርቲ ከተማ ዋሽንግንተን-ዲሲ ኣብ 
ዝሃቦ መግለጺ፡ ጠንቂ ናይ’ቲ ኣብ ጎደቦናን 
ዞባናን ዝርአ ዘሎ ዘይርጉእ ኩነታት 
ብሰፊሑ ድሕሪ ምብራህ፡ ንቑሕ ኣበርክቶ 
ዜጋታት ኣብ ኩሉ መዳያት ክዓዝዝ 
ጸዊዑ።
ብ24 ጥቅምቲ ኣብ ከተማ ፊላደልፍያ 

ኣብ ዝተቓንዐ ኣኼባ ድማ፡ ሓላፊት 

ህዝባውን ኮማውን ጉዳያት ወ/ሮ ሓድነት 
ቀለታ፡ ንህሉው ኵነታት ዝምልከት 
ተመሳሳሊ መግለጺ ኣቕሪባ።
ተሳተፍቲ ብወገኖም፡ ንመርገጺ 

መንግስቲ ኤርትራ ዘለዎም ጽኑዕ ደገፍ 
ደጊሞም ብምርግጋጽ፡ ኵሉ ኣቓልቦኦምን 
ዓቕሞምን ናብ ምክልኻልን ድሕነትን 
ሃገር ከምዘቕንዑ ቃል ኣትዮም።

ተጋዳላይ ሜጀር መሓመድ-ሳልሕ ዓብዱረዛቕ (ወዲ ሓጂ) ተሰዊኡ
ኣባል ጸጥታ ኣህጉራዊ መዓርፎ ነፈርቲ 

ኣስመራ - ገዲም ተጋዳላይ ሜጀር 
መሓመድ-ሳልሕ ዓብዱረዛቕ ዓብደልቓድር 
(ወዲ ሓጂ)፡ ኣብ መበል 68 ዓመት ዕድመኡ 
ብሕማም ተሰዊኡ።

ኣብ ወርሒ ሰነ 1975 ናብ መሳርዕ ህዝባዊ 
ሓይልታት ሓርነት ኤርትራ ዝተሰለፈ 
ተጋዳላይ መሓመድ-ሳልሕ፡ ኣብ እዋን 
ሓርነታዊ ቃልሲ - ኣብ ተዋጋኢ ሰራዊት፡ 
ክፍሊ ዜና፡ ክፍሊ ሕርሻን ሓለዋ ሰውራን፣ 
ድሕሪ ናጽነት ድማ ኣብ ውሽጣዊ ጸጥታ 
ተመዲቡ፡ ብዝተፈላለየ ጽፍሕታት ሓላፍነት 
ንሃገሩን ህዝቡን ብተወፋይነት ዘገልገል ሓርበኛ’ዩ።

ስዉእ ሜጀር መሓመድ-ሳልሕ ዓብዱረዛቕ (ወዲ ሓጂ)፡ ብዓል-ሓዳርን ኣቦ 
ሓሙሽተ ደቅን’ዩ።

ስነ-ስርዓት ቀብሩ ድማ፡ ብ27 ጥቅምቲ ፍርቂ መዓልቲ ኣብ መካነ-መቓብር 
ሓርበኛታት ኣስመራ ተፈጺሙ።

ውሽጣዊ ጸጥታ ኣህጉራዊ መዓርፎ ነፈርቲ ኣስመራ፡ ብመስዋእቲ ገዲም ኣባሉ 
ሜጀር መሓመድ-ሳልሕ ዓብዱረዛቕ (ወዲ ሓጂ) ዝተሰመዖ መሪር ሓዘን እናገለጸ፡ 
ንስድራ-ቤቱ፡ መቓልስቱን መሳርሕቱን “ጽንዓት ይሃብኩም” ይብል።

ሓሶታት ኣቢይን ሓቅታትን ገጽ ሓሶታት ኣቢይን ሓቅታትን ገጽ 
ንገጽንገጽ

ደቀቕቲ ዓሳታት ላዕለዋይ ደቀቕቲ ዓሳታት ላዕለዋይ 
ጽፍሒ ባሕሪጽፍሒ ባሕሪ

ኰብላሊኰብላሊ

ገስጋስን ተወፋይነትንገስጋስን ተወፋይነትን
ግህሰት ልኡላውነት ኤርትራንግህሰት ልኡላውነት ኤርትራን
ውድቀት ትረኻታት ስርዓት ውድቀት ትረኻታት ስርዓት 

ብልጽግናንብልጽግናን

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዜና ሃ/ ኮ/ ሰ/ኤ/፡ ናይ ኣሰልጠንቲ ስልጠና ወዲቡ
ሃገራዊ ኮንፈደረሽን ሰራሕተኛታት 

ኤርትራ፡ ካብ ዝተፈላለያ ሆቴላትን 
ኣብያተ-መግብን ዞባታት ማእከል፡ ዓንሰባን 
ሰሜናዊ ቀይሕ ባሕርን ንዝተዋጽኡ 
ወሃብቲ ኣገልግሎት፡ ኣብ እንግዶት 
ኣጋይሽ ዘተኰረ ናይ ኣሰልጠንቲ ስልጠና 
ወዲቡ።

እዚ ምስ ማሕበር ምትሕግጋዝ 
ስዊዘርላንድ ንኤርትራ ብምትሕብባር 
ካብ 14 ክሳብ 23 ጥቅምቲ ኣብ ኣስመራ 
ዝተኻየደ 39 ኣሳሰይትን ተቘጻጸርትን 
ትካላት ወሃብቲ ኣገልግሎትን ዝተሳተፍዎ 
ብግብሪ ዝተሰነየ ስልጠና፡ ኣብ ምሕደራ 
ትካላት ወሃብቲ ኣገልግሎት፡ ኣቀባብላን 
ምስሳይን ተገልገልቲ፡ ሜላ ኣቀራርባ 
ዝርዝራት መግብን መስተን ቍጽጽሩን፡ 

ምሕላው ጽሬትን ድሕነትን ኣሳሰይቲ፡ 
መኽዘናትን ክሽነን ናውቱን፡ ከምኡ’ውን 
ቍጽጽራዊ ክእለት ዘተኰረ’ዩ ነይሩ። 
ተሳተፍቲ ናይ’ቲ ብመንእሰያት ደቂ 

ሃገርን ስዊዘርላንዳውያን ሰብ ሞያ 
ቱሪዝምን ዝተዋህበ ስልጠና ኣብ ዝሃብዎ 
ርእይቶ፡ ሓድሕዳዊ ተመኵሮታት 
ክለዋወጡን ዝጸንሖም ፍልጠት ኣድማሳዊ 
መልክዕ ንምትሓዙን ከምዘኽእሎም 
ሓቢሮም።

ኣብ መወዳእታ፡ ኣብ ሃኮሰኤ ሓላፊ 
ክፍልታት ስልጠና፡ ትምህርትን ምምዕባል 
ዓቕሚ-ሰብን ኣቶ ሙሉጌታ ፍስሓጽዮንን 
ሓላፊ ምምሕዳርን ፋይናንስን ኣቶ 
ተስፋይ ግርማይን ኣብ ዝሃብዎ 
ቃል፡ ሰልጠንቲ ንዝቐሰምዎ ፍልጠት 
ብግብሪ ክሰርሑሉን ናብ መሳርሕቶም 

ከሰጋግርዎን ተላብዮም። 
ስዊዘርላንዳውያን ኣሰልጠንቲ ብወገኖም፡ 

ምስ ኤርትራውያን ብሓባር ክሰርሑ 

ምኽኣሎም ሕጉሳት ምዃኖም ድሕሪ 
ምግላጽ፡ ባህሊ ኣቀባብላ ኤርትራውያን 
ፍልጠት እንተ ተደሚርዎም ኣድማዒ 

ከምዝኸውን ዘለዎም እምነት ብምግላጽ፡ 
ንዝተገብረሎም ፍሕሹው ኣቀባብላ 
ኣመስጊኖም።

ዓሰብ - ንኣብያተ-ትምህርቲ ምምራሕ መኪና መዘኻኸሪ ቀሪቡ
ብቕዓቱ ዝሓለወ ትምህርቲ ምምራሕ 

መኪና፡ ተርኡ ኣብ ምንካይ ሓደጋታት 
ልዑል ከምዝኾነ፡ ፈተንትን ቴክንሻናትን 
ምምራሕ መኪና ኣብ ከተማ ዓሰብ 
ሓቢሮም።

እቶም ሞያውያን ንኤሪና ኣብ 
ዝሃብዎ ሓበሬታ፡ ጠንቅታት ሓደጋ 
ንምንካይ ክውሰዱ ካብ ዘለዎም 
ቅድመ ጥንቀቕታታት ሓደን ቀንድን፡ 
መምርሒ ፍቓድ መኪና ዝሕዝ ሰብ 
ብቕዓቱ ብዝሓለወ ኣገባብ ከምዝመሃር 
ምግባር ስለዝኾነ፡ ኣብያተ-ትምህርቲ 
ምምራሕ መኪና ኣብ’ዚ መዳይ’ዚ 
ኣተኲሮም ክሰርሑ ተማሕጺኖም።
ምምራሕ መኪና፡ ምልክታት 

ትራፊክ ኣጽኒዕካ ምዝዋር ጥራይ 
ዘይኮነ፡ ሓላፍነታዊ ምዃን ዝሓትት 
ሞያ ምዃኑ ብምጥቃስ፡ ስነ-ምግባር 
ዘስርጽ ኣገባብ ኣመሃህራ ክተኣታቶ 
ኣዘኻኺሮም።

ንሳቶም ኣብ መወዳእታ፡ ደረጃ 
ፍቓድ ምምራሕ መኪና እናዓበየ ኣብ 
ዝኸደሉ፡ እቲ ትምህርቲ ብኡ መጠን 
ብቕዓት ዘዕቢ ክኸውን ከምዘድሊ 
ሓቢሮም።
ሓላፊ ጨንፈር ብዓል-መዚ መጐዓዝያ 

ምድሪ ዞባ ደ/ቀ/ባሕሪ ኣቶ ርእሶም 
ይሕደጎ ብወገኑ፡ ዕላማ ፈተና ምምራሕ 
መኪና ብቐንዱ፡ ብቑዓት መራሕቲ 
መካይን ብምፍራይ ሓደጋታት 
ምውጋድ ከምዘጠቓልል ብምሕባር፡ 
ብዕቱብ ክስራሓሉ ከምዘድሊ ኣብሪሁ።

ኣብ ሃገራዊ መርመራ 8ይ ክፍሊ ብሉጽ ውጽኢት ዘመዝገቡ ተመሃሮ ተተባቢዖም
ኣብ ሃገራዊ መርመራ 8ይ ክፍሊ 

ኣካዳሚያዊ ዓመት 2025/2026 ልዑል 
ውጽኢት ዘመዝገቡ 119 ደቂኣንስትዮ 
ዝርከባኦም 206 ተመሃሮ ሸሞንተ ኣብያተ-
ትምህርቲ ዞባ ማእከል፡ ብ25 ጥቅምቲ 
በብወገኑ ኣብ ዝተኻየደ ስነ-ስርዓት፡ 

መተባብዒ ሽልማት ተዓዲሎም።
እቶም ተመሃሮ፡ ካብ ኣብያተ-ትምህርቲ 

ኣዱሊስ፡ ኣል-ኣመል፡ ዳሉል፡ ዳዕሮ-
ቓውሎስ፡ ፈለገ-ሂወት፡ ሓድነት፡ ማይ-
ተስፋን ሞዴልን ዝተዋጽኡ’ዮም።
58 ሚእታዊት ካብ’ቶም ንሽልማት 

ዝበቕዑ ተመሃሮ ደቂኣንስትዮ ክዀና 
ከለዋ፡ ካብ መባእታን ማእከላይን ደረጃ 
ቤት-ትምህርቲ ሞዴል ተመሃሪት ኤልያና 
ስምኦን፡ 100 ካብ ሚእቲ - ምሉእ ነጥቢ 
ብምምዝጋብ ተሸላሚት መዳልያን 
ታርጌታን ኰይና።
ሓለፍቲ ጨናፍር ትምህርቲ፡ ርእሰ-

መምህራን፡ ኣባላት ኮሚተ ወለዲን 
መምህራንን ኣብ ዘስምዕዎ ቃል፡ 
ተመሳሳሊ መደባት ንተሸለምትን ካልኦት 
ተመሃሮን ዓቢ መልእኽቲ ከምዘመሓላልፍ 
ብምጥቃስ፡ ተመሃሮ ደረጃኦም ክዕቅቡን 
ንዝበለጸ ውጽኢት ክሰርሑን፣ ወለዲ ኣብ 
ምምእዛን ደቆም ልዑል ተራ ስለዘለዎም 

ከይተሓለሉ ጻዕርታቶም ከዛይዱን 
ደገፋቶም ከሐይሉን፣ መምህራን ድማ 
ቀጻሊ ገምጋማት ከካይዱ ለበዋ ኣቕሪቦም።

ኣብ’ቲ ስነ-ስርዓት፡ ንኣብነታውያን 
መምህራንን ወለድን እውን ናይ ምስጋና 
ወረቐት ምስክር ተዓዲሉ።

ማይ-ዓይኒ - ብቕዓት ትምህርቲ ንምምሕያሽ ርክብ ተኻዪዱ
ኣብ ንኡስ ዞባ ማይ-ዓይኒ፡ ብቕዓት 

ትምህርቲ ኣብ ኩሉ ደረጃታት 
ንምምሕያሽ ብሓፈሻ፣ ዘሎ ብልጫታት 
ንምዕቃብን ድኻማት ንምፍዋስን ድማ 
ብፍላይ ዝዓለመ ርክብ፡ ብ21 ጥቅምቲ 
ተኻዪዱ።

ኣብ’ቲ ርእሳነ-መምህራን ልዕሊ 50 
ኣብያተ-ትምህርቲ ዝተሳተፍዎ ርክብ፡ 
ሓላፊ ትምህርቲ ንኡስ ዞባ መምህር 
ጠዓመ ፍትዊ ኣብ ዘስመዖ ቃል፡ ኣብ 

መስርሕ ምምሃርን ምስትምሃርን ብቕዓት 
ርእሳነ-መምህራን መሰረታዊ ምዃኑ 
ብምጥቃስ፡ ስሉሳዊ ዝምድና ወለዲ፡ 
መምህራንን ተመሃሮን ከምኡ’ውን ኮሚቴ 
ወለዲ ክሕይል ኣዘኻኺሩ።

ዝወሃብ ናይ ሓገዝ ትምህርቲ ብዕቱብ 
ክስራሓሉ ብምትሕስሳብ ድማ፡ ብፍላይ 
ኣብ 8ይን 11ን ክፍሊ ብዕቱብ ክትግበር 
ተላብዩ።
ተሳተፍቲ ብወገኖም፡ ሕጽረት 

መምህራንን ዋሕዲ መጽሓፍትን ቈላሕታ 
ክግበረሉ፣ ከምኡ’ውን ንጥፈታት ባህልን 
ስፖርትን ኣብ ኣብያተ-ትምህርቲ ዝፈጥሮ 
ሓድነትን ፍቕርን ቀሊል ስለዘይኮነ 
ብዝለዓለ ክስራሓሉ ተማሕጺኖም።

ኣብ ንኡስ ዞባ ማይ-ዓይኒ፡ 36 ናይ 
ቅድመ-ትምህርቲ፡ 17 ናይ መባእታ፡ 7 
ናይ ማእከላይ ደረጃ፡ 4 ድማ ናይ ካልኣይ 
ደረጃ - ብጠቕላላ 64 ትካላት ትምህርቲ 
ኣለዋ።

ርእይቶ
ሓሶታት ኣቢይን ሓቅታትን ገጽ ንገጽህዝባዊ መንግስትኣብ

ብናይ ታሪኽ ሓደጋ ኣብ ኢትዮጵያ 

በትረ-ስልጣን ሒዙ ዝርከብ ብምሕሳውን 

ምንቅልዋጥን መዘና-ኣልቦ ቀዳማይ 

ሚኒስተር ብ19 ጥቅምቲ ብትግርኛ ኣብ 

ዘካየዶ ቃለ-መጠይቕ፡ ሕጂ’ውን ደጊሙ 

ኣብ ልዕሊ ብልሒ-ኣእምሮ ሚልዮናት 

ሰባት ከሽካዕልልን ክጻረፍን ተራእዩ። 

ንፖለቲካዊ ኣጀንዳኡ ምእንቲ ክጥዕሞ፡ 

ንታሪኻዊ ሓቅታት ኤርትራን ኢትዮጵያን 

ብፍላጥ ብምጥምዛዝ ሓሳዊ፡ መታለሊን 

ጠላምን ምዃኑ ደጊሙ ብገዛእ-ቃላቱ 

ኣግሂዱ።

  “ኤርትራ፡ ኣካል ኢትዮጵያ እንከላ፡ 

ልዕሊ 300 ፋብሪካታት ነይሩዋ።” ይብል 

እቲ ቀዳማይ ሚኒስተር።

    እታ ኣብ ግዜ መግዛእቲ ኢጣልያ 

ብኢንዱስትሪታት፡ ፋብሪካታት፡ ዘመናዊ 

ትሕተ-ቅርጺ ርእሲ መላእ ኣፍሪቃ ዝነበረት 

ኤርትራ፡ ብዓመጽ ሓያላን ሃገራትን ብግዲን 

ኣንጻር ድልየት ህዝቢ ኤርትራን ብፈደረሽን 

ምስ’ታ ገና ኣብ መስፍናዊ ስርዓትን ካብ 

ዘመነ እኒ-እኒ ዘይተላቐቐትን ብርሃን 

ዘመናዊ ምዕባለ ዘይረኣየትን ኢትዮጵያ 

ክትቍረን ተበይኑላ። እዚ ከኣ ናብቲ 

ዝሰዓበ ዘይሕጋዊ ጎበጣን ናይ ውክልና 

መግዛእቲን መሪሑ። እቲ “ኤርትራ 

መሬታ’ምበር ህዝባ ኣየድልየናን!” 

ብዝጨርሑ ስርዓታት ኢትዮጵያ፡ ኤርትራ 

ኣብ ትሕቲ ዘይሕጋዊ ጎበጣ ኢትዮጵያ 

ዘሕለፈቶ ዓመታት፡ ንህዝቢ ኤርትራ 

ናይ ጸልማት፡ ናይ ጭኰና፡ ናይ ጃምላዊ 

ህልቂትን መቕዘፍትን፡ ናይ ምምዝባልን 

ከልበትበትን ውርደትን ዓመታት’ዩ ነይሩ። 

ዘይሕጋዊ ጎበጣን ውክልናዊ መግዛእቲን 

ደኣ’ምበር፡ ኤርትራ ኣካል ኢትዮጵያ ነይራ 

ኣይትፈልጥን። 

   እቲ ወተሃደራዊ ምምሕዳር እንግሊዝ 

ኣብተን ኣብ ኤርትራ ዝነበረለን 10 

ዓመታት ዝጀመሮ ብርሰት ፋብሪካታትን 

ኢንዱስትሪታትን፡ መስፍናዊን ድሑርን 

ስርዓት ኢትዮጵያ’ውን ኣብተን ዝሰዓባ 

10 ዓመታት ፈደረሽንን ድሕሪኡን፡ ኣብ 

ኤርትራ ዝነበረ ፋብሪካታት ለለቒቑ ናብ 

ኢትዮጵያ ኣግዒዝዎን ሰሪቕዎን። እቲ ካብ 

1974 ክሳብ 1991 ኣብ ኢትዮጵያ ስልጣን 

ዝሓዘ ደርግ’ውን፡ ነቲ ገና ኣብ ኤርትራ 

ተሪፉ ዝነበረ ሒደት ፋብሪካታት ሃጊሩ፡ 

ናብ ወተሃደራዊ መዓላ’ዩ ኣውዒልዎ። 

ኢትዮጵያ፡ ካብ ኤርትራ ዝዘረፈቶን 

ዘዕነወቶን ፋብሪካታት እንተዘይኮይኑ፡ 

ዝተኸለቶን ዝሃነጸቶን ከቶ የልቦን። ህዝባዊ 

ግንባር፡ ኣብ 1991 ናጽነት ሒዙ ካብ 

በረኻ ናብ ዓዲ ክኣቱ እንከሎ’ምበኣር፡ 

ጥርሓ ገረውረው እትብል ብኹሉ መዳያ 

ዝዓነወት ሃገር’ዩ ተረኪቡ።

   ስርዓታት ኢትዮጵያ፡ ኣብ ርእሲ’ቲ 

ኣብ ልዕሊ ህዝቢ ኤርትራ ዘውረድዎ 

ናይ ልዕሊ 100,000 ሰላማዊ ህዝቢ 

ዝተቐዝፈሉ ጃምላዊ ህልቂት፡ ኣማኢት 

ዓድታት ኤርትራ ኣቃጺሎምን ጠሪሾም 

ካብ ገጽ ምድሪ ከጥፍእወን እንከለዉ፡ 

ብሰንኪ’ዚ ግፍዕታት’ዚ ልዕሊ ሓደ 

ሚልዮን ካብ ህዝቢ ኤርትራ ናብ ስደት 

ፋሕ-ጭንግራሕ ከምዝብል’ዮም ገይሮሞ። 

ልዕሊ 230,000 ጥሪት (ከብቲ፡ ጤለ-

በጊዕ፡ ኣግማል፡ ኣእዱግ፡ ኣፍራስ፡ ኣባቕል) 

ኣህሊቖምን ዘሪፎምን። ኣስታት 46,000 

ኣባይቲ ምስ ምሉእ ንብረቱ (መንበሪ 

ህድሞታት፡ መረባብዕ፡ ቪላታት፡ ደዃኵን፡ 

ኣብያተ ሻሂታት፡ ኣጓዱ፡ ኣግነታት፡ 

መኻዚኖታት፡ ኣብያተ ትምህርቲ፡ 

ክሊኒካት፡ ኣብያተ ጸሎት (መሳጊድን 

ኣብያተ ክርስትያንን) ብስርዓታት 

ኢትዮጵያ ብሓዊ ተሃሚኹ፡ ብደብዳብ 

ነፈርቲን ከበድቲ ብረታትን ተዳዒኹ’ዩ። 

ካልእ ኣማኢት ኣሽሓት ኵንታላት እኽሊ፡ 

ብዓሰርተታት ሚልዮናት ብር ዝግመት 

ክቡር ስልማት (ከም ወርቂን ብሩርን) 

ደቀንስትዮ ኤርትራ፡ በቶም ድሑራት 

ስርዓታት ኢትዮጵያ ተዘሪፉን ብሓዊ 

ተቓጺሉን’ዩ። እቶም ስርዓታት፡ ካብ ህዝቢ 

ኤርትራ ዝዘረፍዎን ዘዕነዉዎን ንብረት 

ገዛ፡ ናይ ጽዕነት መካይን፡ ኣውቶቡሳት፡ 

ጠሓንቲ እኽሊ መካይን፡ ሞተረታት ማይ፡ 

ጃላቡን ሆሪታትን…ወዘተ፡ ብኣማኢት 

ሚልዮናት ብር ዝግመት’ዩ። 

    ህዝቢ ኤርትራ፡ ነቲ ዘይሕጋዊ ጎበጣ 

ኤርትራ ብኢትዮጵያን ንሱ ዘስዕቦ ዝነበረ 

ህልቂት፡ መቕዘፍቲ፡ ከልበትበትን ስደትን፡ 

ጭኰናን ሓሳረ-መከራን ንምእራም ናይ 

ልዕሊ 65,000 ሰማእታትን ልዕሊ 10,000 

ስንክልናን ዋጋ ክኸፍል ተገዲዱ። በዚ 

ክቡር ዋጋኡን ኣብ ቅድሚ ዓለም ዘስመዖ 

ሕጋዊ ድምጹን ከኣ ናጽነቱ ተጐናጺፉ። 

ነዚ ናጽነት’ዚ’ዩ እምበኣር ኣቢይ፡ ኣብ’ቲ 

ቃለ-መጠይቑ ብናይ ኢድ ምልክት 

ኣብ ጥቕሲ ብምእታው፡ ናይ ኢትዮጵያ 

ኣፍልጦ ዘይብሉ ናጽነት ከምስሎን 

ከቈናጽቦን ፈቲኑ። ኣቢይ መን ኮይኑ’ዩ 

ንህዝቢ ኤርትራ ናጽነት ዝምጥወሉን 

ዝፈትወሉን ኮይኑ ዝዛረብ፧ መን ኮይኑ’ዩ 

ወሃብን ኣጽዳቕን ናጽነት ኤርትራ ኮይኑ 

ዝምድር፧ ኣይኮነን ኢትዮጵያ፡ እቶም 

ንረብሓኦም ክብሉ ኣንጻር ናጽነት ኤርትራ 

ዝሰርሑን ንህዝቢ ኤርትራ ብርሃን ናጽነቱ 

ከጸልምቱሉ ዝፈተኑን ርእሰ-ሓያላን ዓለም 

እውን ኣብ ቅድሚ ጽንዓትን መኸተን 

ህዝቢ ኤርትራ ደው ኣይበሉን፤ ናጽነቱ 

ኣይጋረዱዎን። ህዝቢ ኤርትራ፡ ናጽነቱ 

ክቡር ዋጋ ብምኽፋልን ኣብ ቅድሚ 

ዓለም ብሕጋዊ ድምጺን’ዩ ኣረጋጊጹ። 

ኣብ’ቲ ነዊሕን መሪርን ቃልሲ ከኣ፡ ሓደ’ኳ 

ዝሕግዞ ዘይብሉ፡ በይኑ መኪቱ፡ በይኑ 

ተዓዊቱ። ወናኒን ሓላዊን ናጽነቱ ከኣ 

ባዕሉ ህዝቢ ኤርትራ’ዩ። ኢትዮጵያ ትኹን 

ካልእ ዝኾነት ሃገር፡ ብዛዕባ ናጽነት ኤርትራ 

ክትዛረብ ቅንጣብ መሰል የብላን። 

 ህዝቢ ኤርትራ፡ ብሕሉፍ ኣይተጸባጸበን። 

ናይ’ቲ ስርዓታት ኢትዮጵያ ዝፈጸምዎ 

ህልቂት ቅዝፈትን፡ ቁጠባዊ ዕንወትን 

ዘባደምዎ መሬትን ገዚፍ ካሕሳ ክሓትት 

ምሉእ መሰል እናሃለዎ፡ ንሰናይ ጉርብትናን 

ምሕዝነትን ክብል ኣወንዚፍዎ’ዩ። ነቲ 

ምዕራፍ’ቲ ዓጽዩ፡ ሓድሽ ምዕራፍ ሰናይ 

ጉርብትናን ሓባራዊ ምትሕግጋዝን 

ምዕባለን ክኸፍት’ዩ ተበጊሱ። እቲ ሰናይ 

ድልየቱ ግን ከም ባህጉ ኣይሰመረን። 

ብዶብ ዝተሳበበ ዳግማይ ቅዝፈትን 

ዕንወትን ስዒቡ። ሕጂ’ውን ነቲ ሓድሽ 

ደግሲ ብጽንዓቱን ዘይክማህ መኸትኡን 

ስዒሩ፡ ንሓድሽ ምዕራፍ ሰላምን ምሕዝነትን 

በሩ ከፊቱ ተበጊሱን ዋጋ ከፊሉን። እቲ 

ዘይሓዊ ህርፋን መሬትን ባሕሪን ኤርትራ 

ዘበገሶ ሳልሳይ ደግሲ፡ እንሆ ኤርትራ 

ንምዕናውን ህዝባ ናብ ህልቂትን ቅዝፈትን 

ንምምላስን ኢዱ የወጣውጥ - ባዕሉ እቲ 

ብዛዕባ ኤርትራ ዝፈልጥን ንህዝቢ ኤርትራ 

ዝሓሊን መሲሉ ዝመደረ መራሒ ጭፍራ 

ብልጽግና። ያኢ ኢትዮጵያ ብዓልቲ 

ጽቡቕ ውዕለት ኤርትራን ህዝባን ኮይና’ሲ፡ 

“ኤርትራ፡ ኣካል ኢትዮጵያ እንከላ፡ 

ልዕሊ 300 ፋብሪካታት ነይሩዋ።” ኢሉ 

ብዘይሕንከት ንህዝቢ ኤርትራ ክምድረሉ፧ 

ዝገርም ድፍረት’ዩ። 

 እቲ ክሕሱ እንከሎ ዝንየትን ዓቢ 

ፍልስፍናዊ ሓሳባት ዘፈልፍል ዘሎ 

ዝመስሎን ድንኪ ፖለቲከኛ፡ ንመንግስቲ 

ኤርትራ “መሳርሒ/መጋበርያ ጸላእቲ 

ኢትዮጵያ ኮይኑ’ሎ” ክብል ክኸሶ 

ተሰሚዑ። እምበረ-መጠን ዝገርም’ዩ። 

መንግስቲ ኤርትራ፡ ህዝቢ ኤርትራ 

ቀዳማይ ግዳይ ግዳማዊ ምትእትታው 

ኮይኑ ከቢድ ዋጋ ከምዝኸፈለ ኣዳዕዲዑ 

ስለዝፈልጥን ውጽኢት ናይ’ቲ ንግዳማዊ 

ምትእትታው ንምምካት ዝነተጐ ቃልሲን 

ብምዃኑ፡ እዚ ብምትእትታው ግዳማውያን 

ሓይልታትን ኣጀንዳታቶምን ንመዋእሉ 

ሰላም ስኢኑ ብቀጻሊ ቅልውላዋትን 

ኲናትን ዝሕመስን ዝህወጽን ዘሎ ዞባ፡ ካብ 

ግዳማዊ ምትእትታው ሓራ ንክኸውን 

ሰለም ኣቢሉ ዘይድቅሰሉ ቀዳማይ 

ፖሊሲኡ’ዩ። እቲ ንግዳማዊ ምትእትታው 

ኣብ’ዚ ዞባ ዝጽየን ጽኑዕ መርገጺኡ ከኣ፡ 

ንመንፈስ’ቶም ብዋጋ’ዚ ዞባ ረብሓታቶም 

ከሰጕሙ ዝደልዩ ቀጨውጨው ከምዘብሎ፡ 

ባዕሉ እቲ ሕሱር መጋበርያ ናይ ግዳም 

ሓይልታት ኮይኑ ዘሎ ይፈልጦ’ዩ። 

 መራሒ ጉጅለ ብልጽግና ምስላጥ 

ኣብይዎ እምበር፡ ኣጀንዳ መን ከሳሲ ድዩ 

ንሱዳን፡ ሶማልን ኤርትራን ዝህውጸን 

ዘሎ፧ እንተ ብዛዕባ መንግስቲ ኤርትራ 

ግን፡ እዚ ሕጂ ብዓል ክልተ መልሓስ 

ኮይኑ ንኤርትራን መንግስታን ዝስልበጥ 

ዘሎ መታለሊ መራሒ፡ ኣብ 2020 ኣብ 

ዘካየዶ ቃለ-መጠይቕ ከም’ዚ ኢሉ ነይሩ። 

“መንግስቲ ኤርትራ፡ ኣብ’ዚ እዋን’ዚ 

ኢትዮጵያ ምስ ካልኦት ሃገር ዘለዋ ሓደ 

ሓደ ጸገማት ንምፍታሕ ዝተፈልየ ተራ 

እናተጻወተ’ዩ ዘሎ። ድሌት ናይ መንግስቲ 

ኤርትራ፡ ኢትዮጵያ ምስ ካልኦት ብሰላም 

ኮይና፡ ምስ ኤርትራ ዘሎ’ውን ናይ ቁጠባ፡ 

ፖለቲካ፡ ዲፕሎማቲክ ስራሕ ዓብዩን 

ተመሓይሹን፡ ብሓባር ክንጥቀም ኢና 

ዝብል’ምበር፡ ውግእ ህዝቢ ኤርትራ 

ኣይደሊ፡ መንግስቲ ኤርትራ ኣይደሊ። 

ምስኦም ገዲፍካ [ትግራይ ማለቱ’ዩ]፡ ምስ 

ካልኦት’ውን ውግእ ከይፍጠር፡ ዓቢ ናይ 

ሕውነት ስራሕ ይሰርሑ ኣለዉ። እዚ 

ኩሉ ሰብ ዝፈልጦ’ዩ ዝመስለኒ።…ኣብ’ዚ 

እዋን’ዚ ብሓቂ ንምዝራብ፡ መንግስቲ 

ኤርትራ ናይ ሰላም ሓይሊ ምዃኑ፡ 

ኢትዮጵያ ጥራይ ዘይኮነ፡ ዓለም ፈሊጡ 

እዩ ዘሎ። ኣብ ዝኾነ ዓለም እንተኸድካ፡ 

መንግስቲ ኤርትራ ንሰላም’ዩ ዝሰርሕ፤ 

ንልምዓት’ዩ ዝሰርሕ ዝብል እምነት’ዩ 

ዘሎ።”

“ኣብ ዝሓለፈ 35 ዓመታት ከምዝረኣናዮ፡ 

ጽቡቕ ጉርብትናን ምሕዝነትን ጥራይ’ዩ 

ዘዋጽእ። ካብኡ ወጻኢ ዘሎ መርገጺ 

ኣይጠቅምን’ዩ።” ክብል ከኣ ተሰሚዑ 

ወዮ ቅንጣብ ሕንከት ዘይብሉ ዕሸል 

መራሒ። ናይ እንዳማትካ መሬትን 

ባሕሪን ብሓይሊ ክወስድ እየ እናበልካ 

ን3 ዓመታት ምምዳር፡ ምፍርራሕን ነቲ 

ሕልሚ መተግበሪ ዝኸውን ናይ ቢልዮናት 

ዶላራት ኣጽዋር ምዅማርን ኣማኢት 

ኣሽሓት ወተሃደራት ምዕላምንሲ እምበኣር 

ናይ “ጽቡቕ ጉርብትናን ምሕዝነትን” 

መርኣያ’ዩ፧ ኢትዮጵያ ካብ ምብትታን 

ንምድሓን ንዝሕግዘካ ዘሎ ሃገርን 

ሰራዊትን ብድሕሪኡ ተጠዊኻ ምስ’ቶም 

ትዋግኦም ዘለኻ ጸላእትኻ ተመሻጢርካ፡ 

“ንሕና ሰላም ንግበር፤ ሽዑ ብሓባር ኴንና 

ንኤርትራ ንወቕዓ።” ኢልካ ምትንዃልን 

ውዲት ምእላምን እምበኣር ናይ “ጽቡቕ 

ጉርብትናን ምሕዝነትን” መግለጺ’ዩ፧ 

ዝገርም’ዩ ናይ’ዚ ሕንጻይ ስነ-ኣእምሮ።

   እቲ ቁጠባዊ ዕብየት ብዘብለጭልጭ 

‘ጻዕዳ ሓርማዝ’ ፕሮጀክትታት ዝርድኦ 

ድንኪ ኣምር ቁጠባዊ ምዕባለ ዝኾነ 

ኣቢይ፡ ብዛዕባ ህልዊ ቁጠባዊ ኵነታት 

ኤርትራ ክወራዘ’ውን ፈቲኑ። ቁጠባ፡ 

ቅድም-ቀዳድም ህንጸት ብቑዕን ኣፍራዪን 

ሰብ’ዩ። ህንጸት ብቑዕ፡ ክኢላዊን ኣፍራዪን 

ዓቕሚ ሰብ ብትምህርቲ፡ ጥዕናን መኣዛዊ 

መግቢን ስለዝረጋገጽ፡ መንግስቲ ኤርትራ 

ኣብ’ዞም ወሰንቲ ማሕበራዊ ኣገልግሎታት 

(ትምህርቲ፡ ኣገልግሎት ጥዕና፡ ኣገልግሎት 

ጽሩይ ዝስተ ማይ፡ ሕርሻዊ ፍርያት) 

ዘካየዶን ዘካይዶ ዘሎን ጻዕሪ፡ ኤርትራ 

ምቕሉል ገስጋስ ኣመዝጊባ ኣላ። እዚ ምስ 

ኩሉ’ቲ ገና ኣብ ዝባና ዘሎ ዘይሓወየ በሰላ 

ኲናት ጎበጣ ኢትዮጵያ’ዩ። 

    ኣብ ቁጠባዊ ገስጋስ፡ ኣብ’ዚ 

ዝተጠቕሰ ከይተሓጸርካን ካልእ 

ከይጸብጸብካን፡ ኣብ ዕደና ጥራይ ተበጺሑ 

ዘሎ ደረጃ፡ ንዝሓለፉ ኣስታት 28 ዓመታት 

ምሉእ ሰላምን ምርግጋእን ኣብ ዘይብሉ፡ 

እገዳታትን ካልእ ሸርሒታትን እናሰገረን 

እናመከተን ዝዓምበበን ደው ዝበለን 

ቁጠባ’ዩ። እዚ ከኣ ቀሊል ኣብነት ሓይሊ 

ቁጠባ ኤርትራ’ዩ። ቁጠባ ኤርትራ፡ ከም 

ቁጠባ ኢትዮጵያ ብግዳማዊ ረድኤትን 

ሓገዛትን ዘይኮነ፡ ብውሽጣዊ ጸጋታትን 

ሓይልን፡ ካብ ውሽጣዊ ክዉንነት ብዝብገስ 

ቀዳምነታት ዝዝወር ቁጠባ’ዩ። ዘይከም’ቲ 

መራሒ ጉጅለ ብልጽግና ሓዊስካ ገለ 

ገለ ዓጀውቲ ፖለቲከኛታት ኢትዮጵያ 

“ቁጠባ ኤርትራ ብዘይ ቁጠባ ኢትዮጵያ 

ደው ክብል ኣይክእልን’ዩ” ዝብልዎ፡ 

ብግብሪ ኣብ’ዚ ዝሓለፈ 35 ዓመታት 

ከምዝተራእየ፡ ኣስታት 100 ቢልዮን 

ዶላር ግዳማዊ ረድኤት፡ ሓገዝን ጽዑቕ 

ክንክንን እናተገብረሉ ደው ምባልን እግሪ 

ምትካልን ዝሰኣነን ቁጠባ ኢትዮጵያ 

ደኣ’ምበር ቁጠባ ኤርትራ ኣይኰነን። 

ቁጠባ ኤርትራ ብኣንጻሩ፡ ብዘይ ግዳማዊ 

ደገፍ፡ ከቢድ ኲናትን መኸተን ህልውና 

ሰጊሩ፡ እገዳታት ኣረብሪቡ፡ ኣብ ብዙሕ 

ጽላታት ምቕሉል ገስጋስ እናመዝገበ፡ ካብ 

ግዜ ናብ ግዜ መነባብሮ ህዝቢ ብደፋእታ 

እናማሓየሸ ደው ኢሉ ኣሎ ጥራይ ዘይኮነ፡ 

ንቕልጡፍን ዘላቒን ዕብየት ድልዱል 

ሰረት ኣንጺፉ ኣሎ።

“ዝበልናዮም እንተዘይሰሚዖም፡ 

ንጻውዒትና ጸማም እዝኒ ምሃብ፡ ሳዕቤኑ 

ኣዝዩ ኣዝዩ ኣዝዩ ከቢድ ክኸውን’ዩ” 

ብምባል ከኣ ንህዝቢ ኤርትራ ክፍክረሉ 

ተሰሚዑ። “ባሕርኹም ሃቡኒ፡ ወደብኩም 

ሃቡኒ፡ ከቢድ ዋጋ ዝኸፈልኩምላ ሃገርኩም 

ኣረክቡኒ” ንዝብል ጻውዒት’ዩ፡ “እንተ 

ዘይሰሚዕኩም ሳዕቤኑ ከቢድ ክኸውን እዩ” 

ኢሉ ዝፍክር ዘሎ። ነዚ ከም’ዚ ዓይነት 

ስነ-ኣእምሮን ፈኸራን ምጕብዕባዕን ሒዙ 

እዩ ብዛዕባ ሰናይ ጉርብትናን ምሕዝነትን 

ከኣ ዝዛረብ። ህዝቢ ኤርትራ፡ ክንደይ 

ዝፈከሩን ዝተጃህሩን ርእዩ እዩ። እቶም 

ዝተጃህሩን ዝፈከሩን ኣበይ ኣለዉ፡ ባዕሉ 

እቲ መንቀላወጢ ይፈልጦ’ዩ። ይኹን ግን፡ 

መንገዲ ጽቡቕ ጉርብትናን ምሕዝነትን 

ገዲፉ፡ ከም’ቶም ዝዓረቡ መንገዲ ጃህራን 

ፈኸራን መሪጹ ኣሎ። ዕጫኡ ከኣ ካብኦም 

ዝፍለ ኣይክኸውንን’ዩ። ኤርትራ ድማ፡ 

ብደቃ ንዘልኣለም ተኸቢራን ተሓፊራን 

ክትነብር’ያ!

ደቀቕቲ ዓሳታት ላዕለዋይ ጽፍሒ ባሕሪ
ብመንጽር ዝነብሩዎ ሰፈራታት፡ ዓሳታት 

ባሕሪ ‘ፐላጂክ’ን ‘ደመርሳል’ን ተባሂሎም 
ኣብ ክልተ ይኽፈሉ። ‘ፐላጂክ’ ማለት 
ልዕሊ ባይታ ባሕሪ ዝርከብ ክፋል ወይ 
ቀጸላ ማይ ክኸውን እንከሎ ‘ደመርሳል’ 
ድማ፡ ታሕታዋይ ባይታን ከባቢኡን ዝርከብ 
ኣካል ባሕርን ውቅያኖሳትን’ዩ። 
ፐላጂክ ዓሳን ደመርሳል ዓሳን ኣብ’ዚ 

ክፋላት ናይ ማይ ዝነብሩ ዓሳታት’ዮም። 
ኣብ መሬት ዝዓበየ መቓምጦ/ሰፈራ 
ምዃኑ ዝንገረሉ ‘ፐላጂክ’ 1,370 ሚልዮን 
ኪ.ሜ ኲብ ቅጺ ክህልዎ እንከሎ፡ 11% 
ናይቶም ፍሉጣት ዓሌታት ሰፈር እዩ።
ከም በለም (ሳርዲን)፡ ወዚፍ (ኣንቾቪ)፡ 

ሀሪንግን ካልኦትን ዝኣመሰሉ ደቀቕቲ 
ዓሳታት ላዕለዋይ ጽፍሒ ባሕሪ ክዀኑ 
እንከለዉ - ከም ዴራክ፡ በያድ፡ ቱና፡ ሻርክ 
ዝኣመሰሉ ድማ፡ ዓበይቲ ዓሳታት ላዕለዋይ 
ጽፍሒ ባሕሪ እዮም። ቸርንያ፡ ቦሃር፡ ሽዑር፡ 
ምዐዝን ካልኦትን ድማ ደመርሳል ወይ 
ዓሳታት ባይታ ባሕሪ ይበሃሉ።  
እዚ ሎሚ ከነልዕሎ መሪጽና ዘለና ኣርእስቲ 

እምበኣር፡ ሓፈሻዊ ኣምራት ንኣሽቱ 
ዓሳታት ላዕለዋይ ጽፍሒ ባሕሪ ማለት 
ሳርዲን፡ ኣንቾቪን ሀሪንግን እዩ። እዞም 
ዓሌታት ዓሳታት መግቢ ናይ ዝተፈላለዩ 
ዓበይቲ ዓሳታት ብምዃኖም፡ ኣብ ምሕላው 
ሚዛን ስነ-ህይወታዊ ብዙሕነት ልዑል ተራ 
ኣለዎም።
መብዛሕትኦም ዓሳታት ላዕለዋይ ጽፍሒ 

ባሕሪ ዝበዝሐ እዋናት ኣብ ኢፒፐላጂክ 
ዘሎ ቀጸላ ማይ ይነብሩ። ቀጸላ ኢፒፐላጂክ፡ 
“ብብርሃን ዝበጽሖ ዞባ (photic zone)” 
ዝፍለጥ ኰይኑ፡ ኣብ’ዚ ቀጸላ ማይ ጸሓይ 
ብርሃን ኣብ ጽሩይ ማይ ክሳብ 200 ሜ. 
ክበጽሕ ይኽእል። 
እዞም ደቀቕቲ ዓሳታት ዝምገብዎም 

ደቀቕቲ ኣንሳፈፍቲ ኣትክልቲ ባሕሪ (phyt-
toplankton) ይምገቡ። እዞም ኣትክልቲ 
መግቦም ንኸዳልዉ እኹል ናይ ጸሓይ 
ብርሃን ስለ ዘድልዮም ኣብዚ ዞባ ተሓጺሮም 
ክነብሩ ይግደዱ። ደቀቕቲ ዓሳታት ላዕለዋይ 
ጽፍሒ ባሕሪ ከከም ኵነታት ባሕሪን ህላወ 
ዓይነት መግብን ብኽልተ ኣገባባት ክምገቡ 
ይኽእሉ። 
‘ኮፖፖድ’ ዝበሃሉ ደቀቕቲ ኣንሳፈፍቲ 

እንስሳታትን ዕጸ/ዕሸላት (larva) ናይ 
ዝተፈላለዩ ዓሳታት ኣብ ዝበዝሓሉ ወይ 
ደቀቕቲ ኣንሳፈፍቲ ኣትክልቲ ባሕሪ 
ኣብ ዝውሕዱሉ እዋናት፡ እዞም ዓሳታት 
ኣብ ከባቢኦም እናዛወኑ፡ ነዞም እንስሳታት 
ብምልቃም ክዕንገሉ ይኽእሉ። እዞም 
ዓሳታት ብዓቢ ዕስለ ካብ ቦታ ናብ ቦታ 
ብቐጻሊ ይሳግሙ። መብዛሕትኡ እዋናት 
ኣብ መንጎ ዝፋረዩሉን ዝምገቡሉን ቦታታት 
ክሳግሙ ይረኣዩ።
እኹል መዓድንን ጸሓይ ብርሃንን ኣብ 

ዝህልወሉ ወቕቲ፡ ደቀቕቲ ኣንሳፈፍቲ 

ኣትክልቲ ባሕሪ ብቐሊሉ ስለ ዝስስኑ፡ 
ደቀቕቲ ዓሳታት እኹል መግቢ ክረኽቡ 
ይኽእሉ። እዞም ደቀቕቲ ዓሳታት ድማ 
ኣፎም ከፊቶም ንቕድሚት እናሓንበሱ፡ 
ማይ ባሕሪ ብኣፎም ኣቢሉ ብነፋዮም 
ብምውጻእ፡ በቲ መኹባዕቲ ዝመስል 
ንነፋዮም ምስ ማይ ባሕሪ ተለኪሞም 
ዝኣተዉ ደቀቕቲ ኣንሳፈፍቲ ኣትክልቲ 
ባሕሪ እናዘቖቑ ይምገቡ። 
ፍርያምነት ናይ ዝዀነ ማያዊ ኣካል 

ብህላወን ብዝሕን ናይ’ዞም ኣብ ላዕሊ 
ዝተገልጹ ደቀቕቲ ኣንሳፈፍቲ ኣትክልቲ 
ባሕሪ ይውሰን። ኣብ ባሕሪ እኹል ደቀቕቲ 
ኣንሳፈፍቲ ኣትክልቲ ባሕሪ ምልክት 
ብዝሒ ንኣሽቱ ዓሳታት ላዕለዋይ ጽፍሒ 
ባሕሪ’ዩ። ብተዘዋዋሪ መገዲ ፍርያምነት 
ባሕሪ ናይ’ዞም ዓሳታት ክፍለጥ ይከኣል።
ኣብዚ እዋን ፍርያምነት ናይ ሓደ 

ማያዊ ኣከባቢ፡ ካብ ሳተላይት ብዝርከብ 

ናይ ማያት ስእልታት ብቐሊሉ ክፍለጥ 
ይከኣል። ብዝሒ ህላወ ደቀቕቲ ኣንሳፈፍቲ 
ኣትክልቲ ባሕሪ ብሳተላይት ብቐሊሉ ክልለ 
ዝኽእል ብምዃኑ፡ ደቀቕቲ ኣንሳፈፍቲ 
ኣትክልቲ ባሕሪ ኣብ መስርሕ ምፍላጥ 
ፍርያምነት ባሕሪ ዓቢ ኣበርክቶ ኣለዎም። 
ገማግም ፔሩ፡ ሰሜናዊ ኣትላንቲክ፡ ምዕራባዊ 
ገማግም ኣፍሪቃን ኣመሪካን ዛጊት ልዑል 
ፍርያት ደቀቕቲ ዓሳታት ላዕለዋይ ጽፍሒ 

ባሕሪ ዘለዎም ክፋል ማያዊ ኣካል 
ምዃኖም ይፍለጥ።
ብመሰረት 2024 ዓ.ም ጸብጻብ ትካል 

ውድብ መግብን ሕርሻን ዓመታዊ 
ኣስታት 22 ሚልዮን ቶን ደቀቕቲ 
ዓሳታት ላዕለዋይ ጽፍሒ ባሕሪ ተገፊፎም፡ 
ንዝተፈላለዩ መዓላታት ከም ዝውዕሉ 
ይፍለጥ። ከምኡ’ውን እቲ ውድብ ኣብ 
ተመሳሳሊ ዓመት ኣብ ዘውጸኦ ጸብጻብ 
ዳርጋ 25% ኣብ ዓለም ካብ ዝርከቡ 
ዓሳታት ተመዝሚዞም ወይ ተጓሕጒሖም 
ከም ዘለዉ ይግለጽ። 
ገለ ክኢላታት ናይዚ ዓውዲ ብዛዕባ 

ጸጋታት ዓሳ ክገልጹ እንከለዉ፡ ብሓፈሻ 
ጸጋታት ዓሳ ዓለም ክሳዕ ጥርዚ ተመዝሚዙ 
ከም ዘሎ ይሕብሩ። ጠንቂ ናይ’ዚ መጠኑ 
ዝሓለፎ ብዝሒ ገፈፍቲ መራኽብ 
ምውፋር፡ ብዘይዓቐን እጃም ዝግፈፍ ዓሳ 
ምውዛዕ፡ ህላወ ናይ ዘይሕጋውያን ምግፋፍ 

ዓሳን ዘይቅርዑይ ምሕደራን ምዃኑ እዩ 
ዝግለጽ። ንኣብነት ኣብ 1950 ስራሓት 
ዓሳ ሳርዲን ካሊፎርንያ፡ 1960 ስራሓት ዓሳ 
ሀሪንግ ኣትላንቶ-ስካንዴን፡ 1972 ስራሓት 
ዓሳ ኣንቾቪ ፐሩቭያን ምሉእ-ብምሉእ 
ዝዓነዋ ትካላት ንዓለም መምሃሪ ክዀና 
ይግባእ። 
ልክዕ’ዩ ጸጋታት ባሕሪ ዓለም ኣብ 

ምርግጋጽ ውሕስነት መግብን ምድንፋዕ 
ቍጠባን ናይ ሓንቲ ሃገር ዝጻወቶ ተራ 
ቀሊል ከም ዘይኰነ ርዱእ’ዩ። እንተዀነ 
ቀጻልነቱ ብዘውሕስን ንወለዶታት ከም 
ዝሓልፍ ገይርካ ምጥቃም ዝበለጸን 
ዘየሻሙን’ዩ። እቲ ካልኣይ ዝዓበየ ጠንቂ 
ምንቍልቋል ብዝሒ ናይ’ዞም ዓሳታት 
‘ኢል-ኒኖ’ ዝተባህለ ዘይንቡር ምቅይያር 
ኵነታት ኣየር’ዩ። እዚ ዓይነት ኵነታት 
ምቅይያር ብቐጥታ ንብዝሕን ህላወን 
ንመግቢ ናይቶም ንኣሽቱ ዓሳታት ዝዀነ 
ደቀቕቲ ኣንሳፈፍቲ ኣትክልቲ ባሕሪ 
ብምብዳም፡ እዞም ዓሳታት ጠቕላላ ከም 
ዝውድኡ ይገብር።
ልዕሊ 60% ካብ ጸጋታት ምህርቲ ዓሳ 

ገማግም ባሕሪ ኤርትራ በዞም ዓይነት 

ዓሳታት ይውከል። እዚ ማለት ኣብ ዓመት 
ካብ ባሕሪ ኤርትራ ኣስታት 50 ሽሕ ቶን 
ምህርቲ ደቀቕቲ ዓሳታት ላዕለዋይ ጽፍሒ 
ባሕሪ ክሕፈስ ይከኣል ከምኡ’ውን፡ ነቲ 
ዝተሓፈሰ ምህርቲ ባሕሪ ብቐሊሉ ክትክኦ 
ይኽእል። 
እዚ ብዝሒ ህላወ ናይ ገዛእ ርእሱ 

ብልጫ ኣለዎ። እቲ ቐዳማይ ከም ብልጫ 
ዝረአ፡ ነዞም ዓሳታታ ‘ፐርሰነር’ ወይ ‘ሽንሽላ’ 
ብዝበሃል ዓይነት ኣጋፍፋ ተገፊፎም፡ ኣብ 
ጸሓይ ወይ መንቀጺ ማሽን ብምንቃጽ 
ብቐሊሉ ተዳልዩ ናብ ዓማዊል ክቐርቡ 
ዝከኣል ብምዃኖም’ዩ። ምኽንያቱ ካልኦት 
ዓይነት ዓሳታት ተገፊፎም ናብ መወዳእታ 
ተጠቃማይ ክበጽሑ፣ ገዚፍ ወፍሪ ዝጠልብ 
መስርሕ ብምዃኑ’ዩ።
“ሽንሽላ” ዝበሃል ዓይነት ኣገባብ ኣጋፍፋ 

ኣብ ቀረባን ዓመቝትን ባሕሪ ዝድርበ 
ለቖታ ሰኪዐት ኰይኑ፡ ነቶም ኣብ ላዕለዋይ 
ጽፍሒ ዝርከቡ ደቀቕቲ ዓሳታት ከም 
ብዓል ወዚፍን በለምን ወቕታውያን 
ብዕስለ ዝጐዓዙ ዓሳታት ንምሓዝ 
ይጠቅም። ብለይቲ ዝካየድ መስርሕ 
ሽንሽላ ብመብራህትታት ንኣሽቱ ጀላቡ 
ተሓጊዙ ዝካየድ ኰይኑ፡ ጕጅለ ዓሳታት 
ዘሎዎ ቦታታት ብ’ኢኮሳውንደር’ ዝበሃል 
መሳርሒ ድሕሪ ምልላይ መስርሕ ኮለላ 
ሰኪዐት ይጅመር። 
ለቖታ ሰኪዐት ምስወጸ ብቐጥታ ዓሳታት 

‘ብስኩፕ ኔት’ ወይ ብመግሓጢ ሰኪዐት 
ከም ዝወጽእ ይግበር። በዚ መስርሕ 
ብዝሒ ዓሳታት ስለ ዝወጽኡ ገፈፍቲ ዓሳ 
ተቐላጢፎም ከም ዝሓፍስዎም ይግበር። 
እዞም ዓይነት ዓሳታት ንመግቢ ደርሁን 
ጤለ-በጊዕን ዝምስርሑ ኰይኖም፡ ኣብ 
ጥቕሚ ሰብ ንምውዓሎም፡ ሓያል ጻዕርን 
ፈተነን ይግበር ኣሎ።
ደቀቕቲ ዓሳታት ላዕለዋይ ጽፍሒ ባሕሪ 

ብፍላይ በለምን ወዚፍን፡ ኣብ ባሕሪ 
ኤርትራ ኣብ ግዜ ሓጋይ ካብ መወዳእታ 
ወርሒ መስከረም ክሳዕ መጀመርያ ግንቦት 
ካብ ማእከላይ ደቡባዊ ክፋል ቀይሕ ባሕሪ 
ናብ ገማግም (ጥቓ መሬት) ይሳግሙ። 
ዛጊት ኣብ ባሕሪ ኤርትራ ንንግዳዊ 

መዓላ ክውዕሉ ዝኽእሉ ኣርባዕተ ዓሌታት 
በለምን ክልተ ዓሌታት ወዚፍን ተለልዮም 
ኣለዉ። ነፍሲ-ወከፍ ወቕቲ ዓቢ ዕስለ 
በለም ናብ ገማግም ዳህላክ ብምምጻእ 
ይጅምር። ወዚፍ ድማ፡ ድሒሮም ካብ 
ወርሓት ሕዳርን ታሕሳስን ናብ ገማግም 
መሬትን ደሴታትን ክቕልቀሉ ይጅምሩ። 
በዚ ምኽንያት፡ ወቕቲ ኣዝመራ ናይ 
‘በለምን ወዚፍን’ ክበሃል ይከኣል።

ኣብዘን ኣዋርሕ መቓምጦ ናይ’ዞም 
ዓሳታት ኣብ ገማግም ባሕሪ ትሕቲ 25 ሜ. 
ዘሎ ዕምቈት ኰይኑ፡ ኣብ ደቡባዊ ክፋል 
ክሳብ ጢዖ ኣብ 1960ታት ዓ.ም ብልምዳዊ 
ኣገባባት ይግፈፉ ከም ዝነበሩ ይፍለጥ። ኣብ 
ደቡብን ሰሜንን መትረብ ምጽዋዕ ኣብ 
ቀንዲ መግፈፊ ባይታታት ወሽመጥ ዙላ 
ኢራፋይለን ማልካቶ ከምኡ’ውን፡ ወሽመጥ 
ሕርጊጎ፡ በለምን ወዚፍን ብብዝሒ ይግፈፉ 
ከም ዝነበሩ ይሕበር። ኣብ ደሴታት ዳህላክ 
እንተዀነ’ውን ጆሮም፡ ሃዋጢብ፡ ኩባሪ፡ ቶር፡ 
ሕርሚልን ኖራን እዞም ዓሳታት ብብዝሒ 
ይግፈፉ ከም ዝነበሩ ሰነዳት ይሕብሩ።
ኣብዚ እዋን ምህርቲ በለምን ወዚፍን 

ኣብ ገማግም ባሕሪ ኤርትራ ከምቲ ዝድለ 
ንኸይግፈፉ ዝገብሩ እዋናዊ ብድሆታት 
ኣለዉ። ገፈፍቲ ዓሳ ልምዳዊ ኣገባብ 
ኣጋፍፋ ብልምዳውያን ጀላቡ ሳንቡክን 
ሁሪን ስለ ዝጥቀሙ፡ ብሰንኪ ማዕበል ባሕሪ 
ኣብ ውሽጢ ሓደ ማይል (1.6 ኪ.ሜ) 

ዘይርሕቕ ገማግም ተሓጺሮም ክገፍፉ 
ይግደዱ። ከም ሳዕቤኑ፡ ከምቲ ዝድለ 
ብዝሒ ዓቐን ክሕዙ ኣይክእሉን። 
ከምኡ’ውን ደረጃ ንቕሓት ኣብ ገማግም 

ይዅን ኣብ ርሑቕ ከባቢ ዝነብሩ ሕብረተ-
ሰባት ብዛዕባ’ዞም ዓሳታት ድሩት ብምዃኑ፡ 
ከምቲ ዝድለ ጠለብ ክህልዎ ኣይክእልን። 
እቲ ካልእ ዝዓበየ ብድሆ፡ እዞም ዓሳታት 
ወቕታውያን ብምዃኖም፡ ብልክዕ መዓስ 
ይራብሑን ይሳግሙን ጥልቕ ዝበለ 
መጽናዕቲ ብዘይምህላዉ ኣብ ንጥፈታት 
ምግፋፍ ዓሳ ኣሉታዊ ጽልዋ ኣለዎ። 
ደቀቕቲ ዓሳታት ላዕለዋይ ጽፍሒ ባሕሪ 

ቀንዲ ምንጪ ዝተፈላለዩ መኣዛታት 
ከም ኦሜጋ 3 ፋቲ ኣሲድ፡ ቫይታሚን 
ቢ-12፡ ማዕድናት ካልሽየም፡ ፖታሽየም፡ 
ፎስፈርስ ወዘተ ብምዃኖም ኣብ ጥዕናን 
ህንጸት ኣካላት ደቂ-ሰብ ዕዙዝ ተራ 
ይጻወቱ። ስራሓት ዓሳ ኤርትራ ከምቲ 
ኩሉ ጽላታት ብግዕዙይ ምሕደራ ዛሓለፉ 
ገዛእትን ድሒሩ ብዝመጸ ኲናትን ካልኦት 
መሰናኽላትን ተሃስዩ ዝጸንሐ ብምዃኑ፡ 
ከምቲ ዝድለ ቀረብ ዓሳ ኣሎ ክበሃል 
ኣይድፈርን። 
እንተዀነ እዚ ዕቑር ጸጋታት ሃብቲ 

ባሕሪ ብፍላይ ደቀቕቲ ዓሳታት ላዕለዋይ 
ጽፍሒ ባሕሪ ኣብ መጻኢ፡ ብግቡእ እንተ 
ተመሓዲሩን ተመዝሚዙን፡ ኣብ ምርግጋጽ 
ውሕስነት መግብን ምሕዋይ ቁጠባ ሃገርን 
ክህልዎ ዝኽእል ኣበርክቶ ቀሊል ኣይኰነን። 
ነዚ ዓርሞሽሽ ጸጋታት ባሕሪ ኤርትራ 

ኣብ ምውሓስ መኣዛዊ መግብን ምድንፋዕ 
ቍጠባ ሃገርን እጃሙ ንምብርካት ኣብዚ 
እዋን ሚኒስትሪ ብፖሊሲ ደረጃ ቀዳምነት 
ሂቡ ንምዕዋቱ ሓያል ጻዕርታት ኣብ 
ምክያድ ዓቢ ወፍሪ ኣበጊሱ ይርከብ።

ጸጋታት ጸጋታት ባሕሪባሕሪ

ዘመናዊ ኣጋፍፋ ደቀቐቲ ዓሳታት ላዕለዋይ ጽፍሒ ባሕሪ

ምህርቲ ደቀቕቲ ዓሳታት ካብ ባሕሪ ኤርትራ

ንቑጽ በለም

ብምትሕብባር ሚ/ሪ ሃብቲ ባሕሪ ዝዳሎ ዓምዲዝነቐጹ ደቀቕቲ ዓሳ ንክጥሓኑ እናተዳለዉ

መኮነን ሺሻይ

“ሰርሰርቲ ድኽመት ኣሰራርሓኻ ብምምዝማዝ እዮም ዘጥቅዑኻ” - ኢንጅ- ቶምቦሳ ኣስመላሽ

ኣብ ዝሓለፈ ሰሙን ብዛዕባ ዲጂታላዊ ኣሰራርሓ ስርዓተ ሓበሬታ ምስ ሜድያ 
ብምግንዛብ፡ ኣብ ሚ/ሪ ዜና ምስ ዳይረክተር ቴክኖሎጂ (IT) ኢንጅ-ቶምቦሳ ኣስመላሽ 
ቃለ መጠይቕ ምንባርና ይፍለጥ። ንሎሚ ድማ 3ይን መወዳእታን ክፋል ይስዕብ።

- ብዛዕባ’ዚ ‘ክላውድ’ ትብሎ ዘለኻ  ብዛዕባ’ዚ ‘ክላውድ’ ትብሎ ዘለኻ 
ክትገልጸልና፧ ክትገልጸልና፧ 

‘ክላውድ’ ማለት ሓደ ኣዝዩ ዓቢ 
ማዕከን ሰነዳት እዩ። እዚ ንግዳዊ 
ማዕከን ሓደ ካብ’ቲ ዝህቦ ኣገልግሎት 
ንዝተፈላለዩ ተጠቀምቲ ብቐሊሉ 
ከጥርዩዎ ዘይክእሉ ዓቕሚ ምኽዛን 
ሰነድ ምቕራብ እዩ። ተጠቀምቲ ኣብቲ 
ብውልቃዊ ስሞም ወይ ትካሎም 
ዝተሓዝአ ክፋል ሰርቨር (Vir-
tual Server) ሰነዳቶም ከቐምጡ፡ 
ከመስርሑን ከመሓድሩን ይኽእሉ። 
ኣብ’ዚ ዘመን’ዚ ዓበይቲ ናይ 
ክላውድ ኣገልግሎት ዝህባ ማዕከናት፡ 
ንተጠቀምቲ ናይ ኮምፕዩተር ናይ 
ምቕማር ዓቕሚ (Processing Pow-
er) ኣገልግሎት ይህባ ኣለዋ። ሓደ 
ተገልጋሊ ብሓንቲ ድሩት ዓቕሚ 
ዘለዋ ላፕቶፕ ተጠቒሙ፡ እዘን ዓበይቲ 
ትካላት ብዝቕርባሉ ኣዝዩ ክቡር 
ሶፍትዌራትን ብዝህብኦ ናይ ምቕማር 
ኣገልግሎትን ዓቢን ዝተሓላለኸን 
ፕሮጀክት ከተግብር ይኽእል። እቲ 
ማዕከን፡ ኣብ ምኽዛን ሰነድ ጥራይ 
ከይተሓጽረ ናይ ሶፍትዌር ኣገልግሎት፡ 
ናይ ሰርቨር ኣገልግሎትን ካልእን 
ይህብ ኣሎ ማለት እዩ። ኣብ ዝተፈላለየ 
ሃገራት ዝቕመጡ ተጠቀምቲ ኣብ 
ዘዘለዉዎ ኮይኖም ኣብ ናይ ሓባር 
ማእከላይ ማዕከን ተወሃሂዶም ክሰርሑ 
ልሙድ ኮይኑ ኣሎ። ሓደ ሰብ ኣብ 
ኮምፕዩተሩ ዝዀነ ዳታ ምቕማጥ 
ኣየድልዮን እዩ። እታ ኮምፕዩተር ከም 
መራኸቢትን መተግበሪትን ጥራይ እያ 
ተገልግል። ዘዝሰረሖ ናብቲ ዝተኻረዮ፡ 
ኣብ ገሊኡ’ውን ብናጻ ዝወሃብ ውሱን 
ናይ ክላውድ መኽዘን ይሰድዶ። 
ከም ብዓል ጉግል ክላውድ (Google 
Cloud) ዝኣመሰሉ ዓበይቲ ማዕከናት 
ነቲ ዲጂታል ዓለም ናብ ካልእ ምዕራፍ 
ኣዕሪጎሞ ኣለዉ።

- ምስ እዚ ንጠቕሶ ዘለና ረብሓታት  ምስ እዚ ንጠቕሶ ዘለና ረብሓታት 
ድጂታዊ ሓበሬታ ብምትእስሳር፡ ድጂታዊ ሓበሬታ ብምትእስሳር፡ 
ከጋጥም ዝኽእል ብድሆታትን ከጋጥም ዝኽእል ብድሆታትን 
ጸገማትን እንታይ እዩ፧ ጸገማትን እንታይ እዩ፧ 

ዲጂታዊ ጸጋታት ማዕረ እቲ ዝህበና 
ጠቕምታት እንታይ ጸገማት ከጋጥመና 
ከም ዝኽእል ምፍላጥ ኣገዳሲ እዩ። 
ሓደ ሰብ ሓንቲ ኮምፕዩተር ምስ ገዝአ፡ 
ንመዋእል ትጸንሕ እዩ ዝመስሎ። 
ውሱን ናይ ኣገልግሎት ዕድመ 
እዩ ዘለዋ። ንኣብነት ሃርድ ዲስክ 
ብፍላይ እቲ HDD (Hard Disk 
Drive) እንብሎ ኣብ ውሽጡ ዝርከቡ 
ተንቀሳቐስቲ ኣካላት ብሰንኪ ረስንን 
ፍሕፍሐን እርጋን ከጋጥሞም ግድን 
እዩ። ሓደ ሃርድ ዲስክ ክንደይ ምስ 
ኣገልገለ እዩ ዝበላሾ፧ ሓደ ሰብ መጺኡ 
“ኣብዚ ሃርድ ዲስክ ዳታ ኣቐሚጠ 
ነይረስ ጠፊኡኒ” ይብለካ። ፍላሽ’ውን 
ንባዕሉ ከምኡ። ስለዚ እዚኣቶም ውሱን 
ዕድመ እዩ ዘለዎም። ሰነዳትና ኣብኡ 

ስለዘቐመጥናዮም ንዘይተወሰነ ግዜ 
ዝነብሩ ኰይኑ ይስመዓና። ሓደ ካብቲ 
ኣብ ዲጂታል ዓለም ክንኣቱ ከለና 
ክንጥንቀቐሉ ዘለና እዚ እዩ። ሓደ 
ሃርድ ዲስክ ናይ ኣገልግሎት ዕድመኡ 
ወዲኡ ካብ ጠቕሚ ወጻኢ ቅድሚ 
ምዃኑ ክንቅይሮ የድሊ። ከይቀደመና 
ክንቅድሞ ኣለና። ኣገዳሲ እንብሎ 
ሰነዳትና’ውን ኣብ ካልእ መኸዘኒ 
ቅዳሓት ሒዝናሉ ንጸንሕ (backup) 
ክህልወና ኣለዎ። ምኽንያቱ ዲጂታል 
ሰነዳት ኣብ ፋይል ደረጃ ስለዘለዉ፡ 
ብቐሊሉ ናይ ምብልሻው ሓደጋ 
ከጋጥሞም ይኽእል።

- ቀጽል- ቀጽል

ኣገደስቲ ዓበይቲ ፋይላት ዘለዎ ፍላሽ 
ኣብ ጁባኡ ሒዝዎ ዝኸይድ ሰብ 
ኣሎ። ብናተይ ኣተሓሳስባ ብዝተኻእለ 
መጠን ፍላሻት፡ ንመጐዓዓዚ ጥራይ 
ኢና ክንጥቀመሎም ዘለና። ካብዛ 
ናትካ ኮምፕዩተር ናብዛ ናተይ፡ ሰነድ 
ከነገዓዕዝ ንኽእል። ወይ ድማ ካባይ 
ርሕቕ ኢሉ ዘሎ ሰብ “ሰነድ ሒዝካለይ 
ምጻእ፡” እንተደኣ ኢሉኒ፡ እታ ፋይል 
ብፍላሽ ሒዘያ ክኸይድ እኽእል 
እየ። ናብ ሓደ ንእሽቶይ መገሻ ወይ 
ናብ ዎርክሾፕ ክሳተፍ ወይ ከቕርብ 
እኸይድ ኣለኹ እንተ ደኣ ኰይነ፡ 
ደስክቶፕ ኮምፕዩተር ሒዘዮ ክኸይድ 
ስለ ዘይክእል ብፍላሽ ወይ ሃርድ 
ዲስክ ዘድልየኒ ሰነድ ሒዘ ክኸይድ 
ኣለኒ። ከም ግዝያዊ መገዓዓዚ ጥራይ 
እየ ክጥቀመሉ ዝኽእል። ብዙሕ 
ሰብ ማእለያ ዘይብሉ ናይ ስድራኡ፡ 
ናይ ስራሑ ሰነዳት “ኣብዚ ገይረዮ 
ነይረስ ጠፊኡኒ፣ ምርኣይ ኣብዩኒ፡” 
ይብለካ።  “እንታይ ኰይኑ ጠፊኡ፧” 
ኢልካ እንተደኣ ሓቲትካን መርሚርካን 
ግን፡ መብዛሕትኡ እዋን እቲ ጸገም 
እርጋን ኰይኑ ይጸንሕ። ዘልኣለማዊ 
ዝበሃል ንብረት የለን። ኣብዚ እዋን’ዚ 
ዲጂታዊ መሳርሒታት ንውሱን 
እዋን ከም ዘገልግል ኰይኑ እዩ ዝፈሪ 
ዘሎ። ምዕባለ ናይ ኮምፕዩተራት 
ኣብ ሓጺር እዋን ሓደስቲ ምህዞታት 
እናተወሰኹዎን እናተቐያየረን እዩ 
ዝኸይድ። ምስዚ ቴክኖሎጂ እዚ 
ክትጎዪ ኣለካ። ምናልባት ምስ ድኽነት 
ኣሸጋሪ ክኸውን ይኽእል እዩ። እቲ 
ዝመጽእ ዘሎ ሶፍትዌራት ንውሱን 
ደረጃታት ንድሕሪት ተመሊሱ 
ዘስርሕ እኳ እንተኾነ፡ ነቲ ዝቐደመ 
እናደርበየ ሓድሽ-ሓድሽ እናማዕበለ 
እዩ ዝኸይድ። ሓድሽ ኦፐረይቲን 
ስይስተምን ሶፍትዌራትን ኣብተን 
ናይ ቀደም ኮምፕዩተራት ኣምጺአ 
ክጥቀመሉ ኣይክእልን እየ። ምስቲ ዘሎ 
ቅልጡፍ ለውጥን ምዕባለታትን መታን 
ክትስጕም ድሕሪ ውሱን ዓመታት 
መሳርሒታትካ ከተመሓይሽ ኣለካ። 

 - እቲ ከጋጥም ዝኽእል ሳይበራዊ  - እቲ ከጋጥም ዝኽእል ሳይበራዊ 
መጥቃዕትን ኣገባብ መከላኸልን መጥቃዕትን ኣገባብ መከላኸልን 
ከተብርሃልና፧ ብሓፈሻ ሰነዳትና ከተብርሃልና፧ ብሓፈሻ ሰነዳትና 

ብኸመይ ከነውሕስ ንኽእል፧ብኸመይ ከነውሕስ ንኽእል፧
ሓደ ካብ’ቲ ዝዓበየ ነጥቢ ውሕስነት 

ዳታ እንድዩ፡ ብኸመይ ከነውሕሶ 
ንዝብል ሕቶ፡ ኣብ ሰርቨር ኴንካ ምስራሕ 
እዩ። ካልኣይ ጽኑዕ ዝዀነ ሕግታት 
ምትእትታውን ትግባረኡ ምርግጋጽን። 
ኣብቲ ሰነዳት መን እንታይ ሓላፍነት 
ኣለዎ፡ መን ክቐድሕ ይኽእል፡ መን 
ክድምስስ ይኽእል” ብንጹር ክንፈልጥ 

ኣለና። ሳልሳይ ኣብ ሓደ ትካል ክሳብ 
ዝሃለና ምትእትታው ናይ ፍላሽ 
ክድረት ክኽእል ኣለዎ። ደሪትካ’ውን 
ኣይድረትን እዩ። ኩሉ ሰብ ተኣማኒ’ዩ 
ማለት ኣይኰነን። ኣብ ዓለምና ዘጋጠሙ 
ዓበይቲ ናይ ሰነዳት ምጥፍፋእ ክንጠቅስ 
ንኽእል። ኣብቶም ኣዝዮም ጽኑዕ 
ምክትታል ኣለዎም እንብሎም ትካላት 
ኣመሪካ ብቐጻሊ ምግሃስ ሰነዳት ከም 
ዘጋጠሞም ካብ ምግላጽ ኣየዕረፉን። 
ዓበይቲ ምስጢራት ሰነዳት ናብ ካልኦት 
ሃገራት ኣሕሊፍካ ዝተዋህበሉ እዋናት 
ኣሎ። ንኣብነት ኣብ 2013 ኤድዋርድ 
ስኖውደን ዝተባህለ ኣብ ትካል ሃገራዊ 
ጸጥታ (National Security Agen-
cy) ዝሰርሕ ዝነበረ ኣመሪካዊ ኣዝዩ 
ተኣፋፊ ምስጢራዊ ሰነዳት ኣመሪካ 
ንኻልኦት ተጻባእቲ ዝበሃላ ሃገራት 
ኣመሓላሊፉዎ። እዞም ሰባት ኣዚኣቶም 
ኣብ’ቲ ዘለውዎ ስራሕ፡ ትካል፡ ሃገር 
እሙናት ተባሂሎም ዝሰርሑ እዮም። 
እቲ ትካል፡ እዚ ኩሉ ጽኑዕ ሕግታት 
ኣተእታትዩ ክንሱ፡ ከምኡ ዓይነት 
ደይ መደይ ኢልካ ዝግበር ምስራቕ 
ምስጢራዊ ሰነዳት ከጋጥሞ ይኽእል 
እዩ። 

- እንታይ ዓይነት ምስጢራት፧- እንታይ ዓይነት ምስጢራት፧

ቴክኖሎጂያዊ ምስጢራት ክኸውን 
ይኽእል እዩ። ወተሃደራዊ፡ ፖለቲካዊ፡ 
ናይ ባንክ ሕሳባት ብሓጺሩ ክወጽእ 
ዘይግበኦ ናይ ውልቂን ሓባርን፡ ሃገርን 
ምስጢራት እዩ። እዚ፡ “ጸላኢኻ ኣብ 
ውሽጥኻ (An enemy within) እዩ 
ዝበሃል። ጸላኢ ማለት ኣብ ግንባር 
ብግንባር ብጋህዲ ዝገጥመካ ጥራሕ 
ዘይኰነ፡ ኣብ ውሽጥኻ ሓደ ተበላጺ 
ክህሉ ይኽእል እዩ። ኣብኡ ተጸፍዩ 
ከይተፈልጠ ሰነዳትካ እናውጽአ 
ንኻልኦት ዝሸይጥን ምስጢራትካ 
ኣሕሊፉ ዝህብን ክኸውን ይኽእል 
እዩ። 

- ነዚ ከምዚ ዓይነት ጸገማት ሓደ - ነዚ ከምዚ ዓይነት ጸገማት ሓደ 
ትካል ብኸመይ እዩ ክከላኸሎ ዘለዎ፧ትካል ብኸመይ እዩ ክከላኸሎ ዘለዎ፧

ከተጉድሎ ኢኻ ትኽእል እምበር 
ብፍጹም ከተጥፍኦ’ውን ኣይትኽእልን 
ኢኻ። ነዛ ስርዓተ መርበብ ከመሓድር 
ናይ ስራሕ ሓላፍነት ዝሃብካዮ ሰብ፡ 
ደይ መደይ ኢሉ እንተደኣ ኣበላሽዩዋ፡ 
ተበላሺኻ ኣለኻ። ኣብታ ስራሕ 
ኣቐሚጥካዮ ዘለኻ ሰብ ድሕረ-
ባይታኡ ብዕምቈት ክትፈልጦ ኣለካ። 
ቃለ-ማሕላ ኣእቲኻ’ውን ኣይኰንካን 

ተስርሖ። ዓበይቲ ኩባንያታት 
ብዙሕ መምዘኒታት ኣለወን። 
ጥቡቕ ዝዀነ ምክትታል 
ብምዝውታርን፡ ንጹርን ድሩትን 
ደረጃታት ሓላፍነት ተሓታትነትን 
ብምፍጣርን ክወርድ ዝኽእል 
ጉድኣት ከተጉድሎ ትኽእል 
ኢኻ። እቲ ሰብ፡ እታ ተድልዮን 
ትፍቀደሉን ስራሕ ሰሪሑ ጥራሕ 
ከም ዝወጽእ ብምግባር ብመጠኑ 
ክትከላኸሎ ትፍትን። 

- ምስ’ዚ ኣልዒልናዮ ዘለና ሓሳብ - ምስ’ዚ ኣልዒልናዮ ዘለና ሓሳብ 
ዝኸይድ፡ ኣብዚ ዘለናዮ ዘመን ዝኸይድ፡ ኣብዚ ዘለናዮ ዘመን 
ሓሓሊፉ ዝረአ ነገራት ኣሎ። ከም ሓሓሊፉ ዝረአ ነገራት ኣሎ። ከም 
ገለ ገይሮም ካብ ፋይላትካ ሰሪቖም ገለ ገይሮም ካብ ፋይላትካ ሰሪቖም 

ሸይጦም ክረብሑሉ ዝደልዩ ሰባት ሸይጦም ክረብሑሉ ዝደልዩ ሰባት 
እንታይ ክትገብሮም ትኽእል፧  እንታይ ክትገብሮም ትኽእል፧  

ኣብ ስርዓተ መርበብ ኮምፕዩተራት 
ብዘይ ናይ ዋናኡ ኣፍልጦን ፍቓድን 
ውልቃዊ ጠቕሚ ንምርካብ ወይ ኣብ 
ልዕሊ እቲ መርበብ ጉድኣት ንምፍጻም 
ሶሊኹ ዝኣተወ ገበነኛ፡ ሰርሳሪ (hack-
er) ንብሎ። እዚኣቶም ብውልቂ ወይ 
ብጕጅለ ዝነጥፉ ኣካላት እዮም። 
ዝፈጸሙዎ መጥቃዕቲ ዕዉት ምዃኑ 
ምስ ኣረጋገጹ፡ “ዲጂታዊ ሰነዳትካ 
ጅሆ ሒዘዮ ኣለኹ’ሞ ክንድ’ዚ ገንዘብ 
እንተ ዘይከፈልካኒ ኣይከፍተልካን 
እየ” ይብሉኻ። ካብ ከምዚ ዓይነት 
መጥቃዕቲ ንምድሓን ክንጥንቀቐሉን 
ክንከላኸለሉን ዘለና ብዙሕ ኣገባባት 
ኣሎ። መብዛሕትኡ እዋን እዞም 
ሰርሰርቲ ድኽመት ኣሰራርሓኻ 
ብምምዝማዝ እዮም ዘጥቅዑኻ። ኣብዚ 
ብቐዳምነት ክግበር ዘለዎ ንቕሓት 
ኣባላት ክብ ምባል እዩ። ብፍላይ 
ምስ ኢንተርነት ኣብ ዝተላገበ ስርዓተ 
መርበብ ንሰርሕ እንተ ደኣ ኣለና፡ 
ሰርሰርቲ ወይ ስለያዊ ስራሕ ዘካይዱ 
ተጸናጸንቲ ብኸመይ ኣገባብ እዮም ነቲ 
መጥቃዕቲ ዝፍጽምዎ፡ ነፍሲ-ወከፍ 
ኣባል ክፈልጦ ኣለዎ። ኣብ ሓደ 
መርበብ ክሳብ ዘለና ናይ ሓደ ሰብ ጌጋ፡ 
ሓደ ምኩርን ንመጥቃዕቲ ዘንቀደን 
ሰላዪ መእተዊ ክረክብ ይኽእል። 
ብሓንቲ ኮምፕዩተር ዝኣተወ ሰርሳሪ 
ከኣ፡ ንብምሉኡ እቲ ትካል ኣብ ሓደጋ 
ከውድቖ ይኽእል።    

- እሞ  ነዚታት ብኸመይ ኣገባብ - እሞ  ነዚታት ብኸመይ ኣገባብ 
ክንከላኸሎ ንኽእል፧ክንከላኸሎ ንኽእል፧

ውሕስነት ስርዓተ መርበብ ንምሕላው 
ዝተኣታቶ ናይ ሳይበር ድሕነት (Cyber 
Security) ኣገባባት ኣሎ። ካብ ከምዚ 
መጥቃዕቲታት ዝከላኸሉ ብደረጃ 
ሃገርን ውልቀ ትካላትን ዝቘሙ ኣካላት፡ 
ቅጥዒ ኣሰራርሓ፡ መሳርሒታትን 
ሶፍትዌራትን የጠቓልል። እቲ ቀንዲ 
ተኸላኻሊ ግን፡ እቲ ተጠቃሚ እዩ። 

ኣብተን ኮምፕዩተራት ኰይኑ ዝሰርሕ 
ሰብ ሸለልትነት ከወግድ ኣለዎ። 
ዘየድልዮን ዘይፈልጦን ፋይላትን 
ተለቀብቲ ሰነዳትን (Attachments) 
ክኸፍት የብሉን። ብኻልኦት ወገናት 
ዝወሃበካ ሊንክ (link) ናበይ ከም 
ዝመርሓካ ከይፈለጥካ ተገሪህካ 
ክትስዕቦ የብልካን። ኩሉ ተጠቃሚ፡  
“ኣብ ዝዀነ ደቒቕ ሓደጋ ከጋጥም 
ይኽእል እዩ፡” ኢሉ ንነብሱን ንትካሉን 
ኣብ መጻወድያ ሰኪዐት ሰርሰርቲ 
ከየውድቕ ብንቕሓትን ትኩርነትን 
ክሰርሕ ኣለዎ። ሓደጋ ምስ ኣጋጠመ 
ካብ ትወስዶ ስጉምቲ፡ እቲ ሓደጋ ከሎ 
ገና ንምክልኻሉ ዝውሰድ ጥንቁቕ 
ኣሰራርሓ እቲ ዝበለጸ እዩ። ትካላት’ውን 
“ኮምፕዩተር ቀሪብና ኣለና፡ እቲ ስራሕ 
ጽፉፍ እዩ። ኢንተርነት ገይርናለን 
ኣለና፡ ንስራሕ ጥራሕ፡” ዘይኰነ፡ ነቶም 
ኣባላት እንታይ ክገብሩ ከም ዘለዎም፡ 
ነናሻዕ ኣስተምህሮ ክህቡ ኣለዎም።   

- ሕራይ ኢንጅነር፡ ኣብ መወዳእታ፡ - ሕራይ ኢንጅነር፡ ኣብ መወዳእታ፡ 
ምስ ሜድያ ብምትእስሳር ብዛዕባ ምስ ሜድያ ብምትእስሳር ብዛዕባ 
ዲጂታይዘሽን እንዲና ከነዕልል ጸኒሕና፡ ዲጂታይዘሽን እንዲና ከነዕልል ጸኒሕና፡ 
ዲጂታላይዘሽን’ከ እንታይ እዩ፡ ሓደ ዲጂታላይዘሽን’ከ እንታይ እዩ፡ ሓደ 
ድዩ ምስ ዲጂታይዘሽን፧ድዩ ምስ ዲጂታይዘሽን፧

ዲጂታይዘሽን፡ ኣናሎግ ሰነዳት ናብ 
ዲጂታል ምቕያር ዘድሃበ ስራሕ 
ኢልናዮ ነይርና። ዲጂታላይዘሽን ከኣ 
ካብ ህላወ ዲጂታል ሰነዳት ሓሊፉ ከም 
ኮምፕዩተራት፡ ታብሌታትን ሞባይላትን 
ዝኣመሰለ መሳርሒታት፣ ኣብቲ 
መሳርሒታት ዝተተኽለ መተግበሪታት 
(Operating System, Software, 
and Application) ከምኡ’ውን፡ እቲ 
ዲጂታዊ መሳርሒታት ነንሓድሕዱ 
ዝራኸበሉ መርበብን ካልእን ዝሓቖፈ 
ሰፊሕ ዲጂታዊ ስርዓት ምውዳድ 
ማለት እዩ።

ዲጂታላይዘሽን ሰንሰለታዊ ጽልዋ 
(Chain Effect) ዘለዎ ኣሰራርሓ እዩ። 
ከም ኣብነት፡ ብሓንቲ ዲጂታል ካሜራ 
ስኢለ እንተ ደኣ መጺአ፡ መቐበሊ ናይ’ቲ 
ሰነድ ዝኸውን ኮምፕዩተር የድልየኒ። 
ነቲ ቪድዮ ንምቅንባር ንኤዲቲንግ 
ዝበቅዕ ኮምፕዩተር ክህልወኒ ኣለዎ።። 
እቲ ናብ ፈነወ ዝሰድድ መሳርሒ 
(Playout) ዲጂታል ክኸውን ኣለዎ። 
ኣብ መወዳእታ እቲ ኣብ ገዝኡ ኰይኑ 
ዝዕዘብ ህዝቢ ዲጂታል እትቕበል 
መሳርሒት ክትህልዎ ኣለዋ። ነቲ 
ዝተፈነወ ሰነዳት ጽባሕ ተመሊስና 
ክንጥቀመሉ እንተ ደኣ ዄንና፡ ዲጂታል 
ኣርካይቭ ከነቕውም ንግደድ። ስለዚ 
ዲጂታላይዘሽን ኣብ ሓንቲ ተንኪፍካ 
ኣብ ሓንቲ ክትገድፍ ኣይትኽእልን 
ኢኻ። ሰንሰለታዊ ጽልዋ ዘለዎ 
መስርሕን ስራሕን እዩ። ኣብ መንጎ 
እቲ መስርሕ፡ ሰነዳት ኣብ ምምስራሕ፡ 
ኣብ ምስዳድን ምቕባልን ዝህሉ 
ዋሕዚ ስራሕ ዘመሓድር ዲጂታዊ 
መሳርሒታት፡ ሶፍትዌራትን ቅጥዕታት 
ኣሰራርሓን ዝሓቘፈ ዲጂታላይዘሽን 
ክትግበር ግድነታዊ ይኸውን። 

የቐንየልና!የቐንየልና!

ቃለ- መሕተትቃለ- መሕተት
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ቃለ- መሕትትቃለ- መሕትት

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ደረጃ ቤት-ፍርዲ 
ኣስመራ

ወ/ሮ ዘይነብ መሓመድሓጎስ 
ዓብደልቃድር፡ ስም ኣደይ ዘምዘም 
መሓመድ ምባል ተሪፉ፡ ዘምዘም 
መሓመድናስር ሙሳ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን17/11/26 ኣብ 6ይ መጋባእያ 
ብኣካል ወይ ብሕጋዊ ወኪል ይቕረብ።

ራሄል ኣርኣያ በራኺ፡ ማርዮ ቡዊዝ 
ስለዝዓረፈ፡ 2 ኣኮታቱ 1 ሓትንኡን 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን24/11/26 
ኣብ 11 መጋባእያ ይቕረብ።

ሓናን ሕመድ ኣቡሓጅ፡ ሕመድ 
ኣቡሓጅ ኣደም ስለዝዓረፈ፡ ኣነ ምስ 
ጥራይ ወራሲት ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን23/11/26 
ኣብ 2ይ መጋባእያ ቤ/ፍ ይቕረብ። 

1ይ ደረጃ ቤት-ፍርዲ 
ጻዕዳክርስትያን

ሙዚት ተስፋማርያም ሃይለሚካኤል 
ምባል ተሪፉ፡ ቅሳነት ተክሎም ሓይለይ 
ሙዚት ተስፋማርያም ሃይለሚካኤል 
ተባሂሉ ይተኣረመለይ ስለ ዝበት፣ ዝቃወም 
እንተሎ፡ ን19/11/26 ኣብ ቤ/ፍ ይቕረብ።

1ይ ደረጃ ቤት-ፍርዲ ከረን

ዮርሳሌም ከሰተ ሃብተ፡ ወላዲትና ሕርያ 
ሚኪኤል ልጃም ስለዝተሰወአት፡ ኣነ 
ምስ 2 ኣሕዋተይ ወረስቲ ምዃንና  ንካልኣይ ግዜ ዝወጽአ ምልክታ ጨረታ

ዓይነት መግቢ፦ እንቋቝሖ ሆላንድ ፍሩይ
ኣሃዱ፦ ማእከለይ ቤ/ጽ ሚ/ጥዕና
ኣርእስቲ ውዕል፦ ዓመታዊ ቀረብ መግቢ
ዓይነት ጨረታ፦ ሃገራዊ ክፉት ጨረታ

ሚኒስትሪ ጥዕና ንዓመተ 2027 ካብ ወርሒ 01/01/2027 ክሳብ 31/12/2027 ዓ.ም ኣብ ትሕቲኡ ዝርከባ ሆስፒታላትን 
ንሕሙማት ተማሃሮን ኣገልግሎት ዝውዕል ቀረብ መግቢ ከጫርት ስለ ዝደለየ፡ ንሕጋውያን ኣቕረብቲ መግቢ ይዕድም።

ተጫረትቲ ከማልእዎ ዘለዎም ነጥብታት፦ (ንኣብ ዞባ ማእከል ዝርከባ 12 ሆስፒታላት ቤ/ት ተሓጋገዝቲ ነርስ ኣስመራን)
1. ሚ/ጥዕና ንሕጋውያን ኣቕረብቲ ዋጋታት ቀረብ መግቢ እንቋቝሖ ሆላንድ ፍሩይን፡ ብዕሹግ ደብዳበ ከቕርቡ 
ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3. ተጫረትቲ ቅዳሕ ናይ ዓመተ 2025 ዝተሓደሰ ፍቓድ ዋኒንን ናይ ዓመተ 2025 ክሊራንስ ናይ ኣታዊ ውሽጢ 
ሃገር፡ መንነት የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት ሚ/ጥዕና (ዮሴፍ ስዩም ቁ.ቴሌ 125312) 
ናይ ጨረታ ሰነዳት ሓበሬታ ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100.00 (ሚእቲ ናቕፋ) ከፊሎም ክወስዱ 
ይግባእ።
6. ጨረታ ኣብ’ዚ ኣብ ታሕቲ ዘሎ ኣድራሻ ዕለት 06/11/2026  ሰዓት 9፡45 ቅ.ቀ ክበጽሕ ኣለዎ። ደንጉዩ ዝቐረበ 
ጨረታ ይንጸግ። ጨረታ፣ ተጫረትቲ፡ ሕጋውያን ወከልቲን ክሳተፍ ዝድለ ሰብን ስነ-ስርዓት ወይ ኣከፋፍታ ጨረታ 
ክዕዘቡ ዝመጽኡ ሰባትን ኣብ ዝተረኽብሉ፡ ኣብ ኣዳራሽ ማእከላይ ቤ/ጽ ሚ/ጥዕና ቁ.36 ይኣቱ። ዕለት 06/11/2026 
ሰዓት 10፡00 ቅ.ቀ ጨረታ ብግልጺ ይኽፈት።
7. መኽበሪ ጨረታ፡ ዝምለስ እንቋቝሖ 100.000.00 ናቕፋ (CPO) ከትሕዙ ይግባእ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9. ተጫራቲ ነቲ ዝተዓወተሉ መግቢ፡ ብናቱ መጐዓዝያ፡ ናብ ዝተዓወተሉ 12 ሆስፒታላትን ቤ/ት ተሓጋገዝቲ ነርስ 
ኣስመራን የቕርብ።
10. ሚ/ጥዕና ብምሉእ ውይ ንከፊል ጨረታ ንምስራዝ መሰሉ ዝተሓለወ እዩ።

ማእከለይ ቤ/ጽሕፈት ሚ/ጥዕና
ጨ/ሓፈሻዊ ኣገልግሎት ሚ/ጥዕና (ቁጽሪ ቴሌፎን 125312)

ምምሕዳር ጸጸራት ጎደና ደንደን ቁ.ሳ.ፓ 212 ኤርትራ ኣስመራ

ኣመልካቲ ተጋ/ፍጹም ስዩም ፍረ፡ ብስም 1.ኣምለሰት ኣድሓኖም ወልደማርያም 
2.ብርነሽ መሓሪ 3. ምሕረት ወልደኪዳን፣ ኣብ ከተማ ኣስመራ ዕዳጋ ዓርቢ 
ብቁ/ምስክር ወረቐት 115773 መወከሲ ቁጽሪ 105549 ዝተመዝገበ ኣብ 
ዞባ ማእከል ጎደና ባረንቱ ዝርከብ ገዛ፡ ብስም 4.ለምለም ጎባይ 5.ሓጀር ጎባይ 
6.ማና ጎባይ 7.ሮዚና ጎባይ 8.ኣድሓነት ጎባይ፣ ኣብ ከተማ ኣስመራ ከባቢ 
ኪዳነ ምህረት ዝርከብ ገዛ፡ 2.ብስም ኣድሓነት ጎባይ ዝተመዝገበ ገዛ ኣብ 
ዞባ ማእከል ን/ዞባ ማይተመናይ ጎደና ዛግር 11/4 ጆርጆ ፍስሃየ ኣጽብሃ 
ብክራይ ሒዝዎ ዘሎ ገዛ፡ ኣብ ዞባ ደቡብ መንደፈራ መርከብ ሆቴል ዘሎዎ 
ገዛ ብስም ለምለም ጎባይ፣ ኣብ ከባቢ እንዳ ዓጽሚ 112.2 ጎደና ዛግር 
ጸገዘኣብ ክፍለማርያም ምሉ ገብሩን ተኻርዮሞ ዘለዉ ገዛ፡ ኣብ ዘለው ገዛ፣ 
ኣብ እንዳ ኪዳነ ምህረት ጎደና ሰገነይቲ 117 ዘሎ ትካል ጥሑና፡ ፎርኖ 
ከምኡ’ውን መኻዚኖታት ዘለዎ፡ ኩሉ ኦርጂናል ልብሬቶ ስለዝጠፈኣኒ፡ ብዕዳ 
ወይ ብትሕጃ ሒዘዮ ኣለኹ ዝብል እንተልዩ፡ ብቁ/ቴሌፎን 07837298 
ብምድዋል ክሕብረኒ፣ እንተዘይኮኑ ግን ካብ ዝምልከቶ ኣካል መተካእታ 
ልብሬቶ ክወሃበኒ ክሓትት ምዃነይ እሕብር።

 ተጋ/ ፍጹም ስዩም ፍረ 

ብስም ቴድሮስ ተስፋጼዮን ተስፋማርያም፡ ብፍ.ቁ.ዋኒን ASL00037143 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ዓዲ ቀይሕ ቁ.ገዛ 119 
ዝርከብ ናይ ኣቕሑት ገዛ ስርሓት ዕንጸይቲ መሸጢ ትካለይ፡ ንወ/ሮ ሰላም 
ሓይልኣብ ምነሊክ፡ ኣድራሻ ዞባ ማእከል ን/ዞባ ኣኽርያ ጎደና -- ቁ.ገዛ 
-- ካብ ዕለት 03/10/2026 ክሳብ ዕለት 03/10/2031 ኣካርየዮ ስለ ዘለኹ፣ 
ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ ውሽጢ 30 
መዓልቲ፡ ስልጣን ንዘለዎ ቤት ፍርዲ  ተቓውሞኡ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ 
ከምዝፍጸመሉ ነፍልጥ።

                     ብስም ቴድሮስ ተስፋጼዮን ተስፋማርያም

ይረጋገጸልና ስለ ዝበለት፣ ዝቃወም 
እንተሎ፡ ን16/11/26 ኣብ 1ይ መጋባእያ 
ይቕረብ።

ዳኒኤል ሃይለ ኣለማየሁ፡ ወላዲተይ ሰበነ 
ማሕራይ ተስፋማርያም ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን12/11/26 ኣብ 8ይ መጋባእያ ቤ/ፍ 
ይቕረብ።

1ይ ደረጃ ቤት-ፍርዲ 
ድባርዋ

ሰላም ከሰተ ወልደሚካኤል፡ ብዓል-
ቤተይ ተስፋዝጊ ጎይትኦም ባትራይ 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 7 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን24/11/26 
ኣብ ቤ/ፍ ይቕረብ።

 1ይ ደረጃ ቤት-ፍርዲ 
መንደፈራ

ዓሊ ዓብደልካሪም፡ ስም ት/ዕድመ ሬድዋን 
ዓሊ ዓብደልካሪም ምባል ተሪፉ፡ ነቢል 
ዓሊ ዓብደልካሪም ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን18/11/26 
ኣብ ቤ/ፍ ይቕረብ።

ኣማነዲን ህያቡ ኢብራሂም፡  ስም 
ወላዲተይ፡ደሃብ ዓብደልዋስዕ እድሪስ 
ምባል ተሪፉ፡ ደሃብ ዓብደልዋስዕ 
መሓመድ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/11/26 
ኣብ 3ይ መጋባእያ ይቕረብ።

ተስፉ ጎይትኦም ሃብተሚካኤል፡ ስም ት/
ዕድመ ወደይ ኣባኖብ ተስፉ ጎይትኦም 
ምባል ተሪፉ፡ ኣቤል ተስፉ ጎይትኦም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን24/11/26 ኣብ 3ይ 
መጋባእያ ይቕረብ።
 
ወ/ሮ መርየም ዓብደልነቢ ኣንዋር፡ 
ነ/ፍ መዲና ሳልሕ ዝሃበትኒ ውህብቶ 
ክጸድቀለይ ናብ ስመይ ክመሓላለፈለይ 
ስለ ዝበለት፣ ዝቃወም እንተሎ፡ 
ን16/11/26 ኣብ ቤ/ፍ ይቕረብ።

ለምለም እምባየ ተኽለገርግሽ፡ ብዓል-
ቤተይ ሓሰን ፍካክ ጅምዕ ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን24/11/26 ኣብ ቤ/ፍ 
ይቕረብ።
 
ከሳሲት ወ/ሮ ሮዚና ዑቕባይ ሰለሙን፡ 
ተኸሳሲ ኣቶ ኣድሃኖም የማነ ሓድጉ፡ 
ናይ ሓዳር ክሲ ቀሪቡልካ ስለዘሎ፡ 
ን17/11/26 ብኣካል ወይ ብሕጋዊ 
ወኪል ኣብ ቤ/ፍ ቅረብ። እንተዘይ 
ቀሪብካ፡ ጉዳይካ ኣብ ዘየለኻሉ ክረአ 
ምዃኑ ነፍልጥ።

1ይ ደረጃ ቤት-ፍርዲ ጸሮና 

ዘካርያስ ዘርእሰናይ ኣስፍሃ ምባል ተሪፉ፡ 
ኤልያስ ዘርእሰናይ ኣስፍሃ ተባሂሉ 
ይተኣረመለይ ስለ ዝበለ፣ ዝቃወም 

እንተሎ፡ ን18/11/26 ኣብ ቤ/ፍ ይቕረብ።
ኣድያም ዘርእሰናይ ኣስፍሃ ምባል ተሪፉ፡ 
ኤልያና ዘርእሰናይ ኣስፍሃ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን18/11/26 ኣብ ቤ/ፍ ይቕረብ።

1ይ ደረጃ ቤት-ፍርዲ ዓዲ 
ዃላ

ወ/ሮ ቅዱሳን ገብረማርያም 
ተስፋሚካኤል፡ ብዓል-ቤተይ ተስፊት 
ሞኮንን በርሀ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን17/11/26 
ኣብ ቤ/ፍ ይቕረብ።

1ይ ደረጃ ቤት-ፍርዲ ሓጋዝ

ወ/ሮ ገነት እስቲፋኖስ ጨዋይ፡ ብዓል-
ቤተይ እዮብ ብድሆ ድራር ስለዝተሰወአ፡ 
ኣነ ምስ 4 ደቀይ ኣብ ዝንቀሳቐስን 
ዘይንቀሳቐስን ንብረት ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን6/11/26 ኣብ ቤ/ፍ ይቕረብ።

1ይ ደረጃ ቤት-ፍርዲ ባረንቱ

ድንግል ሓድጉ ጉሉ፡ ወደይ መሓሪ 
ፍስሃየ ስለዝተሰወአ፡ ሓዳር ኮነ ውላድ 
ስለዘይብሉ፡ ኣነ ጥራይ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን11/11/26 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሃይኮታ 

ዓሊ ኣድም ዓሊ ምባል ተሪፉ፡ ዓሊ 
ኣድም ኣልሓሰን ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን25/11/26 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ቶኾምብያ

ከሳሲት ጽገሃና ገብረክርስቶስ ፍስሓ፡ 
ተኸሳሲ ኣቶ ፍትሓዊ ሃብቶም 
ኣብራሃም፡ ናይ ሓዳር ክሲ ቀሪቡልካ 
ስለዘሎ፡ ን19/11/26 ብኣካል ወይ 
ብሕጋዊ ወኪል ኣብ ቤ/ፍ ቅረብ።
 
1ይ ደረጃ ቤት-ፍርዲ ፎርቶ 

ሳዋ

ሙስጠፋ ኣውሃጅ ዓሊ እድሪስ ምባል 
ተሪፉ፡ ሙስጠፋ ውሃጅ ዓሊ ምኒ 
እድሪስ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን13/11/26 ኣብ ቤ/ፍ 
ይቕረብ።

ሰንበቱ ጎይትኦም ካሕሳይን እምባፍራሽ 
ረዘነን፡ ጓልና ሊድያ እምባፍራሽ ረዘነ 
ስለዝተሰወአት፡ ሓዳር ይኹን ውላድ 
ስለዘይብላ፡ ኣብ ቀዋምን ተንቀሳቓስን 
ንብረት ንሕና ጥራይ ወረስቲ ምዃንና 
ይረጋገጸልና ስለ ዝበሉ፣ ዝቃወም እንተሎ፡ 
ን12/11/26 ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

             Vacancy Announcement

Position: Tyre Fitter 
Number required 03
Location: Based at Koka Gold Mine (Site)

Reporting to: Mine Maintenance Supervisor  
Primary 
Responsibility & 
Scope of work

-	 To execute the removal, installation, and maintenance of heavy equipment tyres.                   

Duties & function: -	 Remove, fit, and replace tyres on heavy mobile equipment.

-	 Inspect tyres and rims for wear, damage, and safety compliance.

-	 Perform tyre repairs and maintenance as required.

-	 Ensure all tyre-fitting activities are carried out safely and in accordance with site procedures.

-	 Ensure all tyre-fitting activities are carried out safely and in accordance with site procedures.

-	 Any other work requested by management

Formal Education, 
Certifications or 
Equivalents

-	  Minimum Secondary School.

-	 Completed a tyre fitter apprenticeship.

Working Experience 
– Nature & Length 

-	 Minimum of 5 years working experience as a tyre fitter.

-	 Minimum of 5 years mine maintenance experience or equivalent.

Other skills and 
abilities

1.	 Full trade qualifications for a tyre fitter.

2.	 Strong communication and interpersonal skills.

3.	 Team player.

4.	 Must be able to work and perform under pressure.

Other Information Must have technical knowledge on machine tires, how to remove, install and repair tyres if possible.

To be able to pass a full Doctor’s Physical examination.

To be able to work to ZMSC’s rosters.

Salary:  According to Company’s salary scale.

Place of work:  Zara Mining Sh.Co; Koka Gold Mine;Zoba Gash Barka

Additional Requirement for nationals: 
Having fulfilled his/her National Service obligation and provide evidence of release paper from the Ministry of Defence and support letter from 
reserve Army. Present clearance paper from current/last employer. Testimonial documents to be attached (CV, work experience credentials, 
a copy of your National Identity Card etc.). Only shortlisted applicants will be considered as potential candidates for interview. Application 
documents will not be returned to sender. 

Please mail your applications to ZARA MINING SHARE CO P. O. Box 2393. Asmara, Eritrea

Note to Eritrean applicants: - Please send a copy of your application to Aliens Employment Permit  Affairs  P.O. Box 7940 Asmara, Eritrea.  and Eritrea. 
Mineral  Resources Management P. O. Box 272

The deadline for application is 10 days from the day of the announcement 

ኰብላሊ
ኣብ ኣስመራን ዓድታት ኤርትራን

ወይዘሮ ህይወት፡ ንሚስተር ሳንደስ፡ 
“ከም’ቲ ዝሓበርካኒ  ኩሉ ዘድልዮ ዘበለ 
ኣብ መደቀሲኡ ቀሪበሉ ኣሎኹ፡” ምስ 
በላኦ፡ “ንዓ ዝወደይ ከርእየካ እየ፡” ኢለን 
ናብ መደቀሲየይ ክወስዳኒ እንከሎዋ 
ስድራቤት ሳንደስ’ውን ሰዓቡና’ሞ፡ 
ርእየዮ ዘይፈልጥ ምስ ረኣኹ ንወይዘሮ 
ህይወት ሓቚፈ ሰዓምኩወን። ካብ’ዛ 
ህሞት እዚኣ ኣትሒዛ ሳልሰይቲ ኣደይ 
ንዝኾነት ወይዘሮ ጁልያን “የቐንየለይ” 
(Thank you, Thank you) እናበልኩ 
ኣብ ምዕጉርታ ምስ ሰዓምኩዋ፡ ንሚስተር 
ሳንደስ’ውን ከምኡ ሓቚፈ የቐንየለይ 
በልኩዎ። ኣብ’ቲ ህሞት እቲ ኣብ ገጾም 
ዝረአ ዝነበረ ፍሽኽታ ዝተሓወሶ ሓጎስ 
ክሳዕ ሕጂ ይረኣየኒ። መደቀሲየይ ምስ 
ኣርኣዩኒ፡ ሒዞምኒ ናብ ውሽጢ ገዛ ኣቶዉ። 
ወ/ሮ ህይወት ሻሂ ኣምጺአን ንዓኦም ምስ 
ቀድሓሎም ንዓይ’ውን ቀድሓለይ። ሻሂ 
እናሰተና፡ ሚስተር ሳንደስ ስለምንታይ 
ናብ ገዛኦም ከም ዘምጽኡንን ናተይ ግደ 
እንታይ ምዃኑን ብሓገዝ ወይዘሮ ህይወት 
ክነግረኒ ከሎ፡ እቲ ገዛ ሕጊ ከም ዘሎዎን 
ሕጊ ናይ ስድራቤት እንተ ኣኽቢረ 
ንመጻኢ ዓቢይ ዕድል ከም ዘሎኒን ሓበረኒ። 
ወይዘሮ ጁልያን ብወገና፡ ከም’ቲ ኣብ 
እንዳ ሰፋይ ክዳን እንርእዮ ናይ ጨርቂ 
ሜትሮ ኣምጺኣ ቁመተይን ሽምጠይን ምስ 
ዓቀነት፡ ናይ እግረይ ዓቐን ብግምት ወሲዳ፡ 
“ሕራይ በል፡ እዚ ሚስተር ሳንደስ ዝበለካ 
ተረዲኡካዶ ኣሎ፧” በለትኒ። ንወይዘሮ 
ህይወት ድማ፡ “ኵሉ ነዚ ገዛ እናዛወርኪ 
ክሳዕ ተርእይዮ፡ በጺሕና ክንመጽእ ኢና፡
” ኢሎመን ክልተና ንኸነዕልል ገዲፎምና 
ካብ ገዛ ወጽኡ። 
ወይዘሮ ህይወት፡ ከም’ቲ ዝሓበሩወን 

ነቲ ገዛ ኩሉ እና’ርኣያኒ ከሎዋ ክስሕቐን 
ስለ ዝጀመርኩ፡ “እዋ...እ! እዞም ገዛ ደኣ 
መዓስ ንዕኦም ጥራይ ኮይኖም ወዶም 
ኣምጺኦም። ንዓይ’ውን ወደይ እንድየ ደኣ 
ረኺበ፡” ኢለን ስሕብ ኣቢለን፡ “ሃብሮም 
ዝወደይ! ኣብ’ዚ ገዛ ክትሕጎስ ኢኻ። 
ኣንዳ መምህር ሕያዎት ስድራ እዮም። 
ድሮ’ውን ፈትዮምኻ ኣሎዉ። ኣነ ከኣ፡ 
ኣሎኹኻ፡” ምስ በላኒ፡ የቐንየለይ ኢለ 
ደጊመ ሕቝፍ ኣቢለ ሰዓምኩወን። 
ስድራቤት ሚስተር ሳንደስ ከይደንጎዩ 

ተመልሱ፣ እናጎየኹ ከይደ ካንሸሎ 
ከፈትኩሎም፣ ሚስተር ሳንደስ መኪናኡ 
ምስ ኣጸግዐ፡ “ጁንዮር!” ኢሉ ኣድሃየኒ’ሞ፡ 
ካብ’ታ መኪና ብሽግለታ ከውጽእ 
ረኣኹዎ። ወይዘሮ ጁልያን ድማ፡ ሓደ 
ዓቢይ ባኮ ካብ’ታ መኪና ከተውርድ 
እንከላ ወይዘሮ ህይወት ተቐበላኣ’ሞ፡ 
ተተሓሒዘን ናብ መደቀሲየይ ገጸን ከዳ። 
ኣነን ሚስተር ሳንደስን ነታ ካብ መኪና 
ዘውረዳ ብሽግለታ እናረአና፡ “እዚኣ ናትካ 
እያ፡” ክብለኒ ከሎ ጋን ስለ ዝኾነኒ ንወይዘሮ 
ህይወት ኣድሃኹወን። ምስ ሳልሳይ ኣቦይ 
ዝኾነ ሚስተር ሳንደስ ተተሓሒዝና፡ ናብ’ቲ 
ወይዘሮ ህይወትን ወይዘሮ ጁልያንን 
ዝነበራኦ መደቀሲየይ ኣቶና። ካብ’ቲ ባኮ 
ብዙሕ ክዳውንትን ካልእን ኣውጺአን 
እዚ ንዓኻ እዩ በላኒ። ቅድም ግን፡ ነብሱ 
ይተሓጸብ ኢሎም ንወይዘሮ ህይወት ምስ 
ሓበሩወን፡ ከይተፈለጠኒ ብሓጎስ ብኽያት 
ብብኽያት ኮንኩን ከይተረድኣኒ ንኹሎም 
ሰዓምኩዎምን።

***
ብዛዕባ እቲ ሓቀኛ ሕሉፍ ታሪኽ 

ናይ ኤርትራን ኣስመራን ንምፍላጥ 
ከይተሃወኽካ ምንባብ’ዩ ዘድሊ። ኣብ 

ውሽጢ እዚ ጽሑፍ፡ ብዙሕ ተባሂሉ ኣሎ። 
ገና ናይ ዓሌታዊ መግዛእቲ ጥልያንን ናይ 
ተንኮሎኛ ገዛኢ እንግሊዝን ስንብራት 
ከይሃሰሰ እንከሎ እየ ኣብ እንዳ ሚስተር 
ሳንደስ ክቕመጥ ዝጀመርኩ። ብወይዘሮ 
ጁልያንን ኣደይ ኢታይ እናበልኩ 
ዝጽውዐን ዝነበርኩ ወይዘሮ ህይወትን 
ዝተገብረለይ ኣቀባብላ፡ ምሕብሓብን 
ሓልዮትን ንዓይ ሓድሽ ስለ ዝነበረ፡ ኣዝየ 
እየ ተመሲጠ። ብፍላይ ከኣ፡ ብሽግለታ፡ 
ጫማን ክዳውንትን ስለ ዝተለገሰለይ፡ 
ከም ብሓድሽ ዝተወለድኩ ኮይኑ እዩ 
ተሰሚዑኒ። 

በቲ ኣብ ጎልፍን ኣብ መንጎ ጸዓዱ 
ዝቕመጡዎ ቪላታት ገዛውተይ ካምፖ 
ዛብጥያን፡ ከምኡ’ውን በቲ ቀልጢፈ 
ምስ ሹቕ ብምልላይ ዘጥረኹዎ 
ርእሰ ተኣማማንነት ዝኾነ ይኹን ናይ 
ነብሰ ምትሓት (inferiority comp-
plex) ስምዒታት ስለ ዘይነበረኒ፡ ኩሉ 
እቲ ዝግበረለይ ዝነበረ ሕፍረት ይኹን 
ስክፍታ’ውን ኣይፈጠረለይን። በቲ 
ዝኽእሎ - ኣብ ጎልፍ ዝለመድኩዎ 
ስብርባር ቋንቋ እንግሊዝ ገይረ ንዝገበሩለይ 
እና’መስገንኩ ክረዳዳእ ጸገም ኣይነበረንን። 
ብዝተለገሰትለይ ብሽግለታ ገይረ ከኣ፡ 
ነታ ዝፈትዋ ዘዕበየትኒ ከተማ ኣስመራ 
ኣይትጹርኒ ክብላን ምስኣ ከዕልልን ግዜ 
ኣይወሰድኩን።  

ኣስመራ! እታ ብዙሕ ዝተደርፈላ፡ 
ዝተዘመረላን ዝተዋጠየላን፡ ወጻእተኛታት 
በጻሕቲ ዝተደነቑላ፡ ብውሕሉል ኣጋባብ 
ምህንድስና ኢጣልያውያን ዝተሃንጸት 
ርእሰ ከተማና ብኸምዚ ክገልጻ ደስ 
ይብለኒ። 
ኣስመራ፡ ኣብ ዝለዓለ ብራኸ ማለት ኣብ 

2470 ሜትሮ ብራኸ ካብ ጽፍሒ ባሕሪ 
ዝተደኮነት ኮይና፡ ፈለማ ገዛ ስርንስር፡ ገዛ 
ኣስመዓ፡ ገዛ ግሮቶን ገዛ ኣሽለለን ዝበሃላ 
‘ሃዳሙ’ ብዝብል ናይ ሓባር ስም ዝፍለጣ 
ዝነበራ፡ ሎሚ ብኣርባዕተ ኣስመራ ዝጽውዓ 
ዘሎዋ ኣርባዕተ ቍሸታት እያ ቆይማ። 
ኣርባዕቲአን ብሓደ ሰሚረን ኣብ 1200 
ዓ/ም ፈረንጂ ዝቖማ ኮይነን፡ ድሕሪ 689 
ዓመታት ማለት ብ1889 ኣብ ትሕቲ 
ቁጽጽር ገዛኢ ጥልያን ኣቶዋ። ብ 1900 
ዓ/ም ድማ፡ ኣስመራ ብሃጸያዊ ገዛኢ 
ጥልያን ርእሰ ከተማ ናይ ኤርትራ ከም 
ዝኾነት ብኣዋጅ ምስ ተነግረ፡ ኣብ ምሉእ 
ዓለም ብዝርከባ መንግስትታት ኣፍልጦ 
ተዋህባ። ኣብ 1939፡ ተቐማጦ ኣስመራ 
98,000 ከም ዝነበሩ ይፍለጥ። እቶም 
ዝበዝሑ ካብኣቶም ማለት፡ እቶም 53,000 
ኢጣልያውያን ጸዓዱ እዮም ዝነበሩ። 

ኣብ መላእ ኤርትራ ኢጣልያውያን 
ጥራይ ዘይኮኑ፡ ካልኦት ባዕዳውያን 
ማለት፡ የመናውያን፡ ግሪኻውያን፡ 
ህንዳውያን፡ ኣርመናውያን፡ ሽወዳናውያን፡ 
ኣይሁዳውያን፡ ኢትዮጵያውያንን 
ሶማላውያንን እውን በብኮማቶም 
ተማእኪሎም ኣብ ዝተፈላለየ ቦታታት 
ነይሮም እዮም። ንኣብነት፦ ኣብ 
ዝተፈላለያ ዓድታትን ከተማታትን ሓውሲ 
ከተማታትን፡ ብ ካቶሊካዊት ቤተክርስትያን 
ዝተማእከሉ ኢጣልያውያን ክነብሩ 
እንከሎዉ፡ እቲ ዝዓበየ መዘከሪ ቅርሶም 
ከኣ፡ እቲ ብመቓብር ጥልያን ዝፍለጥ 
እዩ። የመናውያንን ካልኦት ኣመንቲ 
ምስልምናን ድማ፡ ብመስጊድ ዝተማእከሉ 
እዮም ነይሮም። ብተወሳኺ፡ ኣይሁዳውያን 

ብሲናጎጋ ኣስመራ፣ ህንዳውያን በቲ 
ኣብ ቤት ገርግሽ ዝርከብ መቓብር 
ህንዲ፣ እንግሊዛውያን በቲ ኣብ ከረንን 
ኣብ ኣስመራን (ቤት ገርግሽ) ዝርከብ 
መቓብር እንግሊዝ፣ ግሪኻውያን 
በቲ ኣብ ማእከል ኣስመራ ዝርከብ 
ቤተክርስትያን ግሪኽ፣ ሶማላውያን 
ድማ በቲ ኣብ ኣኽርያ ዝርከብ ካምፖ 
ሶማል ይዝከሩ። ኣብ’ቲ ግዜ’ቲ ኣብ 
ኤርትራ ዝነበሩ ኢትዮጵያውያን 
ኩሎም’ኳ እንተ ዘይኮኑ፡ ገለ ካብኣቶም 
ግን፡ ልኡኻት ናይ’ቲ ዝነበረ ሃጸያዊ 
ስርዓት ኢትዮጵያን ካልኦት ባዕዳውያን 
ሓይልታትን ኮይኖም ንህዝቢ ኤርትራ 
ዘሳቐዩ፡ ኣብ ነፍስ ወከፍ ገዛ ኤርትራዊ 
ዘይርሳዕ ጸሊም ታሪኽ ዝገደፉ እዮም።
ኣስመራ፡ ርእሰ ከተማ ኤርትራ ቅድሚ 

ምዃና፡ ብዙሓት ባዕዳውያን ሓይልታት 
ብኤርትራ ሓሊፎም’ዮም። ብድሕሪኡ ከኣ፡ 
ክሳዕ ኣብ’ዚ ናጻ ሃገር ኴንና ነስተማቕሮ 
ዘሎና ናይ ራህዋ እዋን ብዙሓት መራሕቲ 
መንግስትታት፡ ሰበ ስልጣንን ነጋውስን 
ኣብ ኣስመራ እግሮም ኣንቢሮም’ዮም። 
ንኣብነት፦ ፕረዚደንት ዩጎዝላቭያ ማርሻል 
ቲቶ፣ ሚኒስተር ጉዳያት ወጻኢ ቻይና 
ቹኦንላይ፣ መራሒ ንግስነት ስዑዲ ዓረብ - 
ንጉስ ስዑድ ቢን ዓብደል ዓዚዝ፣ ንጉስ ሻህ 
ናይ ኢራን ምስ ብዓልቲ ቤቱ፡ መራሒት 
ዓባይ ብሪጣንያ ንግስቲ ኤልሳቤጥ፣ ልኡኽ 
ውድብ ሕቡራት ሃገራት ኣብ ናጽነት 
ኤርትራ፣ ሓደ ካብ ዝዓበዩ ጀነራላት 
ኣመሪካ፣ ፕረዚደንት ዓዲ ጣልያን 
ስካልፉሮ፣ ዝተፈላለዩ ሓለፍቲ ሚኒስትሪ 
ጉዳያት ወጻኢ ኢጣልያ፣ ካብ ክፍሊ 
ጉዳያት ወጻኢ ኣመሪካ ራምስፊልድን 
ካልኦት ብዙሓት ዝረሳዕኩዎምን 
ኣብዛ ምጭውቲ ክተማና ዝበጽሑን 
ኣድናቖቶም ዝገደፉን እዮም።

ኤርትራ፡ ካብ ጥንቲ ኣትሒዛ ሰሓቢት 
በጻሕትን ባዕዳውያን ዳህሰስትን እያ 
ነይራን - ገና’ውን ኣላን። ንኣብነት፦ 
ብዙሕ ዘይተዘርበሉ፡ ፖርቱጋላውያን 
ዳህሰስትን በጻሕትን ካብ ገማግም ቀይሕ 
ባሕሪ ብፍላይ ካብ ሕርጊጎ ተበጊሶም፡ 
ንባሕሪ ነጋሲ ቀሺ ይስሓቕ ኣብ’ታ 
ናይ’ቲ እዋን ርእሰ ከተማ ዝነበረት 
ዱባሩዋ ንኽረኽቡ ናብ ከበሳ ክድይቡ 
ከሎዉ፡ ብሕማም ዓሶ ተሰኒፉ ኣብ ትሕቲ 
ገዳም ደብረ ቢዘን ዝሞተ ፖርቱጋላዊ 
ቀሺ መቓብሩ ክሳዕ ሕጂ ኣብ ኣፍ ደገ 
ካቶሊካዊት ቤተክርስትያን ነፋሲት ከም 
ዘሎ ይንገር’ዩ። ኣብ’ቲ እዋን ማለት፡ ኣብ 
ከባቢ 1557 ዓ/ም፡ ብጾት ናይቲ ዝሞተ 
ቀሺ ናብ ከበሳ ምስ ደየቡ፡ ቅድሚ ዱባሩዋ 
ምብጽሖም ዝረኸቡዎ - ብጥርኑፍ ሰባት 
ዝቕመጡሉ ዓዲ - ጸሎት ከም ዝነበረ፡ ኣብ 
ጽሑፋቶም ኣስፊሮሞ እዮም። 
ኣብ ግዜ መግዛእቲ ጥልያን፡ ካብ’ቲ 

ኣፓርታይድ ዝበሃል ናይ ደቡብ ኣፍሪቃ 
ዓሌታዊ ምፍልላይ (Apartheid) 
ዘይፍለ ናይ መቓቒልካ ግዛእ ምሕደራ 
ኣብ ኤርትራ ነይሩ’ዩ። ኤርትራውያን 
ይኹኑ ካልኦት ጸለምቲ ኣፍሪቃውያን 
ስደተኛታት፡ ንጸዓዱ ጥራይ ኣብ ዝተሓዝአ 
ኣብያተ መግቢ፡ ኣብያተ መስተ ይኹን 
ካልኦት መዘናግዒ ቦታታት ክኣትዉ 
ፍቑድ ኣይነበረን። ጸዓዱ ብዝሓልፉሉ 
መገዲ ምሕላፍ’ውን ፍጹም ክልኩል’ዩ 
ነይሩ። ደቀባት ይኹኑ ክልኦት ጸለምቲ፡ 
ኣብ ጸዓዱ ዝቕመጡዎ ሰፈር ወይ 
ከባቢ ክቕመጡ ፈጺምካ ዘይሕሰብ እዩ። 

እዞም ጸለምቲ ብስራሕ ይኹን ብኻልእ 
ምኽንያት ንጸዓዱ ጥራይ ተባሂሉ ናብ 
ዝትሓዝአ ማእከል ከተማ ክኣትዉ እንተ 
ኮይኖም፡ መሕለፊ ወረቐት (Pass) 
ክህሉዎም ኣሎዎ። ኣብ ግዜ ዓሌታዊ 
መግዛእቲ ጥልያን፡ ኣብ መንጎ ጸሊምን 
ጻዕዳን ብመርዓ ቃል-ኪዳን ምእሳር 
ብኣዋጅ ክልኩል እዩ ነይሩ። ኣብ መንጎ 
ክልተ ዝተፈላለዩ ዓሌታት፡ ብኣውራኡ 
ድማ፡ ኣብ መንጎ ጸሊምን ጻዕዳን ዝግበር 
ጾታዊ ርክብ’ውን ከም ገበን ይቝጸር ነበረ። 

ገዛኢ ጥልያን፡ ጸዓዱ ንጸለምቲ መታን 
ዝያዳ ክፍንፍኑዎምን ክጸልኡዎምን ኢሉ፡ 
ብመንግስቲ ደረጃ ብራድዮ፡ ጋዜጣን 
መጽሔትን ጽዑቕ ናይ መፈራርሒ 
ጎስጓሳት የካይድ ነይሩ። ገለ ካብ’ቲ 
ዘመተታት፡ ካብ ጸለምቲ ዝውለዱ ቆልዑ 
ጥዑያት ኮይኖም ከም ዘይውለዱ፡ ማለት 
‘ሞንጎለይድ’ ከም ዝኾኑ፣ ኣካላቶም 
ዝተጠዋወየ ገጾም ዘይምዕሩይ፡ ኣእዳው 
ወይ ኣእጋር ዘይብሎም፣ ሓንቲ ዓይኒ ኣብ 
ጉንዲ እዝኖም ወይ ኣብ ማእከል ግንባሮም 
ዘሎዎም ኮይኖም ምስ ደዌ (leprosy) ስለ 
ዝውለዱ፡ ተጠንቀቑ ዝብል እዩ ነይሩ። 
ዕላማ እቲ ዘመተታት፡ ጸለምቲ ብፍንጣጣ፡ 
ጅግል፡ ቦምቦንን ካልኦት ተላባዕቲ ሕማማትን 
ዝተለኽፉ ከም ዝኾኑ ብምጽላም፡ ጸዓዱ 
ሳዕቤኑ ግናይ ካብ ዝኾነ ዘየድሊ ጾታዊ 
ርክብ ምስኦም ካብ ምፍጻም ንኽቝጠቡ 
እዩ። ነዚ ዕላማ’ዚ ንምውቃዕ ድማ፡ ማእለያ 
ዘይብሉ ገንዘብ ንፕሮፓጋንዳ የጥፍኡ 
ከም ዝነበሩ፡ ኣብ ዓዲ ጣልያን ዝርከቡ 
መዛግብቲ ዝምስክሩዎ ዝተሰነደ ሓቂ እዩ። 
ምስ’ዚ ኩሉ ጎስጓስ ግን፡ ኣብ መንጎ 

ጸዓዱን ጸለምትን ሕቡእ ጾታዊ ርክብ 
ኣይግበርን ነይሩ ማለት ኣይኮነን። እኳ ደኣ፡ 
ህልኽ ሕማቕ ኣብ ርእሲ ምዃኑ፡ ብስርቂ 
ዝግበር ጾታዊ ርክብ ሰሓቢ ስለ ዝኾነ፡ 
እቲ ወሲብ ዝያዳ’ዩ ተጋዲዱ። በዚ ከኣ፡ 
ካብ ክልተኡ ዓሌት ብሕቡእ ዝተወልዱ 
ዘይሕጋውያን ሓናፍጽ ቆልዑ ብዙሓት 
እዮም ነይሮም። ሕልና ዝነበሮም ውሑዳት 
ጸዓዱ፡ ነተን ብሕቡእ ዝወለዱለን ጸለምቲ 
ደቂ ኣንስትዮ ከም ሰራሕተኛታቶም 
ኣብ ገዛኦም ኣቐሚጦም ነቶም ቆልዑ 
የዕብዩዎም ነይሮም። እንተ ኾነ፡ እቶም 
ዝወለዱዎም ሓናፍጽ ቆልዑ ብስሞም 
ክጽውዑ ይኽእሉ ኣይነበሩን። እቲ 
ዓሌታዊ ሕጊ ስለ ዘየፍቅደሎም፡ ኣቦታት 
እንከሎዉዎም ብስም ኣቦታት ኣደታቶም 
(ኣቦ ሓጎታቶም) እዮም ዝጽውዑ ዝነበሩ። 

ኣብ ኤርትራ፡ ብዘይካ ካብ ኣይሁዳውያን፡ 
ካብ ካልኦት ዝተፈላለዩ ወጻእተኛታት ማለት፡ 
ካብ ጸዓዱ ምዕራባውያን፡ የመናውያን፡ 
ግብጻውያን፡ ህንዳውያን፡ ኩርዳውያን፡ 
ቱርካውያን፡ ኢትዮጵያውያንን 
ሶማላውያንን ዝተወልዱ ሓናፍጽ 

ብዙሓት እዮም ነይሮም። ገዛኢ እንግሊዝ 
ንጥልያን ኣልጊሱ ናብ ኤርትራ ድሕሪ 
ምእታዉ ድማ’ዩ እቶም ሕጋዊ ኣፍልጦ 
ስም ኣቦ ዘይነበሮም - ካብ ዝተፈላለዩ 
ዓሌታት ዝተወልዱ ሓናፍጽ፡ ኣቦታቶም 
ኣፍልጦ እንተ ሂቦሞም ብስም ኣቦታቶም 
ክምዝገቡን ሕጋዊ ኣፍልጦ ክረኽቡን 
ዝተፈቕደ። ናይ’ዚ ዕድል’ዚ ተጠቀምቲ 
ከይኮኑ ዝተነጽጉ ከኣ፡ ብዙሓት ነይሮም። 

***
ኣብ ፈለማ ኢጣልያውያን ገዛእቲ 

ንምልእቲ ኤርትራ ምስ ተቖጻጸሩ፡ እቲ 
ንደቂ ሃገር ዝወሃብ ዝነበረ እምነትን ናይ 
ስራሕ ዕድላትን፡ ንሓናፍጽ ክወሃብ ጀመረ። 
እቶም ካብ ጸዓዱን ጸለምትን ዝተወልዱ 
ሓናፍጽ ድማ፡ በቶም ጸዓዱ ንዝተዋህቦም 
ዕድላት ተጠቒሞም፡ ኣብ ልዕሊ ኣኮታቶም 
ዝኾኑ ደቂ ሃገርን ካልኦት ጸለምቲ 
ስደተኛታትን ክቱር ንዕቀት የንጸባርቑን 
ሕማቕ ተግባራት ይፍጽሙን ነይሮም። 
ነቲ ክቡር ቋንቋ ኣደኦም ብምንዓቕ ከኣ፡ 
ብእኡ ካብ ምዝራብ ይሕሰሙ ነበሩ። 
ምእንቲ ካብ ደቀባት ጸለምቲ ክፍለዩ ድማ፡ 
“ኣዝማሪኖ” ዝብል ናይ በይኖም መጸውዒ 
ስም ይጥቀሙ ነይሮም። 

እዞም ኣዝማሪኖ ብዝብል ስም ክጽውዑ 
ዝመረጹ፡ እንትርፎ ብኣደታቶም 
ብኣቦታቶም ኣብ ኤርትራ ትውልዲ ዓዲ 
ዘይብሎም፣ ብኣቦታቶም ዝተኻሕዱ፣ 
ሕጋዊ ኣፍልጦ ዘይረኸቡ፣ ብስምዒት ነፍሰ 
ምትሓት ዝተጠቕዑን ርእሰ ተኣማማንነት 
ዘጥፍኡን እዮም። ስለ ዝኾነ ከኣ፡ ኣብ 
ልዕሊ ኤርትራውያን ደቀባት ጸብለልትነት 
ዘሎዎም፣ ዝማዕበሉን ዝተማህሩን ኮይኖም 
ንኽረኣዩ፣ ነቲ ቋንቋ ኣደኦም ንዒቖምን 
ፈንፊኖምን ቋንቋ ባዕዳውያን እና’ዘውተሩ 
ጸብለልትነቶም ከረጋግጹ ይፍትኑ ነበሩ። 
ብብዙሓት ለባማትን ዓበይቲ ዓድን፡ “እዚ 
ንቛንቋ ኣደኹም ንዒቕኩም ኣብ ልዕሊ 
ደቂ ሃገር እተርእዩዎ ዘሎኹም ንዕቀትን 
ብድዐን መዋረዲኹም፡ መጽረፊኹምን 
መንዓቒኹምን እዩ። እንተ ሓሰብኩምሉ 
ይሓይሽ፡” ዝብል ማዕዳ ይቐርበሎም 
ነይሩ። ንሳቶም ግን፡ ከም’ዚ ዓይነት ምኽሪ 
ንዝለገሱሎም፡ “ቫይቪያ! ካባኻትኩም 
ምፍጣር እዩ እዚ ኩሉ ሽግር ዝፈጠረልና፡
” እናበሉ፡ ሕንሕነ ናይ’ቲ ብኣቦታቶም 
ዝተፈጸሞም ክሕደት ቁጠዐኦም ኣብ ልዕሊ 
ቤተሰብ ኣደታቶም የውርዱ ከም ዝነበሩ፡ 
ኣነ ክሳዕ ዘርከብኩሉን ብድሕሪኡን ዝነበረ 
ዘይርሳዕ ተግባር እዩ። 

ብሽቕለትን ብዕስክርናን ኣስመራ ዝኣትዉ 
ዝነበሩ ክቡራት ኣቦታት፡ ብኣዝማሪኖ ወይ 
በተን ዝሰርሑለን ከተማታት ኣይጽውዑን 
እዮም ነይሮም። ብድሕሪ ኣስማቶም 
ዝመጽእ መጸውዒኦም፡ እቲ ዝኾርዑሉ 
ዓዶም ዓዲ ርስቶም እዩ። ካብ’ቶም፡ 
“ብዓል ኣይቲ” እናተባሃሃሉ ዝጸዋውዑ 
ሰብ ርስትን ዓድን ዝነበሩ፡ ዋላ ሓደ 
ብኣዝማሪኖ ዝጽዋዕ ኣይነበሮምን። እቶም 
ኣብ’ቲ እዋን ዝተወለድና ደቆም’ውን፡ በቲ 
ዝተወለድናሉ ወይ ዝዓበናሉ ከባቢ - ወዲ 
ኣባሻውል፡ ወዲ ዕዳጋ ዓርቢ፡ ወዲ ኣኽርያ፡ 
ወዲ ሰኒታ፡ ወዲ ገዛ ከኒሻ፡ ወዲ ፎርቲኖ፡ 
ወዲ ገዛ ባንዳ ሓበሻ፡ ወዲ ሞደሽቶ፡ ወዘተ. 
እናተበሃሃልና ደኣ ንጸዋዋዕ ነበርና እምበር፡ 
ብኣዝማሪኖስ ተጸዊዕና ኣይንፈልጥን 
ነይርና። 
ስለ’ዚ፡ እታ ‘ኣዝማሪኖ’ ትብል መጸውዒት 

ስም መርዚ ከም ዝኾነት ካብ’ዚ ተማሂርና፡ 
እዞም ናይ ሎሚ ወለዶ ኣብ ኣጠቓቕማኣ 
ኣሉታዊ ጎድኒ ከም ዘሎዋ እንተ ተረዳእና 
ዝሓሸ እዩ። 

 ... ይቕጽል ... ይቕጽል

ተስፋይ እስቲፋኖስ
 

6ይ ክፋል

ካብ መጻሕፍቲካብ መጻሕፍቲካብ መጻሕፍቲካብ መጻሕፍቲ

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ገስጋስን ተወፋይነትንካልኣይ ክፋል

ዕግበት ስራሕን ተወፋይነትን 
ንሓድሕዶም እተኣሳሰሩ እዮም። የግዳስ 
ብዝተፈላለዩ ረቛሒታት ይጽለዉ። ክንዲ 
ዝዀነ፡ ንኽልቲኦም ብዕምቈት ከነጽንዖም 
ይግባእ። 
ኣብ ስራሕ ክትቍጸር እንከለኻ እትኣትዎ 

ውዕል፡ ቅድም ቀዳድም ንተመኵሮ 
ስራሕካ ኣብ ግምት ብዘእተወ መንገዲ 
ከም እትቝጸር ዘለኻ እዩ ዘዘኻኽረካ። ካብ 
ኮለጅ ወይ ስልጠና ምስ ተመረቕካ፡ ብዘይ 
ዝዀነ ናይ ስራሕ ተመኵሮ እትቝጸረሉ 
ኣጋጣሚ እውን ኣሎ።  

እቲ ናይ ብሓቂ ክእለት እምበኣር፡ ኣብ 
ስራሕ ዓለም ምስ ተዋፈርካ እተጥርዮ እዩ። 
ነዚ ኣብ ግምት ዘየእተወ ሓድሽ ሰራሕተኛ፡ 
ናብ ስራሕ ዓለም ምስ ተዋፈረ ብዙሕ 
ነገር ክወጃበሮ ይኽእል እዩ። ከም ሳዕቤኑ፡ 
ኣብ እቲ ዝተቘጽረሉ ስራሕ ዕግበት ክስእን 
ዘለዎ ተኽእሎ፡ ምሒር ሰፊሕ ክኸውን 
ይኽእል።  
 ብዙሓት ትካላት ኣባላተን ዕግበት ስራሕ 

ከም ዝስምዖም ንምርግጋጽ ነናተን ሜላ 
ይጥቀማ እየን። እቲ ምንታይሲ፡ ኣባላተን 

ዕግበት ስራሕ እንተ ተሰሚዕዎም፡ ክሳብ 
ክንደይ ኣፍረይቲ ክዀኑ ከም ዝኽእሉ 
ኣማእዚነን ይፈልጥኦ እየን። ዕግበት ስራሕ 
ንበይኑ እኹል ከም ዘይኰነ እውን፡ ኩላትና 
እንፈልጦ ሓቂ እዩ። 

ተወፋይነት ኣብ ስራሕ ዓለም፡ ክንዮ 
ንስራሕካ ምፍታው እዩ። ኣብ ትካላዊ 
ስነ ልቦና፡ ተወፋይነት ዝተፈላለዩ መልክዕ 
ክሕዝ ይኽእል። ንስኻ ኣብ እቲ እትሰርሓሉ 
ትካል፡ ፊናንሳዊ ውሕስነት ስለ ዝስመዓካ 
ጥራይ ክትቅጽል ትኽእል ኢኻ። ንስለ 
ስድራ ቤትካ ወይ ሕብረተሰብ ዝገብረልካ 
ትጽቢት ኢልካ እውን፡ ኣብ ስራሕካ 
ተጸቒጥካ ክትቅጽል ተኽእሎ ኣሎ። ኣብ 
እቲ እትሰርሓሉ ትካል ስምዒታዊ ወፍሪ 
(emotional investment) ስለ ዝገበርካ፡ 
ንኽትቅጽል እትቕሰበሉ እዋን ከኣ ኣሎ።      
በዚ ኢልካ በቲ፡ ኣብ እቲ እትሰርሓሉ 

ትካል ትቕጽል ክሳብ ዝሃለኻ፡ ተወፊኻ 

ክትሰርሕ ከም ዘለኻ ምስ ገዛእ ርእስኻ 
እሂን ምሂን ክትበሃሃል ይግባእ። ተወፊኻ 
እንተ ዘይሰሪሕካ፡ ንትካልካ ጥራይ ዘይኰነ፡ 
እንኮላይ ንገዛእ ርእስኻ ኢኻ እትሃሲ። 

ገለ ሰባት ንትካሎም ዘሕረቑ መሲልዎም፡ 
ትሕቲ ዓቕሞም ዝሰርሑ ኣለዉ። ከም 
ሳዕቤኑ፡ ብእኡ ኣቢሎም ለሚሶም ይተርፉ። 
ካብ እቲ ሓንሳእ ዝለመሱሉ ዳግማይ 
ንኽበራበሩ ድማ፡ ምሒር ኣጸጋሚ እዩ 
ዝዀኖም። 

 እወታዊ ተመኵሮ ስራሕ ናብ ዝለዓለ 
ተወፋይነት ናይ ምምራሕ ተኽእሎ 
ክፈጥር ይኽእል እዩ። እዚ ተመሊሱ ንናይ 
ስራሕ ዕግበት ክብ የብሎ። ከም ውጽኢቱ፡ 
እቲ ትካልን እቲ ሰራሕተኛን ብሓባር 
ይረብሑ። 
 ኣብ ስራሕካ ተወፋይነት ከተንጸባርቕ 

እንከለኻ፡ ንስራሕካ ብኸመይ ከም 
እተኽብሮ ኢኻ ንመሳርሕትኻን 

ንዓማዊልካን እትገልጸሎም። ክሳብ ክንደይ 
ብስራሕካ ዕጉብ ከም ዝዀንካ እውን፡ 
ብቐጥታ ተመስክር። 

ዋላ ንስለ ስድራ ቤትካ ወይ ማሕበራዊ 
ምኽንያታት ክትብል ኣብ እቲ ትካል 
ትቕጽል ሃሉ፡ ንዅነታት ተወፋይነትካ 
ብኣሉታ ከይጸልዎ ልዑል ጥንቃቐ ምግባር 
ኣገዳሲ እዩ። እቲ ምንታይሲ፡ እቲ ኵነታት 
ብቐጥታ ድዩ ብተዘዋዋሪ ንተመኵሮ 
ስራሕካ ምጽላዉ ኣይተርፎን እዩ። 
ነቲ ተዋፊርካሉ ዘለኻ ስራሕ ብዓይኒ 

ገንዘብ ማለት ብዓይኒ ደሞዝ ጥራይ 
ትመዝኖ እንተ’ሊኻ፡ ብመጠን እቲ 
እትኽፈሎ ገንዘብ ዕግበትካ እንተ በረኸን 
ለጠቕ እንተ በለን፡ ዝገርም ክኸውን 
ኣይክእልን እዩ። ገንዘብ ንኹለንተናኻ 
ይጸልዎ እንተ’ልዩ፡ እንታይ ዓይነት 
ምምዕርራይ ክትገብር ከም ዘለካ ብቐንዱ 
ንዓኻ እዩ ዝምልከት። ንኽኢላታት ናይቲ 
ዓውዲ ምምኻር ከኣ ኣይጽላእን እዩ። 
 ተወፋይነትካ ንዕግበት ስራሕካ ይጸልዎ 

እንተ ደኣ ሃልዩ፡ ብቐጥታ ነቲ ኣብ እቲ 
ስራሕ ናይ ምቕጻል ዕድልካ እውን ይጸልዎ 
እዩ። ካብ እቲ ስራሕ ናይ ምውጻእ ዝንባለ 
እንተ’ልዩካ፡ ዕግበት ስራሕካ ለጠቕ (dip) 
ክብል ይኽእል። የግዳስ ተወፋይነትካ በቲ 
ዝነበሮ ክቕጽል ይኽእል እዩ። ብመንጽሩ 
ዕግበት ንተወፋይነት ከበርኾ እንከሎ፡ ኣብ 
እቲ ትካል ናይ ምጽናሕ ዕድልካ የማሓይሾ 
እዩ። 
 ኣብ እዚ ጕዳይ ዕግበት ስራሕን 

ተወፋይነትን ናይ ቀረባ ሓለፍቲ ዘለዎም 

ተራ ኣቃሊልካ ዝርአ ኣይኰነን። ናይ ቀረባ 
ሓላፊኻ ሃካይ እንተ ዀይኑ፡ ንተወፋይነትካ 
ብኣሉታ ክጸልዎ ይኽእል እዩ። ምኽንያቱ፡ 
መብዛሕትኦም ሰራሕተኛታት ንኣሰር ናይ 
ቀረባ ሓላፊኦም ክርእዩ እዮም ዝደልዩ።
 ትካላዊ ተወፋይነት፡ ዕግበት ስራሕ፡ 

መኽሰብ ትካል፡ … ኣብ ንሓድሕዶም 
እተኣሳሰሩ ወይ እተመራዀሱ እዮም። 
ኣብ እዚ ምዕቡል ግዜ፡ ኣብ መንጎ ትካላት 
ዘሎ ውድድር ካብ ዝዀነ ግዜ ንላዕሊ 
ኣብ ጥርዙ በጺሑ ስለ ዘሎ፡ ኣካየድቲ 
ስራሕ ኣብ ምሕደራኦምን ኣትሓሕዛ 
ሰራሕተኛታቶምን ልዑል ጥንቃቐ ይገብሩ 
ኣለዉ። እቲ ምንታይሲ፡ ንእሽቶ ጌጋ እንተ 
ደኣ ፈጺሞም፡ ትካሎም ካብ ውድድር 
ወጻኢ ክኸውን ይኽእል እዩ።

 ክንዲ ዝዀነ፡ ብሉጻት ሰራሕተኛታት 
ኣብ ምቝጻር ዘይገብርዎ ጻዕሪ የለን። 
ብሉጻት ሰራሕተኛታት ንምቝጻር ከኣ፡ 
ኣብ ክፍሊት ደሞዝ ምስ ካልኦት ትካላት 
ኣብ ውድድር ክጽመዱ ይቕሰቡ። 

 ሓንቲ ትካል ክኢላታት ሰራሕተኛታት 
ንምቝጻር ርቡሕ ደሞዝ ክትከፍል ዓቕሚ 
ዘይብላ እንተ ዀይና፡ ካልእ ኣማራጺ 
ክትእልሽ ግድን ይኸውን። ንኣብነት 
ጀመርቲ ሰራሕተኛታት ብምቝጻር፡ ባዕላ 
ከተሰልጥኖም ትኽእል እያ። የግዳስ ንሳቶም 
እውን ክኢላታት ምስ ኰኑ፡ ርቡሕ ደሞዝ 
ክጠልቡ ይኽእሉ እዮም። እቲ ዘሰልጠኖም 
ትካል ወሰኽ ደሞዝ እንተ ዘይገይሩሎም 
ከኣ፡ ናብ ካልእ ትካል ምግዓዞም ዘይተርፍ 
እዩ።

“ኣብ ጽልዋኻ እቶም ክልተ ደረትካ - 
ስእለ ኣእምሮኻን ተወፋይነትካን ጥራይ 
እዮም።” - ቶኒ ሮቢንስ - ቶኒ ሮቢንስ 
“ብዙሓት ሰባት ዝፈሽሉ፡ ዋሕዲ ባህጊ 

ስለ ዘለዎም ዘይኰኑ፡ ዋሕዲ ተወፋይነት 
ስለ ዘለዎም እዮም።” - ቪንስ ሎምባርዲ  ቪንስ ሎምባርዲ 

“ተወፋይነት እንተ ዘይሃልዩ - 
መብጽዓታትን ተስፋታትን ጥራይ 
ይህልዉ። ውጥን ግዳ ኣይህሉን እዩ።” 
- ፒተር ድራከር ፒተር ድራከር 
“ብዘይተወፋይነት ኣብ ዝዀነ ይዅን 

መዳይ ህይወትካ ዕምቈት ክህልወካ 
ኣይክእልን እዩ።” - ነይል ስትራውስ  - ነይል ስትራውስ  

ኣንፈት ገስጋስኣብ ስራሕ ሓደስቲ ተቘጸርቲ፡ ኣብ ፈለማ 
ብኣዝዩ ልዑል ውዕዉዕ ስምዒት ወይ ወኒ 
እዮም ዝጅምሩ። እቲ ናይ ‘ሕጽኖት’ ግዜ 
ምስ ሓለፈ ግዳ፡ ኩሉ ነገር ረሸሽ ክብሎም 
ይጅምር። ከም ሳዕቤኑ፡ ናብ ትህኪት 
ገጾም ከምርሑ ይኽእሉ። እቲ ትካል 
ነዚ ተገንዚቡ፡ እቶም ሰራሕተኛታት ብወኒ 
ዝቕጽልሉ ሜላ ከተኣታቱ ይግባእ። 
ኣበርቲዕካ ምስራሕ ንህይወትካን ሞያኻን 

ከም ዘመሓይሾ ኣብ ዝተፈላለዩ ኣጋጣሚታት 
ክግለጽ ንሰምዕ ኢና። መብዝሕትኦም 
ዕዉታት ሰባት ወጋሕታ እዮም ዝትንስኡ። 
እቶም ተራ ሰራሕተኛታት ከይተበራበሩ 
እንከለዉ ድማ፡ ብዙሕ ስራሕ ከሳልጡ 
ይኽእሉ። 

ንግሆ ካብ ድቃስካ ምስ ተበራበርካ፡ “ኣብ 
ስርሐይን ኣብ ህይወተይን ናይ ብሓቂ 
ገስጋስዶ እገብር ኣለኹ፧” ኢልካ ንገዛእ 
ርእስኻ ክትሓትታ ትኽእል ኢኻ። ነዛ 
ሕቶ ብቕንዕና ክትምልሳ እንተ ኽኢልካ፡ 
ንገስጋስካ ጽቡቕ ኣንፈት ከተትሕዞ ትኽእል 
ኢኻ። 

 ኣብ ህይወት ዘጋጥም ገስጋስ፡ ትኽ 
ዝበለ (linear) ኣይኰነን። ሓደ-ሸነኻዊ 
(one-dimensional) እውን ኣይኰነን። 
ኣብ ርእሲ እዚ፡ ንገስጋስና ምስ ዘይረኣዩ 
መለክዒታት ከነነጻጽሮ ኣይግባእን። ምስ 
ገስጋስ ናይ ካልኦት ሰባት እናወዳደርና 
ክንልክዖ ምፍታን ከኣ፡ ናብ ምህውታት ገጹ 
ከምርሓና ይኽእል እዩ። ክንዲ ዝዀነ፡ ናይ 
ገዛእ ርእስና መለክዒታት እንተ መሃዝና 
ተመራጺ እዩ።  

 ብቕንዕና እንተ ተዛሪብና፡ ኣብ ነገራዊ 
ዓለም ኢና እንነብር ዘለና። ካብ ግዜ 
ህጻንነትና ኣትሒዝና፡ “ኣብ ህይወትካ 
ዕዉት ክትከውን እንተ ዄንካ፡ ብዝተፈላለዩ 
መንገድታት ሃብቲ ከተኻዕብት ኣለካ።” 
ዝብል ዘረባ እናሰማዕና ንዓቢ ኣለና። 
ዓቢ መንበሪ ገዛ፡ ዝበለጸት ማኪና፡ ብዙሕ 
ኣታዊታት ዘምጽኡ ትካላት፡ … ክትውንን 
እንተ ኽኢልካ፡ ከም ዝበለጸ ገስጋስ ዘርኣኻ 
ኢኻ በቶም ፈለጥትኻ እትቝጸር። 

 ናይ ብሓቂ ነገራዊ ገስጋስ (materialistic 
progress) ብዛዕባ ምውህላል ገንዘብ ጥራይ 
ኣይኰነን። ምስ ክብርታትካ ዝሳነ ክኸውን 
እውን ኣለዎ። 

 ገለ ሊቃውንቲ፡ “ክሳብ ክንደይ ክውንን 
እኽእል፧” ኢልካ ንገዛእ ርእስኻ ምጭናቕ 
ኣድላዪ ከም ዘይኰነ እዮም ዝምጕቱ። 
ንሳቶም፡ “ዝበለጸ ህይወት ንኸስተማቕር፡ 
ናይ ብሓቂ ክሳብ ክንደይ ከዋህልል ኣለኒ፧” 
ኢልካ ንገዛእ ርእስኻ ምሕታት እኹል 
ምዃኑ እዮም ዝመኽሩ። እዚ ንጭንቀትካ 
ብርኡይ ከቃልለልካ ይኽእል እዩ።  
 ብርክት ዝበሉ መጽናዕትታት ከም 

ዘረጋገጽዎ፡ ልዑል ሃብቲ ንምውናን 
ሃረምረም ምስ እትብል፡ መጠን ጭንቀትካ 
ዝያዳ እዩ ዝልዕል። ብመንጽሩ፡ ማእከላይ 
ሃብቲ ንምውናን እንተ ተበጊስካ፡ መጠን 
ጭንቀትካ ከም ዘንቈልቍል ኣረጋጊጾምዎ 
ኣለዉ። 

 ዘይተኣደነ ሃብቲ ንምኽዕባት ሃረምረም 
ዘይምባል፡ ማእለያ ዘይብሎም ብልጫታት 
እዩ ዘለዎ። ሓደ ካብኡ፡ ካብ ግዳማዊ 
ምውድዳር ወጺእካ ናብ ውሽጣዊ ዕግበት 
ንኸተድህብ ስለ ዘኽእለካ እዩ። ጐረቤትካ 
ውላድ ሰብ እትመስል ማኪና ስለ ዘላቶ፡ 
ከምኣ ዓይነት ማኪና ስለ ዘይብልካ 
ክትሓምም የብልካን። ነታ ማኪና ዘድልያ 
ወጻኢታት ምስ ሸቶታትካን ክብርታትካን 
ዝሳነ ብዛዕባ ምዃኑ ክትሓስበሉ እዩ ዘለካ። 
 ኣብ ነገራዊ ሸነኽ እተመዝግቦ ገስጋስ፡ 

ብዙሕ ትርጕም ክወሃቦ ከም ዝኽእል 

ንማንም ዝጠፍኦ ኣይኰነን። የግዳስ 
ንዅለንተናና ሓሊኹ፡ ኣብ ዘይመዋድቖና 
ክድርብየና ከነፍቅደሉ ኣይግባእን።   
 ህይወትና ዝያዳ ምእንቲ ክምቅረልና፡ 

ክንዮ ነገራዊ ገስጋስ ንኻልእ ሸነኽ ገስጋስ 
እውን፡ ኣብ ግምት ምእታው ከድልየና እዩ። 
 ንኣብነት ግደ ሞራላዊ ወይ ስነ ምግባራዊ 

ገስጋስ እምበረ መጠን ዕዙዝ እዩ። ሞራላዊ 
ገስጋስ፡ ብሶላ ወይ ኮምፓስ ባህርያት ተባሂሉ 
ይግለጽ እዩ። እዚ ዓይነት ገስጋስ እዚ፡ 
እምብዛ ረቂቕ ስለ ዝዀነ፡ ብዙሓት ሰባት 
ኣየቕልብሉን እዮም። እቲ ዝሓየለ ሸነኽ 
ዕብየት ምዃኑ ግዳ፡ ብዙሓት ሊቃውንቲ 
ይሰማምዑሉ። 
 ሞራል ዘለዎ ሰብ ብልዑል ቅንዕና እዩ 

ዝሰርሕ። ንኻልኦት ሰባት ዘለዎ ኣኽብሮትን 
ሓልዮትን ድማ፡ ብኽፉት ልቢ ይገልጽ።

 ናይ ሞራላዊ ገስጋስ ኣደናቒ ዝገብሮ፡ 
መብዛሕትኡ ግዜ ንዓና ከይተፈለጠና 
ስለ ዝኽሰት እዩ። ንግሆ ካብ ድቃስካ 
ምስ ተበራበርካ፡ “ሎሚ ካብ ዝዀነ እዋን 
ንላዕሊ ስነ ምግባራዊ ኰይነ ኣለኹ።” ኢልካ 
ክትሓስብ ኣይትኽእልን ኢኻ። ይዅን 
እምበር፡ ኣብ ካልኦት ሰባት ዘለካ ጽልዋ 
ከም ምርጫ ክትወስዶ ትኽእል ኢኻ። ዋላ 
ካልኦት ሰባት ኣብ ዘይርእዩኻ ህሞት፡ ሓደ 
ግብረ ሰናያዊ ተግባር ክትፍጽም ትኽእል 
ኢኻ። 
 ገለ ካብ ምልክታት ሞራላዊ ገስጋስ እዞም 

ዝስዕቡ ክጥቀሱ ይኽእሉ፥
• ዋላ ኣብ ዘይጥዕመካ እዋን፡ ቅንዕናኻ 

ምብራኽ።
• ኣብ ማሕበራዊ ፍትሕን ማዕርነትን ዘለካ 

ተገዳነት ምዕዛዝ።
• ዝበለጸ ክእለት ንጌጋኻ ምቕባልን ብእኡ 

መሰረት ምምሕያሽ ምግባርን።
• ኣብ ትሕቲ ዝዀነ ይዅን ጸቕጢ፡ 

ንኽብርታትካ ብሓያል ተወፋይነት 
ምዕቃብ። 

ብዛዕባ ገዛእ ርእስኻ ዘይምእምኡኻ 
ሓቅታት ፊት ንፊት ክገጥሙኻ እንከለዉ፡ 
ኣብ ፈለማ ልዑል ጸቕጢ ክገብሩልካ 
ይኽእሉ ይዀኑ። ተግባራትካን ክብርታትካን 
በብቑሩብ እናተመዓራረዩ ምስ መጽኡ ግዳ፡ 
ዝነበረካ ጸቕጢ ከም ዝጐድለልካ ከም ርዱእ 
ክውሰድ ይኽእል እዩ።

 ምስ ሞራላዊ ገስጋስ ዝኽሰት ጸቕጢ፡ ምስ 
ዘለካ ቅንዕና ተኣሳሲሩ ዝመጽእ እዩ። ብዛዕባ 
ገለ ነገር ኣብ ግጉይ መስመር ከም ዝነበርካ 
ምፍላጥ፡ ገለ ቃንዛ ወይ ዘይምቹእነት 
ዝፈጥር ክኸውን ይኽእል። ኣብ መወዳእታ 
ተግባርካ ምስ እቶም ዝዓመቝ ክብርታትካ 
ምስ ኣተኣሳሰርካዮም ግዳ፡ ኩሉ ነገር ናብ 
ንቡር ከም ዝምለሰልካ ከቶ ክትጠራጠር 
ኣይግባእን። 

ይቕጽል

ግህሰት ልኡላውነት ኤርትራን
ውድቀት ትረኻታት ስርዓት ብልጽግናን

ዘሚካኤል ገብረክርስቶስ

ዛዕባ ሎሚዛዕባ ሎሚዛዕባ ሎሚዛዕባ ሎሚ
1. ታሪኻዊ መሰረትን ጭቡጥ 

ክዉንነትን
   ኤርትራ፡ ከም ኩለን ሃገራት ኣፍሪቃ 

ውጽኢት መግዛእታዊ ውዕላት ኮይና፡ 
ካብ 1890 ጀሚሩ በብግዜ ብዝተኻየዱ 
መግዛእታዊ ስምምዓት (ኣብ 1900፡ 
1902፡ 1908) ልኡላዊት ሃገርን ኣብ 
ካርታ ዓለም ዝቖመትን እያ። ብኣንጻሩ፡ 
ኣብ’ቲ እዋን’ቲ ኢትዮጵያ እትበሃል 
ሃገር ኣብ ካርታ ኣፍሪቃ ትፍለጥ 
ኣይነበረትን። እቲ ‘ኣቢስንያ’ ተባሂሉ 
ዝጽዋዕ ዝነበረ ዞባ፡ ከም ሃገር ተፈላጥነት 
ዘይነበሮ ኮይኑ፡ ካብቲ ሎሚ ዘላቶ 
ኢትዮጵያ ንኣዝዩ ድሩት ጂኦግራፊያዊ 
ክሊ ጥራይ ዘጠቓልል ምንባሩ ታሪኻዊ 
ሓቂ እዩ። ይኹን እምበር፡ ተኸታተልቲ 
ስርዓታት ኢትዮጵያ ካብ ቅድሚ እዋን 
ፈደረሽን ጀሚሮም፡ ኩሉ ግዜ ኣብ 
ናይ ግዳም ሓይልታት ተለኣኽነትን 
ጽግዕተኛነትን ብምምርኳስ፡ ታሪኻዊ 
መሰረትን ጭቡጥ ክዉንነት ምቛም 
ሃገራትን ብምጉሳይ፡ ናይ ሓሶት 
ትረኻታት ብምፍብራኽ፡ ንህዝብታት 
ኤርትራን ኢትዮጵያን ኣብ ዘየቋርጽ 
ጎንጽታትን ምስሕሓባትን ብምእታው 
ከዳምዩዎ ጸኒሖም እዮም። 

    ስለዚ ኤርትራ ከም ዘመናዊት 
ሃገር ኣብ ካርታ ዓለም ዝቖመትሉ 
መስርሕ፡ ብተራ ታሪኻዊ ኣጋጣሚ 
ዘይኮነስ፡ ብውዕላት ሕብረት ኣፍሪቃን 
ብኣህጉራዊ ሕግታትን ብንጹር 
ዝተረጋገጸ እዩ። ኣብ 1964 ኣብ ካይሮ 
ዝተኻየደ ጉባኤ ውድብ ሓድነት 
ኣፍሪቃ (ሕጂ ሕብረት ኣፍሪቃ)፡ ኩለን 
ኣባል ሃገራት ነቲ ኣብ እዋን መግዛእቲ 
ዝተሓንጸጸ ዶባት ከም ዘለዎ ብምልኣት 
ኣኽቢረን ክቕበልኦ ታሪኻዊ ውሳነ 
ኣሕሊፈን እየን። ብተወሳኺ፡ እቲ ኣብ 
መንጎ ኤርትራን ኢትዮጵያን ተላዒሉ 
ዝነበረ ናይ ዶብ ግጭት ብመሰረት 
ስምምዕ ኣልጀርስ (2000) ብናጻ 
ኣህጉራዊ ኮሚሽን ዶብ ኤርትራን 
ኢትዮጵያን (EEBC) ኣብ 13 ሚያዝያ 
2002 ናይ መወዳእታን ዘይገሃስን 
ሕጋዊ ብይን ተዋሂቡዎ እዩ። ነዚ 
ስዒቡ ኣብ 2018 ኣብ መንጎ ኤርትራን 
ኢትዮጵያን ነዚ ኣብ ላዕሊ ተጠቒሱ 
ዘሎ ሕጋዊ ውዕላት ብግብሪ ዝቕይድ 
ሓባራዊ ስምምዕ ሰላምን ምሕዝነትን 
ተኸቲሙ። ስለዚ፡ ስርዓት ብልጽግና 
ኣብ ልዕሊ ልኡላዊ መሬት ኤርትራን 
ወደባታን ዝነዝሖ ዘሎ ትረኻታት፡ ነዚ 
ኣህጉራዊ ውዕላትን ብይናትን ብግሁድ 
ዝጥሕስ ሕጋዊ መሰረት ዘይብሉ 
ዕንደራ እዩ።

 እንተኾነ፡ እዞም ወራራት እዚኣቶም 
እንትርፎ ታሪኻዊ ዕርበቶምን 
ውድቀቶምን ምቅልጣፍ፡ ዝኾነ ይኹን 
ዓወታት ዘይተጐናጸፉ ምዃኖም 
ታሪኽ ዝመስከሮ ሓቂ እዩ። ህዝቢ 
ኤርትራ ክሳብ ሎሚ ዘካየዶ መኸተ፡ 
ኣንጻር ስርዓታትን ህዝብን ኢትዮጵያ 
ዘይኮነስ፤ ኣንጻር እቶም ንመግዛእቲ 
ዘሳለዩ ርእሰ-ሓያላንን፡ እምበራጦርያዊ 
ሕልሚ ዘለዎም ዞባውያን ሓይልታትን 

እዩ። ህዝቢ ኤርትራ ነዞም ሓይልታት 
እዚኦቶም ኣብ ባይታ ገጢሙ ብምስዓር፡ 
ናጽነቱ ዝጨበጠ፡ ልኡላውነቱን 
ህላውነቱን ብቕልጽሙ ኣህጉራዊ 
ሕጋዊ  መስርሕ ተኸቲሉ ዘውሓሰ 
ጽኑዕ ህዝቢ እዩ።
2. ኣብ ኢትዮጵያ ዘሎ መዋቕራዊ 

ፍሽለትን ውሽጣዊ ቅልውላውን
   ኣብ ኢትዮጵያ ካብ መጀመርታ 

ክሳብ መወዳእታ ዝረአ ዘሎ ቀጻሊ 
ቅልውላው ብቐንዱ እንተተገምጊሙ፤ 
ውጽኢት ናይ’ቲ ሃገርን ሃገራውነትን 
ኣብ ምህናጽ ዘጋጠመ መዋቕራዊ 
ፍሽለትን ውድቀትን ምዃኑ 
ፖለቲካውያን ተንተንትን ምሁራትን 
ዝሰማምዕሉ ግሁድ ሓቂ እዩ። 
ናይዚ ቀንዲ ጠንቂ ከኣ፡ ኣብታ 
ሃገር ብተኸታተልቲ ስልጣን ዝሓዙ 
ስርዓታት፡ ካብ ዓሌታዊ፣ ኣስፋሕፋሕን 
ከፋፋልን ፖለቲካዊ ስትራተጂታት 
ወጻኢ፡ ንመላእ ሕብረተሰብ ከጠምር 
ዘኽእል ሓባራዊ ሃገራዊ ስምዒትን 
ራእይን ዘለዎ ኢትዮጵያዊ ሃገራዊ 
መንነት ክሃንጹ ብዘይምኽኣሎም እዩ። 
ኢትዮጵያ ብሰንኪ መራሕታ ክፈጥሩዎ 
ዝጸንሑ ሓቀኛ ክዉንነት ዝጎደሎ 
ዲፕሎማስያዊ ምስሊ፡ ኣብ ማሕበረሰብ 
ዓለም፡ ከም ሓንቲ ኣብነታዊትን 
ዓባይን ሃገር ክትውሰድ ጸኒሓ እያ። 
ኣብ ጭቡጥ ኩነታት ግና ውሽጣዊ 
ሓድነታ ዝተናወጸ፡ ሓባራዊ ጠማሪ 
ሃገራዊ ባእታታት ዘይብላ፡ ኣብ ኣፍደገ 
ምጒዝዛይን ምፍንጫልን ትርከብ ሃገር 
ምዃና ይፍለጥ።
    ኣብዚ እዋን’ዚ፡ ካብ ሕሉፍ 

ታሪኽን ስትራተጂያዊ ጌጋታትን 
ናይቶም ዝሓለፉ ስርዓታት ዘይተማህረ 
ናይ ሎሚ ስርዓት “ሰልፊ ብልጽግና”፡ 
ብሰንኪ ዝኽተሎ ዘሎ ሰንኩፍን ከፋፋሊን 
ፖሊሲታት፡ ነታ ሰላም ርሒቑዋ ዘሎ 
ኢትዮጵያን መላእ ዞባ ቀርኒ ኣፍሪቃን 
ንምዝራግ ይህንደድ ኣሎ። ሰላምን 
ርግኣትን ተነፊጉዋ፡ ህዝባ ኣብ ትሕቲ 
ከቢድ ናይ ህልውና ወጥርን ዓሚቝ 
ድኽነትን ወዲቑ ይርከብ። ኣብ’ዚ 
ህሉው እዋን፡ መንግስቲ ብልጽግና 
ቀዳምነት ሂቡ ክሰርሓሉ ዝግባእ፤ ኣብ 
መንጎ ማሕበረሰብ ኢትዮጵያ ጠንቂ 
ዘይምርድዳእን ግጭትን ኮይኑ ዘሎ 
ዓሌታዊን ብሄራዊን ፖለቲካዊ ስርዓት 
ብምእላይ፡ ንነዊሕ ዝጠመተ ሓድሕዳዊ 
ምጽዋርን ምክብባርን ዝሕላገቱ 
ፖለቲካዊ ባህሊ ብምፍጣር፡ ሰላምን 
ርግኣትን ናይታ ሃገር ምውሓስ እዩ 
ነይሩ። 

   ኢትዮጵያ እትውንኖ ግዙፍ ጸጋ 
ዓቕሚ ሰብን ባህርያዊ ሃብትን ንረብሓ 
ህዝቢ ንምውዓል፡ መንግስቲ ካብ ግዳማዊ 
ጽግዕተኛነት ዘናግፍ ቁጠባዊ ፖሊሲ 
ክኽተል ይግባእ። ኣብ ኢትዮጵያ 
ዝተኸሰቱ ፍጹም ውሽጣዊ ሽግራት፤ 
ዓለምለኻዊ ማዕከን ገንዘብን (IMF) ባንክ 
ዓለምን (World Bank) ብዘበርክትዎ 
ቢልዮናት ዶላራትን፡ ብዝውጥንዎ 

ግዳማዊ ቁጠባዊ ምዕሪታትን ጥራይ 
ፍታሕ ዝረክብ ኣይኮነን። ስርዓት 
ብልጽግና ግና ንውሽጣዊ ጠለባትን 
ሕቶታትን ህዝቢ ኣብ ክንዲ ምምላእ፡ 
ወተሃደራዊ ወፈራታትን ናይ ወጻኢ 
ጸላእቲ ከምዘለውዎ ኣምሲሉ፡ ነቲ 
ጸይኑዎ ዝርከብ ህዝቢ ኢትዮጵያ 
ንምስሓትን ንምቕሻሽን ዝጥቀመሉ ዘሎ 
ስልቲ ምዃኑ እዩ ዘርኢ።
3.  ኣስፋሕፋሕቲ ትረኻታትን ስኑዳት 

ግህሰታትን
   ስርዓት ብልጽግና፡ ካብ ዝሓለፉ 

ሰለስተ ዓመታት ጀሚሩ ልኡላዊ 
ኣፍደገ ቀይሕ ባሕሪ ንምውናን ዘለዎ 
ፖለቲካዊ ባህጊ ንምትግባር፡ ኩሉ 
ዓይነት ኣማራጺታት ክጥቀም ምዃኑ 
ብተደጋጋሚ ክገልጽ ጸኒሑ እዩ። 
ፖለቲካውያንን ወተሃደራውያንን 
ሰበ-ስልጣን ናይቲ ስርዓት፡ ንቀይሕ 
ባሕሪን ወደብ ዓሰብን ንምቁጽጻር 
ኣመልኪቶም ብተደጋጋሚ ክህቡዎ 
ዝጸንሑ መግለጺታትን መደረታትን፤ 
ንልኡላውነትን ምሉእ ግዝኣታዊ 
ሓድነትን ኤርትራ ብቐጥታ ዝደፍርን 
ከቢድ ስግኣት ዝፈጥርን ዝተወሃሃደ 
ውጥን ምዃኑ ይፍለጥ። ገለ ካብቲ 
ብሰበ-ስልጣን ብልጽግና ብወግዓዊ 
ደረጃ ዝተገልጹ ወራራዊ ውጥናት 
ውሑዳት ንምጥቃስ፦

1.	 ሓምለ 2023፦ መራሒ 
ስርዓት ብልጽግና ንላዕለዎት ሰበ-ስልጣን 
መንግስትን ኣካላት ጸጥታን ኣብ ዘቕረቦ 
መደረን፡ ጸኒሑ እውን ንህዝቢ ኣብ 
ዝተዘርግሐ መግለጺ፤ ቀይሕ ባሕሪ 
“ባህርያዊ መሰል ኢትዮጵያ” ምዃኑ 
ብምጥቃስ፡ ኣብ ዝሓጸረ እዋን መፍትሒ 
እንተ ዘይተረኺቡ ወተሃደራዊ ጎንጺ 
(ኲናት) ዘይተርፍ ምዃኑ ኣጠንቂቑ።
2.	 7 ጥቅምቲ 2023፦ 

ፕረዚደንት ክልል ኦሮምያ ኣብ ዘሕለፎ 
መልእኽቲ፤ “ባህላዊ በዓል ኢሬቻ 
ንዓመታ ኣብ ገማግም ቀይሕ ባሕሪ 
(ምጽዋዕ/ዓሰብ) ኢና ከነኽብሮ” ብምባል፡ 
ልኡላዊ መሬት ኤርትራ ንምግሃስ 
ዘለዎም ውጥን ብግሁድ ኣንጸባሪቑዎ።
3.	 ለካቲት 2025፦ ኣብ ኣዲስ 

ኣበባ ኣብ ዝተኻየደ ጉባኤ ሕብረት 
ኣፍሪቃ፤ ልኡላዊ መሬት ኤርትራን 
ሶማልን፡ ብፍላይ ድማ ወደብ ዓሰብ 
ናብ ክሊ ግዝኣት ኢትዮጵያ ዘጠቓለለ 
ዘይሕጋዊ ካርታ ብወግዒ ኣቕሪቦም።
4.	 2 መስከረም 2025፦ ሜጀር 

ጀነራል ተሾመ ገመቹ ኣብ ዝሃቦ 
መግለጺ፤ “ቀይሕ ባሕሪ ናይ ኢትዮጵያ 
እዩ፡ ብዝኾነ ይኹን ዋጋ ክንመልሶ 
ኢና፤ ወደብ ዓሰብ እውን ኣካል ክልል 
ቀይሕ ባሕሪ ኢትዮጵያ እያ” ብምባል 
ልኡላዊ መሰል ኤርትራ ዝግህስ ተጻብኦ 
ኣስሚዑ።
5.	 27 መስከረም 2026፦ 

ምክትል ዋና ኣዛዚ ሓይልታት 
ምክልኻል ኢትዮጵያ ጀነራል ኣበባው 
ታደሰ፤ “እቲ ኣብ ትግራይ ዝጀመረ 
መጥቃዕቲ ኣብኡ ከምዘየብቅዕ... 

መወዳእታ ዕላማና ወደብ ዓሰብ እያ፤ 
ናይ መወዳእታ ሸቶና ድማ ንባንዴራ 
ኢትዮጵያ ኣብ ቀይሕ ባሕሪ ምትካል 
እዩ ብምባል፡ እቲ ስርዓት ኣብ ልዕሊ 
ሃገረ ኤርትራ ወራር ንምክያድ ዘለዎ 
ወተሃደራዊ መደብ ብወግዒ ኣዊጁ።
4. ኣህጉራዊ ሕግታትን መሰል ርእሰ-

ምክልኻል ኤርትራን
   ኣብ መንጎ ኤርትራን ኢትዮጵያን፡ 

ነዚ ብስርዓት ብልጽግና ዝድሰቕ ዘሎ 
ዳንኬራ ኲናት ዝድርኽ ዝኾነ ይኹን 
ናብ ወተሃደራዊ ግጭት ዘምርሕ 
ክልተኣዊ ጉዳይ ከምዘየለ ግሁድ ሓቂ 
እዩ። ይኹን እምበር፡ ስርዓት ብልጽግና 
ኣንጻር ኤርትራ ዝኽተሎ ዘሎ ቅሉዕ 
ናይ ተጻብኦ ፖሊሲ፤ ዕላማታትን 
ባህግን ናይቶም ካብ ገማግም ቀይሕ 
ባሕሪ ክሳብ ገማግም ህንዳዊ ውቅያኖስ 
ዘለዉ ወደባት ክቆጻጸሩን ከስፋሕፍሑን 
ዝደልዩ ዞባውያን ሓይልታት ንምትግባር 
ዝዓለመ ጥራይ እዩ። እዚ ድማ ኣብ 
ልዕሊ ህዝብታት ኤርትራን ኢትዮጵያን 
ቅሉዕ ናይ ወራርን ጥፍኣትን ኲናት 
ብምእዋጅ፡ ህይወትን መጻኢ ዕድላት 
ንጹሃን ዜጋታትን ኣብ ከቢድ ሓደጋ 
ዘውድቕ እዩ። 

   ብኣህጉራዊ ሕጊ መሰረት፡ 
ዝኾነት ኣፍደገ ባሕሪ ዘይብላ ሃገር፡ 
ብዘይ ሕጋዊ ስምምዕን ፍቓድን 
ናይታ ኣፍደገ ባሕሪ እትውንን ሃገር፡ 
ብሓይሊ ይኹን ብጸቕጢ ናይ ባሕሪ 
ዋንነት ክትረክብ ይኹን ተጠቃሚት 
ክትከውን ፍጹም ኣይፍቀደላን 
እዩ። ከምዚ ዝኣምሰለ ኣስፋሕፋሒ 
ትምኒት ንምትግባር ዝግበር ፈተነ፤ ነቲ 
ብኣህጉራዊ ደረጃ ተፈላጥነት ዝረኸበ 
ልኡላዊ ዶባትን ግዝኣታዊ ሓድነትን 
ናይ ሃገራት ብግሁድ ዝግህስ ተግባር 
እዩ። ኣብ ቻርተር ውድብ ሕቡራት 
ሃገራት ዓንቀጽ 2 (4) ብንጹር ሰፊሩ 
ዘሎ ሕጊ፡ ኩለን ኣባል ሃገራት ኣብ ናይ 
ካልኦት ሃገራት ግዝኣታዊ ሓድነትን 
ፖለቲካዊ ናጽነትን ካብ ምጥሓስ፣ 
ሓይሊ ካብ ምጥቃም ወይ ብሓይሊ 
ካብ ምፍርራሕ ክሕየባ ዘስገድድ እዩ። 
ስርዓት ብልጽግና ዘካይዶ ዘሎ ቅሉዕ 
ናይ ዘመተን ምፍርራሕን ተግባራት፡ 
ነዚ መሰረታዊ መትከል ኣህጉራዊ ሕጊ 
ብግሁድ ዝግህስን ንሰላምን ጸጥታን ዞባ 
ቀርኒ ኣፍሪቃ ኣብ ዓቢ ሓደጋ ዘእቱን 
እዩ። 

 ብኣንጻር ናይዚ፡ ኤርትራ ካብ ጽባሕ 
ናጽነታ ጀሚራ፡ ሃገራት ቀርኒ ኣፍሪቃ 
ኣብ ነንሕድሕደን ዝተኣሳሰራሉ 
ሓያል ዞባዊ ውህደት ንምፍጣር፤ ኣብ 
ናጽነት፣ መሬታዊ ምሉእነት፣ ምኽባር 
ልኡላውነት፣ ኣብ ውሽጣዊ ጉዳይ 
ሃገራት ጣልቃ ዘይምእታውን ብሽርክነት 
ንሓባራዊ ረብሓ ምስራሕን ኣሚና 
ብትግሃት እትሰርሕ ዘላ ልኡላዊት ሃገር 
እያ። ኤርትራ ከም ልኡላዊት ሃገር፡ ናታ 
ዶባት፡ ባሕርን ኣየርን ናይ ምውሓስን 
ምሕላው ኣህጉራዊ መሰልን ግዴታን 
ዘለዋ ምዃኑ ብምግሃድ፤ ዝኾነ ይኹን 

ከምዚ ዓይነት ዕንደራ ዝተሓወሶ ዕብዳን 
ተቐባልነት ከምዘይብሉን፡ ሃገራዊ ርእሰ-
ምክልኻል ውሑስ መሰል ምዃኑን 
ዘረጋግጽ እዩ።
5. መደምደምታን ቀጻሊ መኸተን
    ከም’ቲ ክቡር ፕረዚደንት ሃገረ 

ኤርትራ ኣቶ ኢሳይያስ ኣፈወርቂ፡ 
“ናጽነትና ብሸሓኒ ወርቂ ገይሩ 
ከም ህያብ ዘቐበለና የሎን” ዝበሎ፤ 
ህዝቢ ኤርትራ ነቲ በብመድረኹ 
ዝገጠምዎ ናይ ህላወ ሕቶታትን 
ጽንኩራት ፈተነታትን መኪቱ፡ ናጽነቱን 
ልኡላውነቱን ብኽቡር ደሙን ብሓይሊ 
ቅልጽሙን ዘረጋገጸ ጽኑዕ ህዝቢ ከም 
ምዃኑ፡ ሎሚ እውን ልክዕ ከምቲ ኣብ 
ሕሉፍ ዘመስከሮ፡ ዝፍጠሩ ጽንኩራት 
ፈተነታት መኸተ ዝእግሞ ህዝቢ 
ኣይኮነን። እዚ ካብ ታሪኻዊ ውድቀትን 
ዕርበትን ናይቶም ዝሓለፉ ወረርቲ 
ስርዓታት ዘይተማህረ ናይ ሎሚ ስርዓት 
ሰልፊ ብልጽግና፡ ነዚ ዘውዲ ሓቂ 
ዝኾነ ልኡላውነት ኤርትራ ክትንክፍ 
ዝገብሮ ዘሎ ፈተነታት መወዳእታኡ 
ውድቀት ጥራይ እዩ። ህዝቢ ኤርትራ 
ብባዶ ፈኸራን ዋጭዋጭታን ስርዓታት 
ኢትዮጵያ ተሰናቢዱ ካብ ሃገራዊ 
መኸተኡ ተሰናኺሉ ኣይፈልጥን። 
ኣብዚ እዋን’ዚ፡ ብስርዓት ብልጽግና 
ዝግበር ዘሎ ናይ ኲናት ዳንኬራን 
ተጻብኦን፡ ልክዕ ከምቲ “እቲ ከልቢ 
ይነብሕ እቲ ገመል ግና ቀሲኑ ጉዕዞኡ 
ይቕጽል” ዝበሃል ግብራዊ ብሂል 
ኣቦታት፤ ንመትከል፣ ምርግጋእን ናይ 
መወዳእታ ዓወትን ህዝቢ ኤርትራ 
ዝቕይሮ ከቶ ዋላ ሓደ ሓይሊ የሎን።

ሎሚ ኣብ ERI-TVሎሚ ኣብ ERI-TV
ሰዓት 	    መደብ	

10፡15     ብሚኒስትሪ ትምህርቲ 	
	    ዝዳሎ  ኣካዳሚያዊ መደብ
11፡45	    ደርፊ
12፡00	    ሃገራዊ መዝሙር
12፡02	    ድራማ
12፡30	    ዜና (ትግርኛ)
12፡50	    ዜና ስፖርት
12፡55	    ተክ ኢንሳይት
13፡30	    ዜና (ዓረብ)
13፡45	    መደብ ቴራብ 
14፡25	    መደብ ህርመት
15፡30     ብሚኒስትሪ ትምህርቲ                       	

	    ዝዳሎ  ኣካዳሚያዊ መደብ
17፡00	    ዜና (ትግርኛ)
17፡15	    ደርፊ 
17፡30	    ዜና (ዓረብ)
17፡45	    መደብ ማእገር
20፡00	    ዜና (ትግረ)
20፡15	    መልሲ ኣብ መስመር
21፡00	    ዜና (ትግርኛ)
21፡25	    ሰነዳዊት ፊልም ‘ትም 	

            ምባል ስለዝመረጸ’ 1ይ ክፋል
22፡00	    ዜና (ዓረብ)
22፡10	    ደርፊ
22፡30	    ዜና (እንግሊዝ)
22፡40	    ፈንቅል

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት

ፒኤስጂ ናብ ቸልሲ ተቋምትፒኤስጂ ናብ ቸልሲ ተቋምት
ብመጒዳእቲ ወሰንቲ ተጻወትቲ ትሳቐ ዘላ ናይ ልዊስ ኤንሪከ ፒኤስጂ፡ ናይ 

ቅድሚት መስመራ ንምድልዳል ኣብ ወርሒ ጥሪ ንኢስተቨው ዊልያን ብለቓሕ 
ንምምጻእ ልዳት ቸልሲ ተቋምት ከም ዘላ ተገሊጹ።
ኤንሪከ፡ መስመር ምጥቃዑ ብኵራት ካቫርስኼልያን ደምበለን ኣጋጢምዎ 

ብምህላዉ፡ ኣብ ሓጺር ግዜ መሳርዑ ከደላድል ዝኽእል ተጻወታይ ኣብ ምድላይ’ዩ 
ዝርከብ። ንወዲ 19 ዓመት ተጻዋታይ ቸልሲ ብራዚላዊ ኢስተቨው ዊልያን ከኣ፡ 
ቀዳማይ ምርጫ ብምግባር ምስ ቸልሲ ዝርርብ የካይድ ኣሎ። ንነዊሕ ግዜ ምስኣ 
ክጸንሕ ባህጊ ዘለዋ ቸልሲ ብግዴኣ፡ እዚ ተጻዋታይ ተመኵሮ ንምቕሳም ብለቓሕ 
ክሰጋገር ድሌ ኣለዋ። ኣብ መንበር ተቐየርቲ ኮፍ ዝብለሉ ደቓይቕ ኣብ ግምት 
ብምእታው ድማ፡ መቕጻዕቲ ዘለዎ ናይ ልቓሕ ስምምዕ ክትገብር ኣንቂዳ ኣላ። 
ካብ ፓልሜራስ ኣብ 2025 ናብ ቸልሲ ዝተጸንበረ ኢስተቨው፡ ኣብ ቸልሲ ስሩዕ 

ቦታ ክሕዝ ኣይከኣለን ዘሎ።

ኣህጒራዊ መዓልቲ ኦሎምፒክ ኣብ ከረን ተዘኪራኣህጒራዊ መዓልቲ ኦሎምፒክ ኣብ ከረን ተዘኪራኣህጒራዊ መዓልቲ ኦሎምፒክ ብ25 
ጥቅምቲ ኣብ ከተማ ከረን ተዘኪራ።
ኣብቲ ሓለፍቲ ክፍልታት ምምሕዳር 

ዞባ፡ ግንባርን ሃገራውያን ማሕበራትን 
ማሕበረሰብ ስፖርትን ከምኡ’ውን ብርክት 
ዝበሉ ተመሃሮ ዝርከብዎም ስፖርታውያን 
ዝተረኽብሉ ኣጋጣሚ፣ በብክሊ ዕድመ 
ዝተፈላለዩ ውድድራት ተኻይዱ። 
ናይ ሎሚ ዓመት መዓልቲ ኦሎምፒክ 

ኣብታ ሃብታም ተመኵሮን ፍቕሪ ስፖርትን 
ዘለዋ ከተማ ከረን ይዝከር ምህላዉ 
ፍሉይ ከምዝገብሮ ዝሓበረ ፕረሲደንት 
ሃገራዊ ኮሚተ ኦሎምፒክ ኤርትራ ኣቶ 

ሚካኤል ተኽለሚካኤል፡ ቀንዲ ተልእኾ 
ዓለማዊ መዓልቲ ኦሎምፒክ፣ ምዅስኳስ 
ብስነምግባርን ትሕትናን ቅንዕናን ዝተሃንጹ፡ 
ብክብርታት ሃገራዊ መንነቱን ሰንደቕ 
ዕላማኡን ዝሕበን ስፖርተኛ ከምኡ’ውን 
ኣብ ጥዕና ሕብረተሰብ፡ ትምህርትን ጥዕና 
ኣከባብን ዝወፍር መንእሰይ፣ ምዅስኳስ 
ዘይተጠቃምነት ሓይሊ ዝህቡ መድሃኒታት 
ምዃኑ ገሊጹ።
ኣቶ ሚካኤል ኣብ መወዳእታ፡ 

ምህናጽ ስልጥንትን ብልጽግትን ሃገር፡ 

ዝተማልአ ጥዕና ዘለዎ ሕብረተሰብን 
ኣብ መንእሰያት ብእንገብሮ ወፍሪን 
ዝምርኮስ ብምዃኑ፡ ኵልና እጅገና 
ሰብሲብና ንዕብየት ስፖርት ሃገርና 
ዘይሕለል ጻዕሪ ክነበርክት ለበዋኡ 
ኣቕሪቡ።
ኣብቲ ኣጋጣሚ ሓባራዊ ጒያ ናይ 

ልዕሊን ትሕትን 40 ዓመትን ህጻናትን 
ከምኡ’ውን ውድድር ጒያ ምኩራት 
ኣትለታት ተኻይዱ። ናይ ሰለስተ ኪሎ 
ሜተር ውድድር ዘካየዱ ኣትለታት፣ 
ንፍታሌም ኣሚነ፡ እድሪስ ዓብደላ፡ 
ሓምድ ዑመር ኣብ ናይ ደቂ-ተባዕትዮ፡ 
ሪም ኣበድ፡ ዮርሳሌም ውሉድ፡ ምስጋና 
ተኽለሰንበት ኣብ ናይ ደቂ-ኣንስትዮ 
ቀዳሞት ሰለስተ ዕዉታት ኰይኖም።

ሃሪ ኬን፡ ትጽቢት 25 ዓመት መኸተምታ ገይሩሉ

ከረን - ሻምፕዮን ቀዳማይ ዲቪዝዮን 
ኵዕሶ እግሪ ይቕጽል

ግጥማት ሻምፕዮን ቀዳማይ ድቪዝዮን ከተማ ከረን፡ ዝሓለፈ መዓልታት ኣብ ስታድዮም 
ከረን ብኣርባዕተ ግጥማት ቀጺሉ። 
ፈለማ ንዳርሰላም ምስ ኣስሙድ ዘራኸበ ጸወታ ክካየድ እንከሎ፡ 1ብ1 ብዝዀነ ናይ ሓባር 

ዓወት ተዛዚሙ። ኢትዓብር ምስ ደንደን ኣብ ዘካየደቶ ግጥም፡ እታ ኣብ መበል 40 ደቒቕ 
ሸቶ ዝረኸበት ደንደን 1ብ0 ተዓዊታ። ሙስጦፋ መሓመድኑር ድማ፡ ብሉጽ ተጻዋታይ 
ተባሂሉ። ኣብቲ ኣዛሄር ኣብርሃም ብሉጽ ተጻዋታይ ዝተባህለሉ ጸወታ ገዛ ባንዳን ደሴትን ከኣ፡ 
ገዛ ባንዳ 3ብ1 ስዒራ። ኣልነጅምን ከረን ጀዲድን ኣብ ዘካየደኦ ግጥም ድማ፡ ኣልነጅም 1ብ0 
ክትዕወት እንከላ፡ ያፌት የውሃንስ ብሉጽ ተጻዋታይ ናይቲ ግጥም ተባሂሉ። ሻምፕዮን 
ቀዳማይ ድቪዝዮን ከተማ ከረን ዝመጽእ ቀዳመ-ሰንበት ውድድራቱ ክቕጽል’ዩ።

ሃሪ ኬን፡ ድሕሪ 2001 ቀዳማይ ‘ባሎን ደ 
ኦር’ ዝተዓወተ እንግሊዛዊ ብምዃን ብቕድሚ 
ትማሊ ኣብ ዝተኻየደ ጽንብል ተረቚሑ።
ኣብቲ ኣብ ከተማ ሎንደን ዝተኻየደ ናይ 

ሽልማት ስነ-ስርዓት ባሎን ደ ኦር 2026፡ ወዲ 
33 ዓመት ኣጥቃዓይ ባየር ሙኒክ ሃሪ ኬን 
ቀዳማይ ክወጽእ እንከሎ፡ ክልያን ምባፐን 
ላሚን ያማልን ካልኣይን ሳልሳይን ብምዃን 
ስዒቦሞ።
ሃሪ ኬን፡ ዝሓለፈ ዓመት ኣብ 51 ግጥማት 

ናይ ክለቡ፡ 61 ሸቶታት ኣቝጺሩ። ኣብ 65 
ግጥማት ሃገራዊት ጋንታ እንግሊዝ ከኣ፡ 73 
ሸቶታት ብምቝጻር ጸብለል ክብል ዝኽኣለ’ዩ። 
ኬን፡ ኣብ ሓደ ወቕቲ ብዘመዝገቦ ሸቶታት፡ 
ንመሲ ስዒቡ ንሮናልዶ በሊጹ ክብረ-ወሰን 
ሒዙ’ሎ። ኣብታ ዝተወልደላ ከተማ ነዚ 
ሽልማት ምዕታሩ ከኣ፡ ፍሉይ ጽንብል ክኸውን 
ኣኽኢልዎ።
ኬን፡ ንውልቀ ሰብ ዝወሃብ ዝልዓለ ሽልማት 

ኵዕሶ እግሪ ብምልዓል፡ ነቲ ንዓመታት ኣብ 
ልዕሊኡ ክዘንብ ዝጸንሐ ሕጫጨ መፈጸምታ 

ገይሩሉ ይርከብ። ዝተፈላለያ ማዕከናት ዜና 
ከኣ፡ ንዓወቱ ዝተፈላለየ ኣርእስቲ እናሃባ ኣብ 
ምጽንባል ይርከባ። ኣብ ፈረንሳ እትሕተም 
ጋዜጣ ‘ለ ኢኵፐ’ “ንጉስ ሃሪ፡” ኢላ ኣርእስቲ 
ድሕሪ ምሃብ፡ “ደጊም ስዑር ኢልኩም 
ኣይትጸውዕዎ፡” ኢላ። ጒዕዞ ኬን ናብ 
ሕልሙ ዝዘርዘረት ኢጣልያዊት ‘ላ ጋዜታ 
ደሎ ስፖርት’ ከኣ፡ “ንጉስ ኬን፡ ንጉስ ዓለም፡

” ክትብል ገሊጻቶ። 
ክለቡ ባየር ሙኒክ 
ብግዴኣ ሃሪ ኬን 
ነዛ ጽዋእ ናብ 
ክለቡ ብምምጽኡ፡ 
ንኽብሩ ብወርቃዊ 
ቀለም ዝተጻሕፈት 
ቊጽሪ 9 ማልያ 
ዘርጊሓ ትርከብ። 
እንግሊዛውያን ነታ 
ኣብ 2001 ማይክል 
ኦወን ክዕወት 
እንከሎ ዝረኣዩዋ 
ሽልማት፡ ድሕሪ 

25 ዓመት ብሓለቓ ጋንታኦም ክርእዩዋ 
ብምብቅዖም ድማ፡ ሓጐሶም ኣብ ምግላጽ 
ተጸሚዶም ይርከቡ።
ኬን ድሕሪ ዓወት ኣብ ዝሃቦ መግለጺ፡ 

“ብዙሓት ነዚ ኣይሓሰብዎን፡ ኣነ’ውን ክንድዚ 
ርሕቀት ክጐዓዝ ሓሳብ ኣይነበረንን፡” ኢሉ።

ምባፐ ብዝወለዖ ጓህሪ፡ ህዝቢ ቻይና 
ይቕረታ ይሕተት

ፕረዚደንት ሊግ ስጳኛ ጃቬር ተባስ፡ ብስም 
ላ ሊጋ ንህዝቢ ቻይና ይቕረታ ሓቲቱ። 
ክልያን ምባፐ፡ ብዛዕባ ናይ ቀደም 

መራሒ ቻይና ኣመልኪቱ ብምሕጫጩ 
ቻይናውያን ሓያል ቊጠዐ ፈጢሩሎም ከም 
ዝርከብ ይግለጽ። ነዚ ስዒቡ ተባስ ኣብቲ ናይ 
‘ኤክስ’ ሕሳቡ ኣብ ዝለጠፎ መግለጺ፡ “ንሕና 
እዚ ነገር ክፈጥሮ ዝኽእል ጒድኣት ንግንዘቦ 
ኢና። ኣነ ድማ፡ ኣብ ክንዲ ሊጋ ስጳኛ 
ብምዃን ንህዝቢ ቻይና ዓሚቚ ይቕረታ 
እሓትት፡” ኢሉ። 
ተባስ፡ እቲ ሊግ ምስ ሰብ መዚ ቻይና፡ 

ትካላት ስፖርትን ማዕከናት ተለቪዥንን 
ናይታ ሃገር ንነዊሕ ዓመታት ኣብ ምክብባር፡ 

ምትእምማንን ሕብረትን 
ዝተመስረተ ዝምድና ከም 
ዝሃነጹ እዩ ዝገልጽ። በዚ 
መሰረት ናይ ውልቀ ሰብ 
ተግባር ን20 ክለባት ግዳይ 
ክገብር ከም ዘይፈቕዱ 
ይሕብር።
ብርክት ዝበላ ትካላት 

ቻይና ብግደአን፡ ምስዚ 
ፈረንሳዊ ተጻዋታይ 
ዝጸንሐን ርክብ የወንዝፍኦ 
ከም ዘለዋ ‘ቢቢሲ’ 
ገሊጻ። ሓንቲ ካብ ዝዓበያ 
መርበባት ስፖርት ቻይና 

ዝዀነት ‘ዶንግኪዶ’ ድማ፡ ንምባፐ ካብ 
ሽልማት ባሎን ደ ኦር 2026 ክትሓኮ ወሲና። 
እታ መርበብ ሓበሬታ፡ ሃሪ ኬን ቀዳማይ ከም 
ዝወጸአ ብምግላጽ፡ ኣብ ክንዲ ስም ናይቲ 
ካልኣይ ዝወጸአ ምባፐ ከኣ፡ “ከምዚ ዓይነት 
ሰብ የሎን፡” ብምባል ጽሒፋ። ምባፐ፡ ኣብ 
ሓደ ናይ ተለቪዥን ናይ ምዝንጋዕ መደብ 
ቀሪቡ፡ ብዛዕባ ናይ ቀደም ፕረዚደንት ቻይና 
ማኦ ዘዱንግ ንቻይናውያን ዘቕሕር ርእይቶ 
እዩ ኣቕሪቡ። ቢቢሲ፡ እቲ ምባፐ መግለጺ 
ዝሃበሉ ቀንዲ ቪድዮ ኣብ ‘ዩቱብ’ ከም 
ዘየሎን ንፈለማ ግዜ መዓስ ከም ዝተፈነወ 
ከም ዘይፍለጥን ሓቢራ።

ካሪክ፡ ኣብ መዝነቱ ክጸንሕ’ዩ
ማን.ዩናይትድ ብከልቢ ተመስሪታ፡ ብፈረስ ተሰይራ፡ ብኣትማንን ኣናጹን ተደምሲሳ

ትማሊ ንግሆ፡ ሚኪኤል ካሪክ ካብ ናይ 
ልምምድ ስፍራ ክወጽእ ተራእዩ። ብዙሓት 
ወገናት ከኣ፡ ጒዕዞ ሸሞንተ ግጥማት ብዘይ 
ዓወት ኣኽቲሙ ክብሉ ተራእዮም። ምስንባት 
ናይዚ ኣሰልጣኒ ከኣ፡ ርጉጽ ኣምሲሎሞ 
ነይሮም። የግዳስ ወዲ 45 ዓመት ሚኪኤል 
ካሪክ ዝመጽእ ሰሙን ንማንቸስተር ዩናይትድ 
መሪሑ ኣንጻር ቸልሲ ክገጥም ምዃኑ 
ክፍለጥ ተኻኢሉ።
ናይ ሰንበት ስዕረት ዩናይትድ ብቦርንማውዝ 

መጻኢ ካሪክ ኣብ ሕቶ ምልክት ክወድቕ 
ዝገበረ’ዩ። ሓለፍቲ ናይታ ክለብ ድማ፡ ብናይ 
ቅድም ኣሰልጣኒ ኒውካስል ዝነበረ ኤዲ ሃው 
ወይ ናይ ቅድም ኣሰልጣኒ ሃገራዊት ጋንታ 
ጀርመን ጁልያን ነገልስማን ንምትክኡ ከም 
ኣማራጺ ሒዞሞ ይርከቡ። ይዅን እምበር 
ካሪክ ክንዮ ናይ ቸልሲ ግጥም ነታ ክለብ 
ከተንስኣ ዕድል ከም ዝተውሃቦ ምንጭታት 
ይገልጹ።
ካሪክ፡ ንኣሞሪም ተኪኡ ነታ ክለብ ድሕሪ 

ምርካቡ፡ ኣብ ወርሒ ግንቦት’ዩ ቀዋሚ 
ኣሰልጣኒ ዩናይትድ ክኸውን መዝነት ሒዙ። 
ናብ ሻምፕዮንስ ሊግ ክመልሳ ብምኽኣሉ 
ሞጐስ’ኳ እንተ ረኸበ፡ ኣብዚ ዓመት ግን፡ 
ካብ ሸሞንተ ናይ ሊግ ግጥም ሓንቲ ዓወት 

ብምምዝጋቡ ክውቀስ ጸኒሑ።
ሊሳንድሮ ማርቲነዝ ዝርከብዎም ብርክት 

ዝበሉ ወገናት፡ ጠንቂ ድኹም ውጽኢት 
ናይታ ጋንታ ወነንቲ ወፍሪ ብዘይምግባሮም 
ዝሰዓበ ከም ዝዀነ’ዮም ዝሕብሩ። ከም ብሩኖ 

ፈርናንደስ ዝኣመሰሉ 
ከኣ፡ ንታክቲክ ካሪክ 
ይነቕፉ። እንተ ደገፍቲ 
ማን.ዩናይትድ ግን፡ 
“ማን.ዩናይትድ ብከልቢ 
ተመስሪታ፡ ብፈረስ ተሰይራ፡ 
ብኣትማንን ኣናጹን 
ተደምሲሳ፡” ብምባል ጠንቂ 
ድኽመቶም ኵሎም 
ተሓተትቲ ምዃኖም 
ይገልጹ።

መደብ ጸወታ
ሎሚሎሚ

ካራባኦ ካፕካራባኦ ካፕ
ማን.ሲቲ - ብራይተን 10፡30 ድ.ቐ
ፉልሃም - ፓላስ 10፡45 ድ.ቐ

ቦርንማውዝ - ኣስቶን ቪላ 10፡45 ድ.ቐ
ሳንደርላንድ - ብረንትፎርድ 10፡45 ድ.ቐ

ሊቨርፑል - ቸልሲ 11፡00 ድ.ቐ

ላውታሮ ማርቲነዝ፡ ኣብ ናይ ደርቢ ግጥም ኣይከርክብን’ዩ
ኢንተር ሚላን ሓለቓ ጋንታኣ ላውታሮ 

ማርቲነዝ፡ ኣንጻር ኤስ ሚላን ኣብ እተካይዶ 
ናይ ደርቢ ግጥም ከም ዘየርክብ ተሓቢሩ።
ላውታሮ ማርቲነዝ፡ ድሕርቲ ምስ ክለብ 

ብሩገስ ዘካየድዎ ግጥም፡ ኣብ ኣርባዕተ ጸወታ 
ኣብ ሜዳ ኣይተርኣየን። ኣብቲ ቀዳም 31 
ጥቅምቲ ምስ ኤስ ሚላን ዘለዎም ጸወታ 
ድማ፡ ኣይከርክብን’ዩ። ብኵራት ላውታሮ 
ማርቲነዝ ከኣ፡ ነታ ጽዑቕ ሓሙሽተ 
መዓልታት እተሕልፍ ኢንተር ተወሳኺ 

ጸቕጢ ክፈጥረላ’ዩ። ሎሚ ምስ ቨነዜያ ጸወታ 
ዘለዋ ኢንተር፡ ብርክት ዝበሉ ተጻወትታ 
ካብ ጸወታ ወጻኢ ኰይኖም ብምህላዎም 
ኣሰልጣኒኣ ኣብዚ ናይ ሎሚ ግጥም ዑደት 
ተጻወትቲ ክኸተል ትጽቢት ይግበረሉ።
ኵርቲስ ጆነስ፡ ጆን ስቶንስን በንጃሚን 

ፕቫርድን ዋላኳ ኣብ ናይ ሎሚ ግጥም 
ከርክቡ ኣጠራጠርቲ እንተዀኑ፡ ንኣሰልጣኒ 
ኢንተር ክርስትያን ቺቩ ግን ተስፋ 
ፈጢሮምሉ ኣለዉ።

እዚ ከምዚሉ ከሎ፡ ሃገራዊ ኦሎምፒክ 
ኤርትራ፡ ብ24 ጥቅምቲ ንዅለን 

ፈደረሽናት ስፖርት ዞባ ዓንሰባ ስልጠና 
ወዲቡ።

ላዕለዎት ሰበ ስልጣን ኢራን፡ ስዑዲ፡ ቱርኪን ፓኪስታንን ዘትዮምምክትል ጸሓፊ ቤት ምኽሪ ሃገራዊ 
ድሕነት ኢራን ዓሊ ባገሪ፡ ሚኒስተር 
ምክልኻል ስዑዲ ዓረብ ኻሊድ ቢን 
ሳልማን፡ ኣዛዚ ሰራዊት ፓኪስታን ኣሲም 
ሙኒርን ሓላፊ ስለያ ቱርኪ ኢብራሂም 
ኻሊንን፡ ኣብ ርእሰ ከተማ ጣህራን - 
ኢራን ተራኺቦም ከም ዝዘተዩ ተሓቢሩ።
እቶም ሰበ ስልጣን ብተወሳኺ፡ ምስ 
ኢራናውያን ሰብ መዚ ኣብ ሓባራዊ 
ኣኼባ ክሳተፉ መደብ ከም ዘለዎም 
ገሊጾም።
ብተወሳኺ ኢራንን ሰለስቲአን ሃገራትን፡ 

እስላማዊት ሪፓብሊክ ኢራን ኣብ 
ምድልዳል ሃገራዊ ድሕነት ዝረኸበቶ 
ዕዉት ተመኵሮ ብምጥቃም ውሽጣዊ 
ዞባዊ ጸጥታ ንምፍጣር ክተሓባበራ ከም 
ዝኽእላ ኣረዲአን።
ኣቐዲሙ ኣገልግሎት ዜና ሮይተርስ 
ንኽልተ ምንጭታት ብምጥቃስ፡ ላዕለዎት 
ሰበ ስልጣን ስዑዲ ዓረብ፡ ቱርኪን 
ፓኪስታንን ማለት ሰለስቲአን ኣባል 
ሃገራት ‘ውዕል መካ’ ኣብ ጣህራን ምስ 

ሰበ ስልጣን ኢራን ብምርኻብ ብዛዕባ 
ዞባዊ ምውህሃድ ክዛተዩ መደብ ተታሒዙ 
ከምዘሎ ጸብጺቡ ምንባሩ ኣይርሳዕን።
ሰበ ስልጣን ሰለስቲአን ኣባል ሃገራት 
ውዕል መካ፡ ኣብ መጀመርታ ጥቅምቲ 
ኣብ ሪያድ ኣብ ዘካየደኦ ህጹጽ ኣኼባ፡ 
ወተሃደራዊ ዓቕምታተን ብቕልጡፍ 
ንስዑዲ ዓረብ ካብ መጥቃዕቲ ንምክልኻል 
ክቐንዕ ኣብ ስምምዕ ምብጽሖም 
ኣይርሳዕን።

“ኣመሪካ፡ ኣብ ልዕሊ ኢራን ሓዲሽ መጥቃዕቲ ክትፍጽም ትኽእል’ያ” ሲ.ኤን.ኤን
ወተሃደራዊ ቤት ጽሕፈት ፔንታጎን፡ 
ካብ ፕረዚደንት ኣመሪካ ዶናልድ 
ትራምፕ ትእዛዝ ምስ ዝረክብ ኣብ 
ውሽጢ 96 ሰዓታት ኣብ ልዕሊ 
ኢራን ሓዲሽን ዓበይቲ ክኾኑ 
ዝኽእሉን ወተሃደራዊ ስርሒታት 
ንምጅማር ድሉው ምዃኑ፡ ሲ.ኤን.
ኤን ንውሽጣዊ ምንጭታት ኣመሪካ 
ብምጥቃስ ሓቢራ።
ኣመሪካ፡ ኣብ ማእከላይ ምብራቕ 
መጥቃዕቲ ንምፍጻም እኹል 
ሓይልታት ኣዋፊራ ከም ዘላ፡ እቲ 
ጸብጻብ ወሲኹ ኣረዲኡ።

ሰበ ስልጣን ስለያ ኣመሪካ፡ ኢራንን 
ሑቲን ኣብ’ዚ እዋን’ዚ ኣብ ልዕሊ 
ኣመሪካ ወይ እስራኤል ናይ ቅድመ-
ምክልኻል መጥቃዕቲ ክፍጽሙ 
ተኽእሎ ከምዘየለ’ኳ እንተገለጹ፡ 
ኢራን መጀመርያ ብሓይልታት 
ኣመሪካ ወይ እስራኤል ዒላማ 
እንተኾይና ግን ምላሽ ካብ ምሃብ 
ድሕር ከም ዘይትብል፡ እቲ ጸብጻብ 
ይሕብር።
ጋዜጣ ኒውዮርክ ታይምስ ብወገኑ፡ 
ዝሓለፈ ሰሙን ኣብ ዝዘርገሖ ጸብጻብ፡ 
ኣመሪካን እስራኤልን ድሕሪ ናይ 

መፋርቕ ምርጫ ኣመሪካ ኣብ ልዕሊ 
ኢራን ዳግማይ መጥቃዕቲ ንምፍጻም 
ፍሉይ መደባት ከም ዘውጽአን፡ 
ዕላማታቱ ድማ ትሕተ ቅርጺ ጸዓት፡ 
ትካላት ኒዩክለርን፡ ሚሳይላትን ሰብ 
ኣልቦ ነፈርትን ኢራን ንምጥቃዕ 
ክኸውን ከምዝኽእልን ሓቢሩ።
ይዅን’ምበር፡ ትራምፕ ኣብ’ዚ ዓመት 
ዓበይቲ ውግኣት ንምክያድ ዝነበሮ 
መደባት ብተደጋጋሚ ስለዝሰረዞ፡ 
ሓድሽ መጥቃዕቲ ከም ዘጽድቕ 
ርጉጽ ከምዘይኮነ፡ እታ ጋዜጣ 
ኣመልኪታ።

ብራዚል - ሉላ ዳ ሲልቫ ንራብዓይ እብረ ፕረዚደንት ኰይኑ ተመሪጹ
ፕረዚደንት ብራዚል ሉላ ዳ ሲልቫ፡ 
ንራብዓይ እብረ ፕረዚደንት ናይ’ታ 
ሃገር ክኸውን ከም ዝተመርጸ፡ ብዓል 
መዚ ምርጫ ብራዚል ኣፍሊጡ።
ብራዚል ኣብ 1988 ህዝባዊ ምርጫ 
ከተካይድ ካብ እትጅምር ንደሓር፡ 
ሓደ ፕረዚደንት ኣብ ቀዳማይ ዙርያ 
ዘጋጠሞ ስዕረት ገልቢጡ ክስዕር እዚ 
ናይ መጀመርታ እዩ።
 ኣብ ፕረዚደንታዊ ምርጫ ብራዚል 

ንራብዓይ ግዜኡ ዝተወዳደረ ሉላ፡ 
ካብ ጥሪ 2003 ክሳብ ታሕሳስ 2010 
ንኽልተ እብረ ፕረዚደንት ናይ’ታ 
ሃገር ኮይኑ ኣገልጊሉ፡ ካብ ጥሪ 2023 
ድማ እንደገና ፕረዚደንት ኮይኑ 
ምምራጹ ኣይርሳዕን።
ኣንጻሩ ዝወዳደር ዝነበረ ፍላቪዮ 
ቦልሶናሮ ብ4 ጥቅምቲ ኣብ ቀዳማይ 
ዙርያ ንሉላ ረቲዑዎ ብምንባሩ፡ 
ሓያሎ ብራዚላውያን ደገፍቲ ሉላ 

እቲ ውጽኢት ኣብ ውሽጢ ሰለስተ 
ሰሙን ክቕየር ዝኽእል ኮይኑ 
ተሰሚዕዎም ከም ዘይነበረ እዮም 
ዝገልጹ።
ኣብ’ቲ ምርጫ፡ ሉላ 51.76 
ሚእታዊት ድምጺ ብምርካብ 
ክዕወት እንከሎ፡ መቐናቕንቱ ፍላቪዮ 
ቦልሶናሮ 48.24 ሚእታዊት ድምጺ 
ከም ዝረኸበ፡ ጸብጻብ ኮሚሽን ምርጫ 
ናይ’ታ ሃገር ኣመልኪቱ።

ብስዑዲ ዝምራሕ ጥምረት፡ ኣብ ልዕሊ ዒላማታት ሑቲ ኣጥቂዑ
ብስዑዲ ዓረብ ዝምራሕ ወተሃደራዊ 
ጥምረት፡ ዝሓለፈ ሰኑይ ኣብ የመን 
ንዝርከቡ ብዕጡቕ ጒጅለ ሑቲ 
ዝውነኑ ንቑጣታት መወንጨፊ 
ሚሳይላትን መኽዘናት ኣጽዋርን 
ዒላማ ከምዝገበረ ገሊጹ።
ወሃቢ ቃል ናይቲ ብስዑዲ ዓረብ 
ዝምራሕ ንቱርኪ፡ ፓኪስታንን 
ስዑዲን ዝሓቖፈ ወተሃደራዊ ጥምረት 
ትማሊ ሰኑይ ብማሕበራዊ መራኸቢ 
ኤክስ ኣብ ዝዘርገሖ ጽሑፍ፡ ኣርባዕተ 

ናይ ባሊስቲካዊ ሚሳይል መወንጨፊ 
ቦታታት፡ መኽዘን ሚሳይላትን 
ዕጡቓት ሑቲ ዝጥቀሙሉ ዝነበሩ 
ገለርያታትን ኣብ’ቲ ስርሒት ከም 
ዘዕነዉ ገሊጹ።
እዚ ከምዚ’ሉ እንከሎ፡ ሰራዊት 
ምክልኻል ኣየር ስዑዲ ዓረብ ናብ 
ሪያድ ገጹ ዝተተኮሰ ባለስቲካዊ 
ሚሳይል የመን ከም ዘበርዓነ ኣፍሊጡ።
ሪያድ ኣብ ዝሓለፈ ሰሙናት 
ብተደጋጋሚ ዒላማ መጥቃዕቲ 

ሑቲ ኮይና ምጽንሓ ዝፍለጥ ኮይኑ፡ 
ትማሊ ሰንበት’ውን ሑቲ ኣብ ልዕሊ 
ኣህጉራዊ መዓርፎ ነፈርቲ ሪያድ 
ካልእ መጥቃዕቲ ከም ዝፈጸመ 
ይዝከር።
ንሰፊሕ ክፋል የመን ተቘጻጺርዎ 
ዝርከብ ዕጡቕ ጉጅለ ሑቲ፡ መዓርፎ 
ነፈርቲ ሪያድ ወተሃደራዊ ዒላማኡ 
ምዃኑ ብምሕባር ኣብ ኣገልግሎት 
ከይውዕል ከጠንቅቕ ምጽንሑ 
ይፍለጥ።

ዮርዳኖስ፡ ኣብ ልዕሊ ሶርያ ሕነ ናይ ምፍዳይ መጥቃዕቲ ፈጺማ
ዮርዳኖስ፡ ኣብ ልዕሊ ሶርያ ናይ ሕነ 
ምፍዳይ መጥቃዕቲ ከም ዝፈጸመት 
ምንጭታት ናይ’ቲ ከባቢ ሓቢሮም።
በቲ መጥቃዕቲ ቈልዓ ሰበይቲ ዝርከብዎም 
ብውሕዱ 7 ሰባት ከም ዝተቐትሉ 
ዝሓበሩ ሰበ ስልጣን ሶርያ፡ እታ ሃገር ምስ 
ዮርዳኖስ ዘራኽባ ቀንዲ መሳገሪ ዶብ 
ክትዓጽዎ ተገዲዳ ከም ዘላ ኣረዲኦም።
ዮርዳኖስ ነዚ መጥቃዕቲ ዝፈጸመት፡ 
ዝሓለፈ ሰሙን ሶርያውያን ዕጡቓት 
ኣብ ሓደ ቤተ ክርስትያን መጥቃዕቲ 

ፈኲስ ብረት ከም ዘካየዱ ድሕሪ ምግላጻ 
እዩ።
ሚኒስትሪ ምክልኻል ዮርዳኖስ ኣብ 
ዘውጸኦ መግለጺ፡ ነቲ ዝሓለፈ ዓርቢ 
ኣብ ኣውራጃ ካራክ ኣብ ዝርከብ 
ቤተክርስትያን ዝተፈጸመ መጥቃዕቲ 
ፈኲስ ብረት ግብረ መልሲ ንምሃብ 
ኣብ ደቡባዊ ምብራቕ ሶርያ ንዝርከቡ 
መሕብኢታት ዕጡቓት ጉጅለታት 
ዒላማ ከም ዝገበረ ገሊጹ።
በቲ ዕጡቓት ሶርያ ኣብ ዮርዳኖስ 

ዝኸፈትዎ መጥቃዕቲ ብውሕዱ ትሽዓተ 
ሰባት ክሞቱ እንከለዉ ብዓሰርተታት 
ዝቑጸሩ ድማ ከም ዝቖሰሉ ኣብ እዋኑ 
ምግዋሑ ኣይርሳዕን።
ሚኒስትሪ ምክልኻል ዮርዳኖስ፡ እቲ 
ኣብ ልዕሊ ሶርያውያን ዕጡቓት 
ዝተፈጸመ መጥቃዕቲ ምስ መንግስቲ 
ሶርያ ብምውህሃድ ከም ዝተጀመረ’ኳ 
እንተሓበረ፡ መንግስቲ ሶርያ ግን ምስ 
ዮርዳኖስ ዝኾነ ይኹን ምትሕብባር ከም 
ዘይብሉ ኣነጺሩ’ሎ።

